
Biŋte Chaces.

Biŋte chakhanni speche skor.
Dampa suŋrabssi naŋŋa Mozessi i specha Griiste inkhanbo ŋoslen coanog:

sperna inna speche 17:14, 24:4, 34:27, taŋ yoshue specha 8:31 . Tsoo Yeshui lan
maŋpo i specha Mozessi Griiste innog mols (Markus 7:10, 12:26) yaŋ luke specha
Griiskhanboeŋ tenna tsogs zerdug (Luka 2:22, 23).
Itussi chossi naŋŋa khaspa maŋpoe i spechabo Yeshu Mashika ltamssi saŋ

sŋunni lo 1,446 nyekhorla Mozessi Griiste innog. Teboephia i naŋŋa Griiskhan
tshaŋma thutạmos sumpa taŋ khoe butsha amunhotep gyalpogunni waŋsụlli tusla
cuŋte inpin yaŋ khoŋgunni Israelpagunla masạntẹ nags stans innaŋ stiŋjugga
khoŋgun Ijibne biŋste chacugkhanbo shaddanog.
Gozuggi speche logyuspo chadmacugga i speche naŋŋa Griiste yodte innog

tebo kazuggi Konchoggi khoŋraŋŋi migun Ijibbi tsheyogne skyobs, kazuggi Mozes
luŋstonpe tshulla ldamma dzadkhan, khoe khoŋŋi migun Sinai ria ŧhidte khyers,
Konchoggi kagyagun thob yaŋ Konchoggi migunla kazuggi mitshe phudces taŋ
khoŋŋa colces labkhanbo inpin.
Mozes gyalpoe kharri naŋŋa ldante lo zhibcu Ijibbi gyallui tshulla lobjoŋ taŋ khyud

tshaŋma caŋcugste Konchoggi i lassi phia Mozes dạldịg dzads, tebo matshad lo
zhibcu zodpa nyampo lugsdzi tshulla ristoŋŋi naŋŋa mitshe phudces taŋ stiŋjugga
Israelpagun Ijibne phiŋste Sinai ria ŧhidces karu khoa Konchoggi kagyagun thob.
Inna tusla Konchoggi khoŋraŋŋi tshan yawa khoŋraŋŋi migunla sŋoncugga

dzads, tetus tshagpa khoŋŋi tebo madzadda inpin. Konchoggi khoŋraŋŋi
scodlamgun sŋoncugga dzads: kagun ŧhimscad ŧaŋpo dzadkhan, snyiŋrje taŋ
thugrje gaŋskhan, sọ gyogspa ma yoŋkhan, camspa gaŋskhan, idshescan taŋ
dampa yaŋ sdigcangunla shagspa salkhan.
Khoŋŋi khoŋraŋŋi mi Israelpagun Ijibne tharcugcessi thabldiŋs, khoŋŋi dampa

kagya, khoŋŋi thugsthad naŋzhin khoŋŋa colces, Aron taŋ khoe purgyudgunni
lame las gozug coces, Sinai rika migunla khoŋraŋŋi chaddon sŋoncugs kabo kaltes
migunni khoŋŋi kagyagun khanyanna khoŋ khoŋgunni Konchog yaŋ khoŋgun
khoŋŋi mi gyurin.

Ijibbi naŋŋa Israelpagun.

1:1 ne 22

1 1 Igun Israel yaŋna Yakobbi butsha khoŋ nyampo Ijibba chakhangun innog,
khoŋ tshaŋme naŋtshaŋs gunnaŋ nyampo yodpin. 2Ruben, simeon, Livi,

Yahuda, 3 issakhar, Zebulon, Benyamin, 4dan, naphthalli, Gad taŋ Asher gun inpin.
5Yakob gyudte khoe mirgyud tshaŋma rduncu yodpin, Yoseb Ijib naŋŋa sŋunla
yodte innog.

Exodus 1–2 2
6Ta Yoseb, khoe acono taŋ khoŋgunni Mirabs tshaŋma shi. 7 Innaŋ Israelpagunla

tụgu jor yaŋ khoŋgun mamaŋpo phelte Ijib gaŋpoe naŋŋa gaŋ yaŋ ma shedcan
gyur.

8Tene Yosebbi skorla caŋ gyus medkhan gyalpo somazhig Ijibbi waŋsụlpa gyur.
9Khoe khoŋraŋŋi migunla zers, "I Israelpagun ŋadaŋgunni saŋ maŋŋa taŋ shedcan
gyurte dug. 10Yoŋshig, ŋadaŋgunni khoŋgun maŋpo miphelcessi thabs tsalgos,
temanne maggi tusla khoŋgun dạogun nyampo dzomste ŋadaŋŋi gyabgalla mag
taŋste i yulne biŋte chanog."

11Teboephia khoŋgunni Israelpagunla waŋ nyampo las nagscan cocugcesla
sponbogun skos, kagunni khoŋgunla Ijibbi gyalpoe phia tụ sagse gyalsa pithom taŋ
Ramsis gun stsigcugs. 12 Innaŋ khoŋgunni Israelpagunla tsamshig maŋŋa nags
stannaŋ khoŋgun maŋŋa phelte gyasin soŋ. Teboe phia Ijibpagun khoŋgunla jigste
13 khoŋgunla snyiŋrje medpa nagscan las cocugs. 14Khoŋgunni Israelpagunni
mitshe ma uthugs gyurcugs. Ijibpagunni khoŋgunla waŋ taŋste pagbu, kalag taŋ
zhiŋŋi las rigs tshaŋma cocuggadpin yaŋ las kagspo coala taŋkhan tshaŋme naŋŋa
khoŋgunni snyiŋrje stanna medpin.

15Tene Ijibbi gyalpoe tụgu jor zane rogs cokhan shiphrah taŋ puah ibripa
bumogunla ka taŋste zers, 16 "Khyozhe ibripa bumogunla tụgu jortus rogs co zane,
kaltes tụgu butsha inna sod innaŋ bumogun sontea bor." 17 Innaŋ tụgu jortus rogs
cokhangun Konchogga jigste gyalpoe khaa manyans yaŋ tụgu butshagun ma sads.

18Tene gyalpoe tụgu jortus rogs cokhanni bumogun bodte khyoŋs yaŋ tịs,
"Khyoraŋgunni ibo ci coste in? Tụgu butshagun cia masadpin?"

19Khoŋgunni gyalpo lantaŋs, "Ibripa bumogun Ijibpa bumogun tsogs medte
innog. Khoŋgunla tụgu lamoa jordug, ŋazhaa lebbisaŋ sŋunla khoŋgunla tụgu
jordug."

20Konchoggi te bumogunla thugrje dzads yaŋ Israelpagun maŋŋa phelin soŋte
shedcan gyur. 21Yaŋ tụgu jortus rogs cokhanni bumogun Konchogga jigskhan yod
pasaŋ Konchoggi khoŋgunlaŋ tụgu salla dzads.

22Tene gyalpoe Ijibpagunla ka taŋste zers, "Ibripagunla skyekhan butsha
tshaŋma nel ltsaŋspoe naŋŋa phaŋgos innaŋ bumo tshaŋma sontea bor."

Mozes skyes.

2:1 ne 10

2 1Ta Livii misde butshazhiggi tenna misde bumozhig nyampo nama cos. 2Yaŋ
bumo phancesma gyurte butshazhig jor. Butshabo ldemo tụgu zhig yodpa

ame tụgubo lzawa sum vaste bors. 3 Innaŋ amaa tụgubo tesaŋ maŋŋa vaste bor
manyan pasaŋ khoe peprus zerkhanni sogmaa laskhanni pagtse khyoŋste chu
naŋkugga miyoŋcesla tarkol skus yaŋ tụgubo tenaŋŋa gyaŋste nel ltsaŋspoe thame
ldambui gunni tọa bors. 4Tụgui sịŋmo thagriŋzhigne khoa ci charug lten dugs.

5Gyalpoe bumo chuazhuggala ltsaŋspo chogsla babste soŋ yaŋ khoe yatogun
ltsaŋspoe thama dụlin khoŋ sụŋŋadpin. Gyalmoa ldambui tọa pagtse zhig thoŋ yaŋ
yatozhig tebo khyoŋŋala lam cugs. 6Khoe tebo pheacig tụgu butshazhig thoŋ.

Exodus 2 3

Tụgubo ŋuin yodpa khoŋŋa snyiŋrje skyeste zers, "Ibo kaneaŋ ibripa zhiggi tụgu
innog."

7Tene khoe sịŋmoe gyalpoe bumoa tịs, "Ŋa soŋte tụgua oma sterkhanni ibripa
bumozhig nyeraŋŋi phia tsalte khyoŋŋa?"

8Gyalmoe zers, "Soŋ yaŋ tsol." Tene bumobo soŋ yaŋ tụgui ama ŧhidte khyoŋs.
9Gyalmoe te bumoboa zers, "I tụgubo khyer yaŋ ŋe phia oma sterte stastog cos.

Ŋe khyoraŋŋa lacha taŋin." Tene bumoe tụgu khyers yaŋ oma sterte khoa stastog
cos."

10Tụgu chenmo chacig khoe ame kho gyalpoe bumo yodsa khyers yaŋ tụgu
khoe butsha gyur. Tene gyalmoe zers, "Ŋe kho chui naŋne phiŋste in pasaŋ ŋe
khoe miŋŋa Mozesa tagin."

Mozes midianla shorte soŋ.

2:11 ne 25
11Ldante stiŋne Mozes zhagshig khoraŋŋi mi ibripagun yodsa philogga soŋ yaŋ

khoa khoŋgunla nagscan las co cugkhanbo thoŋ. Khoa Ijibpa zhiggi khoraŋŋi
mi ibripazhigga rduŋin thoŋ. 12Mozessi nyekhor tshaŋmala ltas yaŋ suzhiggaŋ
mathoŋpa khoe Ijibpabo sadte khoe zugspo peme naŋŋa vas.

13Stiŋmazhagpo kho yaŋskyar philogga soŋpa khoa ibripa mi nyis nolin
thoŋ. Mozessi galte yodkhanni miboa zers, "Ci phia khyoraŋŋi ibripa raŋŋi tọpa
rduŋŋad?"

14Khoe lantaŋs, "Sui khyoraŋ ŋazhe waŋsụlpa taŋ ŧhimscadkhanla skos? Ci
khyoraŋŋi Ijibpabo sadda tsogsla ŋaŋ sadinna?"
Tene Mozes jigs yaŋ sam, "Ŋe cokhanbo migunla gyus soŋte intigdug."

15Gyalpoa tebo tshorracig khoe Mozes sadcessi stsondụs cos, innaŋ Mozes
gyalpoe kane shorte midianni sachaa lebste kho chudoŋ zhiggi dunla sika
dugs. 16Ta midianpa lamazhigga bumo rdun yodpin. Khoŋgun khoraŋgunni abe
raluggunla chu taŋcesla yoŋs yaŋ chu phiŋste zhoŋpagun skaŋs. 17 Innaŋ zhan
lugsdzi rig yoŋste waŋ nyampo bumogun tekane chacugspa Mozes khoŋgunla
rogs coala yoŋste khoŋŋi raluggunla chu taŋs.

18Khoŋgun aba riul yodsa logste lebbacig khoe tịs, "Diriŋ khyozhagun izug
gyogspa logste kazuggi leb?"

19Khoŋgunni lantaŋs, "Ijibpa mizhiggi lugsdzigunni kane ŋazhaa skyobs yaŋ
khoe chu phiŋste raluggunla taŋs."

20Abe tịs, "Kho kare, khyozhaa mibo borte cia yoŋspin? Soŋ yaŋ ŋadaŋgun
nyampo kharji zala kho bodte khyoŋ."

21Mozessi teru riul nyampo dugces thagcads. Stiŋne khoe khoraŋŋi bumo zipora
Mozesla nama taŋs. 22Zipora butshazhig skyes yaŋ Mozessi zers, "I sachaboeka
ŋa zhanyulli mi tshugste innog." Teboe phia khoe butshe miŋŋa gershomb tags.

a2:10 ibripe skaddi naŋŋa Mozessi ton phiŋces innog.
b2:22 ibripe skaddi naŋŋa gershommi ton zhanyulli mi innog.

DRAFT 26 December 2018 Copyright © Wycliffe



Exodus 2–3 4
23 Lo banzhiggi stiŋne, Ijibbi gyalpo shi innaŋ Israelpagunla taruŋŋaŋ Ijibpagunni

rdugŋal stanpa khoŋgun tsheyogne thar cugga dzadcesla khoŋgunni snyiŋne
moslam zhuadpin yaŋ Konchoggi khoŋgunni moslam sanna dzads. 24Konchoggi
khoŋgunni rdugpoe skadgun sante Abraham, Isak taŋ Yakob gun nyampo
dzadkhanni khoŋraŋŋi chaddonbo idtu yoŋs. 25 Israelpagunla nagsbardo
thoŋkhangun Konchoggi zigs yaŋ khoŋgunnika snyiŋrje skyea dzads.

Konchoggi Mozesla bodda dzads.

3:1 ne 22

3 1Zhagcig Mozessi khoe name aba midianpa lama yethroe raluggun tsho
zane khoe raluggun ristoŋŋi aŋo chogsla khyerpa Konchoggi ri Sinaic zersa

leb. 2Teru khoa burtse me barkhanni naŋŋa yawe phonya jal. Burtseboa me
barin yodnaŋ tebo mea zhenna medpin. 3Mozessi sam, "Ci phia te burtsebo mea
zhenna manog, ŋa teboa ltaa chanyinrag."

4Yawe Mozes dunla yoŋŋala zigssacig, burtse skyilne khoŋŋi mols, "Mozes.
Mozes."
Khoe lantaŋs, "Ŋa ikane yodle."
5Yawe mols, "Tesaŋ nyemoa mayoŋ. Khyoraŋŋi pabu pud ciazerna khyoraŋ

laŋste yodkhanni sakyadpo dampazhig in. 6Ŋa ni khyoraŋŋi abe Konchog yaŋ
khyoraŋŋi phamespo Abraham, Isak taŋ Yakobbi Konchog in."
Tene Mozessi khoraŋŋi ldoŋbo kabs ciazerna kho Konchogga ltala jigs.
7Yawe mols, "Ijibbi naŋŋa ŋe migunla nags sạntẹ stankhanbo ŋe thoŋ. Tsheyog

sụlkhangunni nags stancespoe semstsher nyampo khoŋgunni moslam zhuspa ŋe
tshor yaŋ khoŋgunla rdugŋal thoŋkhangun ŋa gyusyod. 8Ta khoŋgun Ijibpagunni
kane skyobcesla ŋa yogga babste yoŋste in yaŋ khoŋgun Ijibbi yulne phiŋste
cudcan, phalcan, oma taŋ raŋstsi gyugkhanni sache naŋŋa khyerin. Karu Kenanpa,
hedpa, amorpa, perizpa, hiwpa taŋ yebaspa gun duggad. 9Ŋaa ŋaraŋŋi mi
Israelpagunni moslam tshor yaŋ ŋe Ijibpagunni khoŋgunla gobnon cokhanbo thoŋ.
10Ta soŋ, Israelpa ŋe migun Ijibne phiŋte khyoŋcesla ŋe khyoraŋ Ijibbi gyalpoeka
lamcuggad."

11 Innaŋ Mozessi Konchogga zers, "Gyalpoeka soŋte Israelpagun Ijibne phiŋte
khyoŋkhan ŋa su innog?"

12Konchoggi lansals, "Ŋa khyoraŋ nyampo yod. Khyoraŋŋi migun Ijibne phiŋste
khyoŋŋacig, khyozha tshaŋme inna riboika Konchogga colin. Ŋe khyoraŋ kalkhanni
stagspo tennabo in."

13 Innaŋ Mozessi zers, "Ŋa Israelpagun yodsa soŋte khyozhe phamespoe
Konchoggi ŋa khyozha yodsa lamcugs zerna khoŋgunni, khoŋŋi tshan ci innog
zerte tịsịdces innog? Tene ŋe khoŋgunla ci zer?"

14Konchoggi mols, "Ŋa ni ŋa inkhanbo in. Khyoraŋŋi khoŋgunla zergos, 'Ŋa in'
molkhanboe ŋa khyozhagun yodsa lamcugga dzads." 15Konchoggi iboaŋ mols,
"Israelpagunla zer, yawa khyozhagunni phamespo Abraham, Isak taŋ Yakobbi

c3:1 yaŋ horeb zerranog

Exodus 3–4 5

Konchoggi ŋa khyozhagun yodsa lamcugga dzads. Tusgyunni phia tebo ŋe miŋ in.
Mirabsne Mirabs ŋaa inna miŋbo nyampo idtu coin."

16 "Soŋ yaŋ Israelpa uskyoŋgun lduste khoŋgunla zer, 'Yawa khyozhagunni
phamespo Abraham, Isak taŋ Yakobbi Konchog ŋaa jalte mollarag, "Ijibpagunni
khyozhagunla coin yodkhangunnika ŋe gyalla naŋstag borpin. 17Ŋe khyozhagun
Ijibbi te rdugŋalli naŋne phiŋste Kenanpa, hedpa, amorpa, perizpa, hiwpa taŋ
yebaspa gun dugse sacha khyerin karu oma taŋ raŋstsi gyugganog.' "

18 "Israelpe uskyoŋgunni khyoraŋŋi zerkhangun nyanin. Tene khyoraŋ taŋ
khoŋgun Ijibbi gyalpo yodsa soŋte zer, 'Ŋazhaa yawa ibripagunni Konchog jal,
yawa ŋazhe Konchogga chodpa phulcesla ŋazhagun zhag sum ristoŋŋi naŋŋa
besla chacug.' "

19 "Innaŋ ŋa gyusyod waŋcan stobspo stante mane Ijibbi gyalpoe khyozhagun
cha micug. 20Teboephia ŋe ŋaraŋŋi lagpa sḳyaŋste Ijibpagunni tọa ŋe ltas tshaŋma
stante khoŋgunla chadpa cadin. Testiŋne khoe khyozhagun chacugin. 21Ŋe
Ijibpagunla khyozhaa kuspa cocugste khyozhagun cha zane lagpa stoŋŋa cha
micug. 22 Israelma tshaŋme khyimtshespa Ijibma yaŋ khoŋgunni khaŋpe naŋŋa
dugkhanni bumogunla, 'Ser taŋ mulli calag yaŋ Koslag gun toŋ' zergos. Tegun
khyozhe butsha taŋ bumo gunla skon ya tog yaŋ tennazuggi khyozhe Ijibpagunni
gyunor comste khyerin."

Konchoggi chogsne ltasgun.

4:1 ne 17

4 1 Innaŋ Mozessi yaŋskyar zers, "Kaltes khoŋgunni 'Khyoraŋŋa yawa ma jalla
innog' zerte ŋeka idshes macona ya ŋe zerkhanla manyanna?"

2Tene yawe khoa tịs, "Khyoraŋŋi lagpe naŋŋa yodkhanbo ci in?
Mozessi lantaŋs, "Lugsdzi berka inle."
3Yawe khoa mols, "Tebo seka phaŋs toŋ."
Tene Mozessi berka seka phaŋspa tebo rulzhigga gyur yaŋ kho rulne thagriŋŋa

shor.
4Tene yawe khoa mols, "Lagpa sḳyaŋste rulbo rŋamane zum."
Mozessi lagpa sḳyaŋste rulbo zumspa tebo yaŋskyar lugsdzii berka gyur.
5Yawe mols, "I ltaspo ston tene yawa khoŋgunni phamespo Abraham, Isak taŋ

Yakob gunni Konchog khyoraŋŋa jalkhanbo khoŋgunni idshes coin."
6Yawe Mozesla mols, "Khyoraŋŋi lagpa khyoraŋŋi Kossi naŋkugga toŋ." Mozessi

khoraŋŋi lagpa Kossi naŋŋa taŋste philogga phiŋŋacig khoe lagpa ma stsogpo
dzenad yoŋste kha tsogs karpo gyurte yodpin.

7Yawe mols, "Ta lagpabo logste Kossi naŋŋa toŋ." Mozessi lagpa logste
naŋkugga taŋste phiŋŋacig tebo khoe zugspoe yaŋ yanlaggun tsogsla ŧhaŋspo
gyur.

8Yawe Mozesla mols, "Kaltes khoŋgunni khyoraŋŋika id mashesna ya ltas
taŋpoboa naŋstag mataŋna, khoŋgunni ltas nyispaboa idshes cosịdces innog.
9 Innaŋ kaltes khoŋgunni i ltas nyiskoa id macona ya khyoraŋŋi zerkhanbo

Exodus 4 6

manyanna tene nel ltsaŋspone chu khurte sa skampoeka lug. Khyoraŋŋi ltsaŋspoe
chu khyoŋkhanbo sika ŧhag gyurin."

10Mozessi yawa zers, "Tsoole, spera taŋcessi naŋŋa ŋaa khaspa med,
budkhanni tussi naŋŋa yaŋ dagsa nyeraŋ nyampo spera taŋ zaneaŋ. Ŋe lce
ldamste ŋaa zergoshespo zer nyannamed."

11Yawe khoa mols, "Mia khaa sui taŋte innog? Sui mi rgud ya handạŋ cos? Sui
khoa thoŋcesla mig ya zhara cos? Tebo ŋa, yawe coste manogga? 12Ta soŋ, ŋe
khyoraŋŋa spera taŋcesla rogs coin yaŋ ŋe khyoraŋŋa zergoshespo labin."

13 Innaŋ Mozessi yaŋskyar zhuwa phuls, "Tsoole juju yaŋ suzhig lamcugga
dzaddaŋ."

14Tene yawaa Mozessika thugssọ skyodte mols, "Khyoraŋŋi aco Livipa Aronni
skorla ci samba in? Khoa spera gyalla taŋnyankhanbo ŋa gyusyod, yaŋ dagsa kho
khyoraŋŋa thuggala yoŋdug. Khyoraŋ thugste kho mathadpo chen. 15Khyoraŋŋi
kho nyampo spera taŋste khoa zergoshessi speragun shod. Ŋe khyozhaa spera
taŋcesla rogs coste khyozhaa cogoshesgun labin. 16Aronni khyoraŋŋi tshabs coste
migunla spera taŋin. Kho khyoraŋŋi khaa yaŋ khyoraŋ khoe phia Konchog tsogs
gyurin. 17 Innaŋ ltasgun stancessi phia khyoraŋŋi lugsdzii berkabo lagpe naŋŋa
khurte soŋ."

Mozes Ijibba logste soŋ.

4:18 ne 31
18Tene Mozes logste yethro khoraŋŋi name aba yodsa soŋte zers, "Juju ŋaa

ŋaraŋŋi spungun sontea dugga midug ltala Ijibba logste chacugga dzad."
Yethroe lantaŋs, "Zhide nyampo soŋ."
19Mozesla Midiyanni naŋŋa yawe mols, "Ijibba logste soŋ ciazerna khyoraŋ

sadin samkhan tshaŋma shite med."
20Teboephia Mozessi, khoraŋŋi nama taŋ butshagun buŋbuika skyons yaŋ

logste Ijibbi sacha soŋ. Khoe lagpe naŋŋa Konchoggi molkhanni berka khurte
yodpin.

21Yawe Mozesla mols, "Khyoraŋ Ijibba logste lebbacig, gyalpoe dunla ltas
tshaŋma lton kagun cocesla ŋe khyoraŋŋa waŋcha taŋste in. Innaŋ khoe migun
cha micug ciazerna ŋe khoe snyiŋskyoŋpo gyurcugin. 22Tene khyoraŋŋi khoa
zergos, 'Yawe izug mols, Israelpagun ŋe goma skyekhanni butshabo in. 23Ŋe
khyoraŋŋa zerpin, 'Ŋaa colcesla ŋe butsha chacug.' Innaŋ khyoraŋŋi kho cha
macugs pasaŋ ŋe khyoraŋŋi gome butshabo sadin."

24 Ijibba cha zane Mozes taŋ khoe naŋtshaŋs tshanla dugste yodse nasseka,
yawaa Mozessika thugssọ skyodte yawe kho sadces yodpin. 25 Innaŋ Mozessi
nama zipore rdoa sạmo nonpozhig nyampo khoraŋŋi butshe cucui goe kane
pagspa chuŋunzhig chadte Mozessid kaŋpa thugcugs yaŋ zers, "I ŧhagphokhanbo
gyudte khyoraŋ ŋe zhidmad in." 26Tene Mozes sontea borte yawa skyods. (Bumoe

d4:25 ibripe suŋrabssi naŋŋa "Mozessi kaŋpa" mazerra "Khoe kaŋpa" zerte yodte innog.

"Ŧhagphokhanbo gyudte khyoraŋ ŋe zhidmad in" zercespo ni khoraŋŋi butsha
sunnad cokhanboe skorla innog).

27Yawe Aronla mols, "Mozesla thuggala ristoŋŋi naŋŋa soŋ." Aron soŋ yaŋ
Konchoggi riika Mozes nyampo thug yaŋ khoa pug taŋs. 28Tene Mozessi kho
Ijibba kalla dzadkhanni yawe molkhan tshaŋma taŋ khoa cocesla ka salkhanni ltas
tshaŋme skor Aronla shads.

29Mozes taŋ Aronni Israelpe sponbo tshaŋma bodte dzomcugs. 30Aronni khoŋ
tshaŋmala yawe Mozesla shadda dzadkhangun shads yaŋ khoe khoŋgunni dunla
ltasgun stans. 31Tene Israelpagunni yawe khoŋgunni rdugŋalgun zigste khoŋŋi
skorla tsherkha dzadkhanbo tshorte idshes cospa khoŋgunni sa thug cugste go
ghus yaŋ yawaa cols.

Mozes taŋ Aron Ijibbi gyalpoeka soŋ.

5:1 ne 5

5 1Te stiŋne Mozes taŋ Aron Ijibbi gyalpo yodsa soŋte zers, "Yawa, Israelpe
Konchoggi izug mols, 'Ristoŋŋi naŋŋa ŋaa stsiwa coste gaston stsicesla ŋe

migun chacug.' "
2Gyalpoe zers, "Yawa su innog, ŋe khoe khanyante Israelpagun cia chacugin?

Ŋe yawa shessamed yaŋ ŋe Israelpagun cha micug."
3 Innaŋ khoŋgunni lantaŋs, "Ibripagunni Konchog ŋazhe jal, ta yawa ŋazhe

Konchogga chodpa phulcesla ŋazhagun ristoŋŋi naŋŋa zhag summi besla chacug.
Te manna khoŋŋi ŋazhagunla nad stsogpo ya rai nyampo shicugin."

4 Innaŋ gyalpoe zers, "Mozes taŋ Aron, cia migunla khoraŋgunni las cocugga
med? Raŋŋi las coala logste soŋ. 5Ltos, i sache naŋŋa ŋazhesaŋ maŋŋa
khyozhagunni mi yodte innog yaŋ khyoraŋŋi khoŋgunla las cocesne ghag
nyinragga?"

Phugma medkhanni pagbu.

5:6 ne 6:13
6Tenna zhagga gyalpoe Ijibpa tsheyog sụlkhan taŋ Israelpa lasspon gunla ka

taŋs, 7 "Sŋun tsogsla Israelpagunla pagbu cocesla phugma mataŋ. Khoŋraŋgunla
phugma tsalte pagbu cocug. 8 Innaŋ khoŋgunni pagbu sŋun tsogs dạndạ yoŋgos,
pagbui stsirug nyuŋun maco. Khoŋgunla las comalam pasaŋ khoŋgunni kuco
taŋste 'Konchogga chodpa phullala ŋazhaa chacug' zerranog. 9Zunjan speragunla
naŋstag taŋloŋ miyoŋcessi phia khoŋgunla las masạntẹ cocug."

10Tene tsheyog sụlkhan taŋ Israelpa lasspon gun philogga soŋte migunla zers,
"Gyalpoe mollarag, 'Ŋe tanne parla khyozhagunla phugma mitaŋ. 11Soŋ yaŋ
kane thobnaŋ khyozhagunni phugma tsalte sŋun tsogsla dạndạ pagbu cos.'"
12Tene Israelpagun Ijib gaŋpoe naŋŋa yante phugma tsallala soŋ. 13 Ijibpa tsheyog
sụlkhangunni khoŋgunnika waŋ kolte zers, "Phugma taŋ zane zhagga pagbu
cokhan dạndạ dagsaŋ cogos." 14Yaŋ khoŋgunni Israelpa lassponla skoskhan

gunla rduŋste tịadpin, "Sŋun tsogsla taŋ taŋ diriŋ khyozhagunni pagbu dạndạ cia
macoa innog?"

15Tene Israelpa lasspongun gyalpo yodsa soŋte zhuwa phuls, "Nyeraŋŋi
yogpogunla izug nags cia stanna dzaddad? 16Ŋazhagunla phugma taŋŋa midug
innaŋ tsheyog sụlkhangunni 'Pagbu dạndạ cos' zerte ŋazhagunla rduŋdug. Innaŋ
tebo ŋazhe skyon man nyeraŋŋi migunni skyon innog."

17Gyalpoe zers, "Khyozhagun lasmilam gyurte las conyinmedpa khyozhagunni
'Ŋazhaa Konchogga chodpa phulla chacug' zerranog. 18Ta logste las coala soŋ.
Khyozhagunla phugma mitaŋ innaŋ khyozhagunni pagbu dạndạ cogos."

19 'Pagbui ŧaŋska dạndạ yoŋgos' zerte ka taŋŋacig Israelpa lasspongunla naslug
kagspo gyurcespo hago. 20Yaŋ khoŋgun gyalpoe kharne biŋte cha zane Mozes taŋ
Aron khoŋgunla thugga sụŋste yodkhanbo thoŋ. 21 Lasspongunni zers, "Khyozhe
gyalpo taŋ khoŋŋi sponbogunla ŋazheka sọ yoŋcugspa yawe khyozhaa ŧhimscad
taŋ chadpa salshig. Khyozhe khoŋgunla ŋazhaa sadcesla nyad thobcugste innog."

22Tene Mozes soŋte yaŋskyar yawa moslam zhus, "Yawa, nyeraŋŋi cia
raŋŋi migunla i tsogssi nags stanna dzaddad? Cia nyeraŋŋi ŋa kalla dzadpin?
23Nyeraŋŋi molkhangun gyalpoa zerpane pharla khoe nyeraŋŋi migunla maŋŋa
nags stans yaŋ nyeraŋŋi khoŋgun tharcugcesla caŋ dzadda midug."

6 1Tene yawe Mozesla mols, "Ta ŋe gyalpoa cocescangun khyoraŋŋi thoŋin. Ŋe
shed taŋ khyuddi zhaste khoe khoŋgun chacugin. Tenna khyud taŋ shedpoe

khoe khoŋgun i sakyadne phiŋste taŋin."
2Konchoggi Mozesla mols, "Ŋa ni yawa in. 3Ŋa Abraham, Isak taŋ Yakob gunla

Konchog kunwaŋŋi tshulla sŋoncugste in. Innaŋ ŋe khoŋgunla ŋa 'Yawe' miŋŋi
naŋŋa sŋon macugspin. 4Ŋe Kenanni sacha khoŋgunla taŋcessi chaddonbo
cospin karu khoŋgun zhanyulli mi tshulla duggadpin. 5Ŋe Ijibpagunni tsheyog,
Israelpagunni rdugŋalli skadgunnaŋ tshor yaŋ ŋaa ŋe chaddon cokhanbo idtu
yoŋs."

6 "Teboephia Israelpagunla zer, 'Ŋa yawa in, yaŋ ŋe khyozhagun Ijibpagunni
rdugŋalli yogne phiŋste khoŋŋi tsheyogne tharcugin. Ŋe shed yaŋ khoŋgunla
chadpa sạntẹ taŋces gyudte khyozhagun skyobin. 7Khyozhagun ŋaraŋŋi mi yaŋ
ŋa khyozhagunni Konchog gyurin. Tene ŋaa, khyozhaa Ijibpagunni stankhanni
nagsbardone tharcugga dzadkhanni yawa khyozhe Konchog inkhan khyozhaa
hagoin.

8 "Ŋe khyozhagun te sache naŋŋa khyerin kabo ŋe Abraham, Isak taŋ Yakobba
taŋcessi naa khurpin. Tebo tusgyunni phia khyozhe gyunor gyurin, ŋa yawa in.' "

9Mozessi yawe molkhangun Israelpagunla shads innaŋ khoŋgunni manyans
ciazerna nags sạntẹ stancespoe khoŋgunni semstobs chagste yodpin.

10Tene yawe Mozesla mols, 11 "Ijibbi gyalpo yodsa soŋte Israelpagun khoe yulne
chacug zer."

12 Innaŋ Mozessi yawaa zers, "Ŋaraŋŋi migunni ŋe khaa nyanna midug. Tene ŋa
spera taŋkhan gyalla man pasaŋ gyalpoe ŋe khaa cia nyanin?"

13 Innaŋ yawe Mozes taŋ Aronla ka salte mols, "Israelpagun taŋ gyalpoa ŋe

khyozhaa Israelpagun Ijibne phiŋte khyercessi khag galkhanbo shod."

Mozes taŋ Aronni phamespogun.

6:14 ne 30
14 Igun Mozes taŋ Aronni phamespogun innog:

Israelli gobu butsha Ruben ni butshagun hanog, palu, hezron taŋ karmi gun in.
Khoŋgunni purgyud Rubenni misdegun gyur.
15Simionni butshagun yemul, yamin, ohad, yakin, zohar taŋ shol, yaŋ sholli ama
Kenanma inpin. Khoŋgunni purgyud simionni misdegun gyur.
16Tho coste yodkhan naŋzhin Livi butshagun gershon, kohad taŋ Mirari gun inpin.
Livi lo 137 tshagpa sontea lus.
17Gershonni butshagun libni taŋ shimi innog. Khoŋgun inna miŋ yodkhanni
misdegunni phamespo inpin.
18Kohaddi butshagun amram, izhar, hebron taŋ uzel gun innog. Kohad lo 133
tshagpa sontea lus.
19Mirari butshagun mahil taŋ mushi innog.
Tho naŋzhin khoŋgun Livi misdegun innog.
20Amrammi khoraŋŋi abe sịŋmo yoshebed nyampo nama cos yaŋ te bumoa Aron
taŋ Mozes butshagun jor. Amram lo 137 tshagpa sontea lus.
21 Izharri butshagun Korah, nipheg taŋ zikri gun innog.
22Uzelli butshagun mishel, elzaphan taŋ sithri gun innog.
23Aron ni Amminadabbi bumo Nahashonni sịŋmo ilshiba nyampo nama cos. Khoa
butsha zhi skyes, khoŋgun nadab, abihu, Eliazar taŋ ithamar gun innog.
24Korahe butshagun asir, elkanah taŋ abiasab gun in. Khoŋgunni purgyud ni
Korahe misdegun innog.
25Aronni butsha Eliazarri puŧelli bumo nyampo nama cos yaŋ khoa butsha phinihas
skyes. Misde naŋzhin khoŋgun Livi naŋtshaŋsgunni goskyoŋgun innog.

26Khoŋgun tenna Aron taŋ Mozes innog kagunla yawe mols, "Israelpagun
khoŋgunni sde naŋzhin Ijibne phiŋste khyer." 27Khoŋgun, Ijibbi gyalpoa Israelpagun
Ijibne phiŋste khyercessi skorla zerkhanni tenna Mozes taŋ Aron innog.

28Yawe Mozesla Ijibbi sache naŋŋa zhalta sal zane 29 khoŋŋi khoa mols, "Ŋa
yawa in. Ŋe khyoraŋŋa zerkhan tshaŋma Ijibbi gyalpoa shod." 30 Innaŋ Mozessi
yawaa zers, "Ŋaa tebo conyances merag. Ŋa spera gyalla taŋ manyankhan zhigga
gyalpoe cia nyanin?"

Aronni berka rulla gyur.

7:1 ne 13

7 1Tene yawe Mozesla mols, "Ŋe khyoraŋ gyalpoe phia Konchog tsogs yaŋ
khyoraŋŋi aco Aron khyoraŋŋi phia luŋstonpa tsogs coste in. 2Ŋe khyoraŋŋa

ka taŋkhan tshaŋma Aronla shod yaŋ khoe gyalpoa Israelpagun khoe yulne
biŋte chacugcesla zergos. 3 Innaŋ ŋe gyalpoe snyiŋ skyoŋpo gyurcugin yaŋ ŋe

Ijibbi sache naŋŋa halasshessi stags taŋ ltas maŋpo stanin. 4Teneaŋ gyalpoe
khyoraŋŋi zerkhanbo minyan. Tene ŋe Ijibpagunnika ŧagpo chadpagun gyudte
ŋaraŋŋi migun khoŋgunni sde naŋzhin Ijibbi sache naŋne phiŋte khyerin. 5Ŋe
ŋaraŋŋi stobsshugscanni lagpa Ijibpagunni gyabgalla sḳyaŋste Israelpagun phiste
khyerracig ŋa yawa Konchog inkhanbo khoŋgunni hagoin."

6Tene Mozes taŋ Aronni yawe ka salkhan naŋzhin cos. 7Gyalpoa tegun zer
zane Mozesla lo 80 yaŋ Aronla lo 83 chadpin.

8Tene yawe Mozes taŋ Aronla mols, 9 "Gyalpoe ltas lton zerracig, Aronla zer,
'Khyoraŋŋi berka khurte gyalpoe dunla phoŋ yaŋ tebo rulla gyurin.' "

10Tene Mozes taŋ Aron gyalpo yodsa soŋte yawe ka salkhan naŋzhin cos.
Aronni khoraŋŋi berka gyalpo taŋ khoe sponbogunni dunla phaŋspa rulla gyur.
11Tene gyalpoe khoraŋŋi mi khaspagun taŋ jadu cokhangun bodte khyoŋs yaŋ
Ijibpa jadu cokhangunniaŋ khoraŋgunni saŋwe khyud gyudte tenna tsogs cos.
12Khoŋ rere berkagun phaŋspa rulla gyur. Innaŋ Aronni berka rul gyurkhanboe
khoŋgunni berka rul gyurkhangun zos taŋs. 13Gyalpoe snyiŋ taruŋŋaŋ skyoŋpo lus
yaŋ khoe khoŋgunni zerkhangunla manyans kazug yawe molla dzadte inpin.

Chadpa ŧaŋpo

7:14 ne 25
14Tene yawe Mozesla mols, "Gyalpoe snyiŋ skyoŋpo luste khoe ŋe migun

chacugga midug. 15Ŋamo gyalpo thurla ltsaŋspoa chaa zane khoa thugcesla
khyoraŋ nel ltsaŋspoe thama laŋste dug yaŋ rul gyurkhanni berka khurte soŋ.
16Khoa zer yawa, ibripe Konchoggi ŋa khyoraŋŋa ibo zerrala lamcugs, 'Ristoŋŋi
naŋŋa ŋaa colcesla ŋe migun chacug.' Dagsa tshagpa, khyoraŋŋi khoŋŋi
molkhanboa manyanna innog. 17 "Yawe izug mols, ŋe khyoraŋŋa ŋa yawa inkhanbo
stanin." Ltos, ŋe lagpe naŋŋa yodkhanni berka ŋe nelli chua gyabin yaŋ ltsaŋspoe
chu ŧhagga gyurin. 18Tenaŋŋa yodkhanni nyagun shiin yaŋ ltsaŋspoe naŋne tịma
stsogpo yoŋin. Ijibpagunni nelli chu thuŋ minyan.' "

19Tene yawe Mozesla mols, "Aronla zer, 'Khyoraŋŋi berka khurte raŋŋi lagpa
Ijibbi chugun yaŋna ltsaŋspo, yura, ziŋ, yaŋ chu sagste borsa tshaŋmeka skyoŋ
yaŋ te chu tshaŋma ŧhagga gyurin. Ijibbi chu tshaŋma ŧhagga gyurin, shiŋ taŋ rdoe
chusnodgunni chu gunnaŋ.

20Mozes taŋ Aronni yawe ka salkhan naŋzhin cos. Gyalpo taŋ khoe sponbogunni
dunla Aronni khoraŋŋi berka stagste nel ltsaŋspoa gyabspa ltsaŋspoe chu gaŋpo
ŧhagga gyur. 21 Ltsaŋspoe naŋŋa yodkhanni nyagun shi yaŋ chui naŋne tịma
stsogpo yoŋs yaŋ Ijibpagunni te chugun thuŋ manyan. Ijibbi sacha gaŋpoe naŋŋa
ŧhag gyug.

22 Innaŋ Ijibpa jadu cokhangunniaŋ khoŋraŋgunni saŋwe khyud gyudte chugun
ŧhagga gyurcugs, teboephia gyalpoe snyiŋ taruŋŋaŋ skyoŋpo luste khoe Mozes taŋ
Aronni zerkhanboa manyans kazug yawe molte inpin. 23Gyalpo khoraŋŋi kharla
logste soŋ yaŋ i tshaŋmeka naŋŋa mataŋs. 24Nelli chu thuŋ manyan pasaŋ Ijibpa

tshaŋme ltsaŋspoe nyekhorri sakyadgun dụste thuŋcessi chu tsals. 25Yawe nelli
chu ŧhagga gyurcugga dzadte zhagma rdun bud.

Chadpa nyispa.

8:1 ne 15

8 1Tene yawe Mozesla mols, "Gyalpo yodsa soŋ yaŋ khoa zer, 'Yawe izug mols,
ŋaa colcesla ŋe migun chacug. 2Kaltes khyoraŋŋi khoŋgun cha macugna ŋe

khyoraŋŋi sacha gaŋpoe naŋŋa Baalpa gaŋcugin. 3Nel ltsaŋspo Baalpe gaŋin yaŋ
tegun chui naŋne biŋste khyoraŋŋi khar taŋ khyoraŋ nyidlogse naŋ taŋ maltse
naŋŋa yoŋin. Tegun khyoraŋŋi sponbogun taŋ migunni khaŋpe naŋŋa yaŋ khyozhe
kharji skolse thab taŋ pagpe ruse zhoŋpa gunni naŋŋa zhugsin. 4Baalpagun
khyoraŋ, khyoraŋŋi sponbo taŋ migunnika lcebin.' "

5Tene yawe Mozesla mols, "Aronla zer, khyoraŋŋi lagga yodkhanni berka Ijibbi
ltsaŋspo, yura taŋ ziŋ tshaŋmeka sḳyaŋste Baalpagun Ijibbi sakyad gaŋpoe naŋŋa
gaŋcug.' "

6Tene Aronni khoraŋŋi lagpa Ijibbi chu tshaŋmeka sḳyaŋspa chui naŋne Baalpa
biŋte Ijibbi sakyad gaŋpo kabs. 7 Innaŋ jadu cokhangunniaŋ saŋwe khyud kolte
tenna tsogs cos. Khoŋgunniaŋ chui naŋne Baalpa Ijibbi sakyaddika biŋcugs.

8Tene gyalpoe Mozes taŋ Aronla bodte zers, "Ŋa taŋ ŋe migunni kane Baalpa
tshaŋma medkhan cocesla yawa moslam zhus tene khoŋŋa chodpa phulcesla ŋe
khyozhe migun chacugin."

9Mozessi gyalpoa zers, "Khyoraŋŋi ldamskhanni tuspoeka ŋe khyoraŋ,
khyoraŋŋi sponbogun taŋ migun yaŋ khyozhe khaŋpagunni naŋne Baalpagun
medkhan chacesla moslam zhuin. Ltsaŋspo nel cigpoe naŋŋa tegun lusin."

10Gyalpoe zers, "Thore cos."
Mozessi lantaŋs, "Khyoraŋŋi zerkhan naŋzhin tebo dụbin. Tene khyoraŋŋa yawa

ŋazhe Konchog tsogs suaŋ medkhanbo hagoyin. 11Baalpagun khyoraŋ, khyoraŋŋi
sponbogun taŋ migunni khaŋpagunni naŋne biŋte chen. Ltsaŋspo nel cigpoe
naŋŋa lusin."

12Mozes taŋ Aron gyalpoe kharne biŋte soŋ yaŋ Mozessi yawa Baalpagun
medkhan dzadcesla moslam zhus kagun khoŋŋi gyalpoe sache naŋŋa khyoŋŋa
dzads. 13Yaŋ yawe Mozessi zhuwa phulkhanbo dzads. Khaŋpa, naŋskor taŋ zhiŋ
gunni naŋŋa yodkhan Baalpa tshaŋma shi. 14Migunni Baalpa shikhan tshaŋma
lduste spuŋs yaŋ yul gaŋpoe naŋŋa tịŋan gaŋs. 15 Innaŋ gyalpoa te rdugŋalbo
medkhan chaa thoŋŋacig yawe molkhan naŋzhin khoe snyiŋ yaŋskyar skyoŋpo
gyurte Mozes taŋ Aronni zerkhanbo macos.

Chadpa sumpa.

8:16 ne 19
16Tene yawe Mozesla mols, "Aronla khoraŋŋi berka stagste saa gyabcesla

zer. Ijibbi sacha gaŋpoe thalbagun sogaa tabkhanni butsig urkhan chuŋungunla
gyurin." 17Mozes taŋ Aronni yawe ka salkhan naŋzhin cos. Aronni khoraŋŋi berka

stagste seka gyabbacig migun taŋ semscangun butsiggi kabs. Ijibbi sakyaddi
thalba tshaŋma sogaa tabkhanni butsig urkhan chuŋunla gyur. 18Gyalpoe jadu
cokhangunniaŋ khoraŋgunni saŋwe khyud gyudte tenna tsogs coces cos innaŋ co
manyan. Migun taŋ semscan tshaŋma sogaa tabkhanni butsiggunni kabs.

19 Jadu cokhangunni gyalpoa zers, "Ibo Konchoggi dzadte innog." Innaŋ yawe
molkhan naŋzhin gyalpoe snyiŋ skyoŋpo luste khoe khoŋgunni zerkhanboa
manyans.

Chadpa zhipa

8:20 ne 32
20Tene yawe Mozesla mols, "Ŋamo gyalpo ltsaŋspo nella cha zane khyoraŋ

lammika khoa thugga soŋte zer, 'Yawe izug mols, ŋaa colcesla ŋe migun chacug.
21Kaltes khyoraŋŋi cha macugna ŋe khyoraŋ, khyoraŋŋi sponbogun, migun taŋ
khyozhe khaŋpagunni naŋŋa raŋu maŋpo kalte Ijibpagunni khaŋpa taŋ sakyad
tshaŋma raŋui tshogsgun gaŋin.' "

22 " 'Innaŋ te zhagga ŋe migun dugse nassa goshen skyobin teru raŋui tshogs
ciggaŋ mithob. Tene ŋa yawa khyoraŋŋi sache naŋŋa yodkhanbo khyoraŋŋa
hagoyin. 23Ŋe ŋaraŋŋi migun taŋ khyoraŋŋi migun soso phein. I halasshessi
stagspo thore dụbin.' "

24Yawe tenna zug coa dzads. Raŋui tshogs maŋpo gyalpoe khar taŋ khoe
sponbogunni khaŋpagunni naŋŋa gaŋ yaŋ Ijibbi sakyad gaŋpo raŋui kabcespoe
sakyad gaŋpo dodmed chaces gozug.

25Gyalpoe Mozes taŋ Aronla bodte khyoŋs yaŋ zers, "Soŋ yaŋ khyozhe
Konchogga inna nasse naŋŋa chodpa phul."

26 Innaŋ Mozessi lantaŋs, "Tezug cona dịgces manog. Ŋazharaŋŋi yawa
Konchogga ŋazhe chodpa phulkhangun Ijibpagunni tshitu theanog yaŋ khoŋgunni
dunla tezug cona khoŋgunni ŋazhaa rdoa gyabste misadda? 27Yawa ŋazhe
Konchogga chodpa phulcessi phia ŋazhagun zhagma sum ristoŋŋi naŋŋa besla
chagos kazug khoŋŋi ka salte yod."

28Gyalpoe zers, "Ŋe khyoraŋgun ristoŋŋa, yawa khyozhe Konchogga chodpa
phulcessi phia chacugin kaltes khyozhaa ma thagriŋŋa machana. Ŋe phia moslam
zhus."

29Mozessi lantaŋs, "Ŋa khyoraŋŋi kharne biŋŋacig ŋe yawa moslam zhuin yaŋ
thore khyoraŋ, khyoraŋŋi sponbogun taŋ migunni kane raŋugun medkhan chen.
Innaŋ ŋazhaa yawa chodpa phulcesla cha macugga gyalpoe ŋazhaa yaŋskyar
gobskor taŋ magos."

30Tene Mozes gyalpoe kharne soŋ yaŋ yawaa moslam zhus. 31Yawe Mozessi
zhukhan naŋzhin coadzads: gyalpo, khoe sponbogun taŋ migunni kane raŋui
tshogsgun medkhan dzads, ciggaŋ lusshugga madzads. 32 Innaŋ yaŋskyar gyalpoe
snyiŋ skyoŋpo gyurte Israelpagun chamacugs.

Chadpa sŋ̣apa.

9:1 ne 7

9 1Yawe Mozesla mols, "Gyalpo yodsa soŋte zer, 'Yawa ibripagunni Konchoggi
izug mols, ŋaa colcesla ŋe migun chacug.' 2Kaltes khyoraŋŋi khoŋgun

taruŋŋaŋ cha macugga borna, 3 khyozhe sạlkhanni semscan stagun, buŋbugun,
rŋaboŋgun, Baalaŋgun taŋ raluggunla ŋa yawe nad stsogpo yoŋcugste shicugin.
4 Innaŋ ŋa yawe Israelpagun taŋ Ijibpagunni sạlkhanni semscangunla khyadpar
coste, Israelpe semscan ciggaŋ mishi.' "

5Yawe tuspo ldamma dzadte mols, "Ŋa yawe tebo i sache naŋŋa thore coin."
6Stiŋmazhagpo yawe khoŋŋi molla dzadkhanbo coa dzads. Ijibpagunni sạlkhanni
semscan tshaŋma shi, innaŋ Israelpagunni semscan ciggaŋ mashi. 7Gyalpoe
khoraŋŋi migun stala kals yaŋ Israelpagunni sạlkhanni semscan ciggaŋ ma
shikhanbo thoŋ. Innaŋ gyalpoe snyiŋ skyoŋpo luste khoŋgun cha macugs.

Chadpa dụgpa.

9:8 ne 12
8Tene yawe Mozes taŋ Aronla mols, "Khyozhe me taŋse thabbi naŋne lagpa

gaŋŋi kogthal khurte Mozesla tebo gyalpoe dunla luŋspe naŋŋa yogcug. 9Tebo
thalba jampo gyurte Ijibbi sacha gaŋpo kabin yaŋ Ijibpa mi taŋ khoŋŋi semscan
tshaŋmala nag gaŋkhanni burru biŋcugin."

10Tene khoŋgunni thabbi naŋne kogthal khurte gyalpoe dunla laŋste Mozessi
tebo luŋspoe naŋŋa yogs yaŋ Ijibpa mi taŋ semscan gunla nag gaŋkhanni burru biŋ.
11 Jadu cokhangun Mozessi dunla yoŋmanyan ciazerna zhanyaŋ Ijibpa tshaŋma
tsogsla khoŋgunlaŋ burru biŋte yodpin. 12 Innaŋ yawe gyalpoe snyiŋskyoŋpo
coadzads yaŋ khoe Mozes taŋ Aronni zerkhanboa manyans kazug yawe molte
inpin.

Chadpa rdunpa.

9:13 ne 35
13Tene yawe Mozesla mols, "Thore ŋamone laŋste gyalpo yodsa soŋ yaŋ zer,

'Yawa ibripagunni Konchoggi izug mols, ŋaa colcesla ŋe migun chacug. 14Ta ŋe
khyoraŋ, khyoraŋŋi sponbogun taŋ migunla sŋunnisaŋ maŋŋa sạntẹ chadpa taŋin.
Tene i jigstenni naŋŋa ŋa tsogs suaŋ medkhanbo khyoraŋŋi hagoin. 15Ŋe ŋaraŋŋi
lagpa khyudcan sḳyaŋspinna khyoraŋ taŋ khyoraŋŋi migun shite i jigstenni kane
medkhan soŋte yoddọ. 16 Innaŋ ŋe stobspo khyoraŋŋa stances yaŋ jigsten gaŋpoe
migunni ŋa yawa Konchog inkhanbo sheshessi phia ŋe khyoraŋ sontea borte
in. 17Khyoraŋŋi taruŋŋaŋ ŋe migunni gyabgalla waŋ stante khoŋgun cha cugga
midug. 18Teboephia thore inna tusla ŋe Ijibbi gyalrabssi naŋŋa medkhanni seraru
ŧagpo babs cugin. 19Ta philogga yodkhanni semscan taŋ zhan nor tshaŋma naŋŋa
khyoŋcesla ka toŋ ciazerna philogga luskhanni mi taŋ semscan tshaŋmeka seraru
babste khoŋgun shiin.' "

20Yawe molkhanboa jigskhanni gyalpoe sponbogunni khoraŋgunni yogpogun

taŋ semscangun gyogspa naŋkugga khyoŋs. 21 Innaŋ yawe molkhanboa naŋŋa
mataŋkhangunni khoraŋgunni yogpogun taŋ semscangun philogga bors.

22Tene yawe Mozesla mols "Khyoraŋŋi lagpa namkhaa chogsla skyoŋ, tene Ijibbi
sacha gaŋpoeka seraru babsin; yaŋna migun, semscangun taŋ zhiŋŋi stonthog
gunnika." 23Mozessi khoraŋŋi berka namkhaa chogsla staggacig yawe dụgldir
cugte seraru babs cugga dzads yaŋ me seka bud. Tene yawe Ijibbi sache naŋŋa
ma maŋpo seraru babs cugga dzads. 24Serraru nyampo me seka bud. Tetsogssi
serraru taŋ luŋtshub ŧagpo Ijibbi gyalrabssi naŋŋa dagsa tshogpa macuŋŋa inpin.
25 Ijib gaŋpoe naŋŋa serrarui, philogga yodkhanni migun, semscangun taŋ zhiŋŋi
stonthog tshaŋma nante medkhan cos yaŋ lcaŋma tshaŋma chags. 26 Israelpagun
dugse goshen yulkhag cigpoe naŋŋa seraru mababs.

27Gyalpoe Mozes taŋ Aron bodte khyoŋs yaŋ zers, "I lan ŋe sdigpa costog.
Yawe ŧaŋpo dzadte yaŋ ŋa taŋ ŋe migunni norŧhul coste innog. 28 Juju yawa
moslam zhus, ŋazhagunnika dụg taŋ seraru tsamthadthad babs. Ŋe khyozhagun
cha cugin. Tanepharla khyoraŋgun iru duggos medpa innog." 29Mozessi lantaŋs,
"Ŋa gyalsane biŋte chacig ŋe yawa moslam zhucessi phia ŋaraŋŋi lagpa sḳyaŋin.
Ḍugldirces medkhan chen yaŋ seraru mibabs, tene khyoraŋŋa jigsten, yawe
inkhanbo hagoin. 30 Innaŋ ŋa gyusyod khyoraŋ taŋ khyoraŋŋi sponbogun taruŋŋaŋ
yawa Konchogga jigssa midug." 31 (Serarui phlegse mentog barkhan taŋ nassi
stonthog sminte yodkhangun medkhan cos. 32 Innaŋ ŧoe stonthogga nodskyal
masoŋ ciazerna tegun taruŋ chuŋun yodpin.) 33Mozes gyalpo borte gyalse
philogga soŋ yaŋ yawa chogsla khoraŋŋi lagpa stagste moslam zhus. Ḍugldir taŋ
seraru medkhan soŋ yaŋ jigstennika sạntẹ charpa babsshes chad. 34Gyalpoa
charpa, seraru taŋ dụgldir gun medkhan chala thoŋŋacig khoe yaŋskyar sdigpa
cos. Kho taŋ khoe sponbogunni snyiŋ taruŋŋaŋ skyoŋpo lus. 35Yawe Mozes gyudte
luŋstan salkhan naŋzhin gyalpoe snyiŋ sạntẹ gyurte khoe Israelpagun chamacugs.

Chadpa gyadpa

10:1 ne 20

10 1Tene yawe Mozesla mols, "Gyalpo yodsa yaŋskyar soŋ, ŋe kho taŋ khoe
sponbogunni tọa ŋaraŋŋi halasshessi stagsgun stancesla ŋe khoŋgunni

snyiŋ skyoŋpo gyurcugste in. 2Tene khyozhe tụgugun taŋ tshao tshamo gunla ŋe
Ijibpagun samba medkhan gyurcugste khoŋgunla halasshessi stags stankhangun
khyozharaŋŋi shadnyanin yaŋ khyozhaa tshaŋme ŋa yawa inkhanbo shesin."

3Tene Mozes taŋ Aron gyalpo yodsa soŋte khoa zers, "Yawa ibripagunni
Konchoggi izug mols, taruŋ tsamshig khyoraŋ ŋe dunla bolmo migyur? Ŋa
colcesla ŋe migun chacug. 4Kaltes khyoraŋŋi khoŋgun cha macugna, thore ŋe
khyoraŋŋi yulla parpartse khyoŋin. 5Suzhiggiaŋ sa stoŋpa mithoŋ ciazerna tegunni
sakyad gaŋpo kabin. Serrarui ŧhestor macoa luste yodkhan tshaŋma matshad
zhiŋŋika yodkhanni lcaŋma tshaŋmaŋ tegunni zen. 6Tegun khyoraŋŋi khar,

e9:31 phlegs stsazhig innog kabo Ijibpagunni linanni ras cocessi naŋŋa kolla nog.

khyoraŋŋi sponbo tshaŋma taŋ mi tshaŋme khaŋpagunni naŋŋa gaŋin. Khyozhe
phamespogun i sache naŋŋa tshugspane pharla itsogs mathoŋŋa innog." Tene
Mozes gyalpoe dunne soŋ.

7Ta gyalpoe sponbogunni khoa zers, "Taroŋ tsamshig i miboa ŋazhagunla nags
stancuggad? Israelpagun yawa khoŋgunni Konchogga colcesla chacugga dzad.
Ijib ŧhestor chakhanbo nyeraŋŋi zigssa midugga?"

8Tene Mozes taŋ Aron gyalpoe yodsa yaŋskyar khyoŋs yaŋ khoe zers, "Yawa
khyozhe Konchogga colcesla soŋ. Innaŋ khyozhe tọne su chad?"

9Mozessi lantaŋs, "Ŋazhaa tshaŋma chad. Tụgugun taŋ rgadpogun, butshagun
taŋ bumogun yaŋ ŋazhe ralug taŋ zhan semscanni khyu gunnaŋ khyerin ciazerna
ŋazhaa tshaŋma dzomte gaston stsiin yawa stodpa taŋ chodpa phulgos."

10Gyalpoe zers, "Ŋe bumogun taŋ tụgugun khyozhaa nyampo mane cha micug,
ciazerna khyoraŋgun logte miyoŋcessi cusŋan ldiŋskhanbo ŋaa hago. 11Cha
micug. Yawa chodpa phulte colgoshes khagcan inna butshagun cigpo soŋ." Tene
Mozes taŋ Aron gyalpoe dunne khyers.

12Yawe Mozesla mols, "Ijibbi sacha gaŋpo parpartse gaŋcesla khyoraŋŋi lagpa
te sacheka skyoŋ. Zhiŋŋi stonthog serrarui ŧhestor macoa luste yodkhan taŋ ŋonpo
yodkhan tshaŋma tegunni zen."

13Tene Mozessi khoraŋŋi berka Ijibbika sḳyaŋs yaŋ yawe te nyima taŋ tshan
gaŋpo shar chogsne luŋspo yoŋ cugga dzads. Ŋamo chacig luŋspoe parpartsegun
khyoŋste yodpin. 14Tegun yul gaŋpoe naŋŋa karuŋsa gaŋ. Dagsa tshagpa
mathoŋkhan ya yoŋcescanni tussi naŋŋaŋ mane mithoŋ, tezam maŋpo parpartse
nassa tshaŋma gaŋste yodpin. 15Tegun gaŋste sakyad nagpo soŋ. Tegunni lcaŋme
khazas taŋ zhiŋŋi stonthog serrarui ŧhestor macoa luskhan tshaŋma zos. Ijibbi
sacha gaŋpoe naŋŋa lcaŋma taŋ zhiŋgunnika ŋonpo ciggaŋ malus.

16Tene gyalpoe gyogspa Mozes taŋ Aron bodte khyoŋs yaŋ zers, "Ŋe yawa
khyozhagunni Konchog taŋ khyozhe gyabgalla sdigpa costog. 17Ta inna lan
ŋe sdigpaboa shagspa toŋ yaŋ yawa khyozhe Konchogga ŋe kane shicessi i
rdugŋalbo thenna dzadcesla moslam zhus."

18Mozes gyalpo yodsane soŋ yaŋ yawa moslam zhus. 19Yawe nub chogsne
luŋspo shedcan yoŋ cugga dzads kaboe parpartsegun tsho marpoe naŋŋa khyers.
Ijibbi naŋŋa parpartse ciggaŋ malus. 20 Innaŋ yawe gyalpoe snyiŋ skyoŋpo lus
cugga dzads yaŋ khoe Israelpagun chamacugs.

Chadpa rgupa.

10:21 ne 29
21Tene yawe Mozesla mols, "Khyoraŋŋi lagpa namkhaa chogsla skyoŋ yaŋ Ijibbi

sacha gaŋpo mundịg chen tezam munnag kabo khoŋgunni tshor thubin." 22Tene
Mozessi khoraŋŋi lagpa namkhaa chogsla stags yaŋ zhagpo summi phia Ijib gaŋpo
jigspa munnaggi kabs. 23 Ijibpagunla thoŋ mathub yaŋ khoŋgun khaŋpane philogga
chaa manyan. Innaŋ Israelpa tshaŋma dugste yodse sache naŋŋa od yodpin.

24Gyalpoe Mozes bodte khyoŋs yaŋ zers, "Yawaa colla soŋ. Khyozhe nama taŋ

tụgu tshaŋma khyozhaa nyampo khyernaŋ dịg. Innaŋ khyozhe ralug taŋ zhan
semscanni khyugun innaru borgos."

25 Innaŋ Mozessi zers, "Yawa ŋazhe Konchogga sọgchod taŋ mea sạgskhanni
chodpa phulcessi phia nyeraŋŋi ŋazhaa semscangun khyercuggos. 26Ŋazhe
semscangun ciggaŋ maborra ŋazhaa nyampo khyergos. Ŋazhe tegunni naŋne
khacig yawa ŋazhe Konchogga chodpa phulin yaŋ teru lebte mane chodpa
phulcescanni semscangun ŋazhaa gyus micha."

27 Innaŋ yawe gyalpoe snyiŋ skyoŋpo gyurcugga dzads yaŋ khoe khoŋgun cha
macugs. 28Khoe Mozesla zers, "Ŋane thagriŋŋa soŋ. Yaŋskyar khyoraŋ ŋe dunla
miyoŋces tantan cos. Khyoraŋŋi ldoŋ ŋaa thoŋŋi zhagga khyoraŋ shiin."

29Mozessi lantaŋs, "Nyeraŋŋi molkhan naŋzhin, ŋaa nyeraŋŋi dunla yaŋskyar
mane miyoŋ."

Chadpa rcupa

11:1 ne 10

11 1Tene yawe Mozesla mols, "Ŋe Ijibbi gyalpo taŋ khoe migunla taruŋ
chadpa cig taŋin. Testiŋne khoe khyozhagun ikane chacugin. Tantan khoe

khyozha tshaŋma i sache naŋne phiŋte taŋin. 2 Israelpa bumo taŋ butsha gunla
khoraŋgunni Ijibpa khyimtshespagunla ser taŋ mulli calaggun toŋ zercesla zer."
3 (Yawe Ijibpagunni Israelpagunla kuspa yaŋ Ijibbi sponbogun taŋ migunla, Mozes
mi ma ŧagpo thecugga dzads.)

4Tene Mozessi gyalpoa zers, "Yawe izug mols, 'Diriŋ tshanskyil zamshigga ŋa
Ijib gyudte chen 5 yaŋ Ijibbi naŋŋa butsha gobu tshaŋma shiin, gyalpoe butsha
gobu ŧhis norskalla thobcescanne taŋste lagpe ranthagsgika yodkhanni tsheyoggi
butsha gobu tshagpa yaŋ semscangunni goskyes pho gunnaŋ shiin. 6 Ijib gaŋpoe
naŋŋa ŋuskad sạntẹ tshorin kabo dagsa tshogpa matshorkhan yaŋ yoŋcescanni
tussi naŋŋa mi tshor. 7 Innaŋ Israelpagunni tọa tezam zhidee yoŋin, khoŋgunni
khyigunni mi ya semscan zhiggaŋ mimug. Tene ŋa yawe Ijibpa taŋ Israelpa gunni
naŋŋa khyad cokhanbo khyozhagunla gyuschen." 8Mozessi zers, "Khyoraŋŋi
sponbo tshaŋma yoŋste ŋa chag phulte zerin, 'Khyoraŋ taŋ khyoraŋŋi gyabne
yoŋkhan tshaŋma ŧhidte soŋ.' Testiŋne ŋa chen." Tene sọ sạntẹ nyampo Mozes
gyalpo yodsane soŋ.

9Yawe Mozesla molte inpin, "Ijibbi naŋŋa ŋe ltas maŋŋa stancessi phia gyalpoe
khyoraŋŋi zerkhanla minyan." 10Mozes taŋ Aronni ltasgun gyalpoe dunla stans,
innaŋ yawe khoe snyiŋskyoŋpo coa dzadcespoe khoe Israelpagun khoraŋŋi yulne
cha macugs.

Yawa gomste skyod.

12:1 ne 30

12 1 Ijibbi naŋŋa yawe Mozes taŋ Aronla mols, 2 "Tanepharla khyozhagunni
phia i lzawabo loe lzawa taŋpo gyurin. 3 Israelpa tshaŋmaa zer, 'I lzawe

zhag rcupe zhagga naŋtshaŋs reree sọgchoddi phia lugu ya rigu ldamgos. 4Kaltes
naŋtshaŋs chuŋun yodcespe lugu ya rigui sha gaŋpo zaa manyanna, khoŋraŋgunni
khyimtshespa nyampo dzomste gogos. Naŋtshaŋssi mi reree zaa nyancessi
tshad naŋzhin lugui shabo gogos. 5Khyozhagunni ldamkhanni lugu ya rigu, lo cig
chakhan pho yaŋ skyon medkhan yoŋgos. 6Tenna lzawe zhag cubzhipa tshagpa
te semscanboa stastog cogos. Tene tenna zhagga nyima skyod zane Israelpa
tshaŋme semscanbo sadgos. 7Khoŋgunni teboe ŧhag tsapig khoraŋgunni zan
zase khaŋpe ghoe ribzhi thama taŋ stag gunnika skugos. 8Tenna tshanla shabo
meka sạgste khantẹ tshaskor taŋ skyur medkhanni tagi nyampo zagos. 9Shabo
sharzhen ya chui naŋŋa tsoste zaa magos innaŋ go, kaŋpa taŋ naŋcha gun theste
sha tshaŋma mea sạgste zagos. 10Khyozhagunni te naŋne caŋ ŋamo tshogpa
luscug magos, kaltes lusna tebo me naŋŋa sạggos. 11Tegun zaa zane khyoraŋgun
Kossi skyerags ldamste, kaŋpaa pabu gonte lagpe naŋŋa dụlcessi berka khurte
besla chacessi phia dạldịg coste gyogspa zagos, tebo yawa gomste skyodkhanni
tuschen innog.' "

12 "Tenna tshanla ŋa Ijibbi nasse naŋŋa soŋte mi taŋ semscan gunni goskyes
butsha tshaŋma sadin yaŋ Ijibbi Konchog tshaŋmala chadpa taŋin, ŋa yawa
in. 13Ghoeka ŧhag skukhanbo khyozhagun dugkhanni khaŋpe stags in. Ŧhag
thoŋŋacig ŋa khyozhagunni khaŋpa gomste chen yaŋ Ijibpagunla taŋcescanni
chadpa khyozhagunla mitaŋ."

14 "Khyozhagunni yawe dzadkhanbo idtu coin i zhagpo Mirabsne Mirabs lozhuŋ,
tuschenni tshulla stsigos. Ibo tusgyunni phia kaŧhimsshig in. 15Zhagpo rdunni phia
khyozhagun skyur medkhanni tagi zagos. Zhag taŋpoe zhagga khyoraŋgunni
khaŋpe naŋŋa yodkhanni skyur tshaŋma medkhan cos. I zhag rdunni riŋsla skyur
yodkhanni tagi zakhangun Israelpa themagos. 16Zhag taŋpo taŋ rdunpe zhagga
khyozhagun colcesla dzomgos. Te zhaggunla zacesla kharji dạldịg coces mastog
zhanlas co magos."

17 "Skyur medkhanni tagi tuschen stsis ciazerna inna zhagga ŋe khyozhe
misdegun Ijibne phiŋste khyoŋspin. Khyozhagunni i zhagpo tuschenni
tshulla Mirabsne Mirabs stsis. 18 Lzawa taŋpoe zhag cubzhipe phitogne zhag
nyishustsagcigpe phitog tshogpa khyozhagun skyurcanni tagi zaa magos.
19Zhagpo rdunni phia khyozhe khaŋpe naŋŋa skyur thob magos. Kaltes tenna yulla
skyekhan Israelpa ya zhanyulpa, suzhiggi skyur yodkhanni tagi zana kho Israelpa
themagos. 20Te tusla khyozhagun skyur yodkhanni zan zaa magos. Khyozhagun
karu tshugste yodnaŋ skyur medkhanni tagi zaa gos."

21Mozessi Israelpa sponbo tshaŋma bodte khyoŋs yaŋ zers, "Naŋtshaŋs reree
lugu ya rigu ldom yaŋ tebo sadte Konchog gomste skyodkhanni tuschen stsis.
22Hisobbi burse khagzhig ŧhaggi naŋŋa cugste khyozhe ghoe ribzhi thama taŋ stag
gunnika skus. Khyozhaa ciggaŋ ŋamo tshogpa khaŋpane philogga macha. 23Yawa
Ijibpagun saddala skyod zane khoŋŋi ghoe ribzhi thama taŋ stag gunnika ŧhag
zigste khyozhagunni khaŋpa gomste skyodin yaŋ shicugkhanni phonya khyozhe
khaŋpe naŋŋa chacugga madzadda khyozhagun skyobba dzadin."

24 "Khyozhaa taŋ khyozhe purgyudgunni tebo tuschenni tshulla tusgyun

stsigos. 25Yawe zhalchad dzadkhanni sache naŋŋa khyozhagun lebste stiŋneaŋ
khyozhagunni i tuschenbo stsigos. 26Khyozhe tụgugunni i tuschenbo ci innog zerte
tịna, 27 khoŋgunla shod, 'Ibo yawaa gomste skyodkhanni tuschenni sọgchodpo
innog, ciazerna khoŋŋi Ijibpagunla chadpa sal zane Israelpa Ijibbi naŋŋa
yodkhangunni khaŋpe kane gomste skyod.' " Tene mitshaŋme sa thug cugste go
ghuste yawaa cols. 28Yawe Mozes taŋ Aronla ka salkhan naŋzhin Israelpagunni
cos.

29Tshan skyilla yawe Ijibbi sache naŋŋa goskyes butshagun sadda dzads, ŧhis
thobcescanni gyalpoe butshane taŋste tsonpe goskyes butsha tshogpa, yaŋ
sạlkhanni semscangunni goskyes phogunnaŋ sadda dzads. 30Tenna tshanla
gyalpo, khoe sponbogun taŋ Ijibpa tshaŋma laŋs yaŋ Ijib gaŋpoe naŋŋa ŋuskad
ŧagpo tshor ciazerna tụgu mashikhanni khaŋpa ciggaŋ medpin.

Israelpagun Ijibne soŋ.

12:31 ne 42
31Tenna tshanla gyalpoe Mozes taŋ Aron bodte khyoŋs yaŋ zers, "Khyozhaa

Israelpagun ŋe yulne biŋte soŋ. Khyozhe zerkhan naŋzhin yawaa colla soŋ.
32Khyozhe ralug taŋ zhan semscangun ŧhidte ŋe yulne biŋte soŋ yaŋ ŋaŋ cinlabs
salcesla moslam zhus."

33 Ijibpagunni khoŋgunla gyogspa khoŋŋi yulne chacesla utsug taŋste zers,
"Khyozhagun machana ŋazhaa tshaŋma shianog." 34Tene Israelpagun skyur
mataŋkhanni pagpe lagphissi naŋŋa tumste laginni naŋŋa khoŋraŋgunni spuŋpeka
khurte soŋ. 35 Israelpagunni Mozessi molkhan naŋzhin Ijibpagunla ser taŋ mulli
calag taŋ Koslag gun toŋ zers. 36Yawe Israelpagunla chogsskyor thobcugste
khoŋgunni toŋ zerkhan tshaŋma Ijibpagunni taŋs. Tennazuggi khoŋgunni
Ijibpagunni gyunorgun khyers.

37 Israelpagun Ramsissi gyalsane sukoddi gyalsa soŋ. Lag dụggi mi dụlte soŋ
tenaŋŋa tụgu taŋ bumo gun mathea inpin. 38 Israelpa mankhanni mi maŋpo khoŋ
nyampo soŋ, ralug taŋ zhan semscanni khyu maŋpoaŋ yodpin. 39Khoŋgunni Ijibne
khyoŋkhanni pagpe skyur medkhangunla tagi cos. Pagpe naŋŋa skyur medpin
ciazerna khoŋgun Ijibne gyogspa biŋgospa khoŋgunla zan dạldịg cocessi tus
mathob.

40 Israelpagun Ijibbi naŋŋa lo 430 dugste inpin. 41 Lo 430 stiŋjuggi zhagga
yawe misde tshaŋma Ijibne biŋste soŋ. 42Te tshanla yawe Israelpagun skyobste
Ijibne phiŋste khyerra dzads. Israelpa tshaŋme Mirabsne Mirabs khoŋgunni
phamespogun yawe skyobste phiŋŋa dzadkhanni tshanbo idtu coin lozhuŋ stsigos.

Pesaggi tuschen stsicessi ŧhims.

12:43 ne 51
43Yawe Mozes taŋ Aronla mols, "Igun pesaggi tuschenni ŧhimsgun in. Zhanyulli

mi suzhiggaŋ pesaggi kharji zaa michog. 44Khyozhe nyoskhan tsheyoggunni

kaltes sunnad coste inna tebo zanaŋ dịgte innog. 45Skabstogssi phia khyozhe
yulla dugkhanni mi taŋ lapa gunni zaa michog."

46 "Shabo khaŋpe naŋŋa zagos tebo khaŋpane philogga khyer magos yaŋ ruspa
ciggaŋ cag magos. 47 Israelpa mitshogs gaŋpoe i gaston stsigos."

48 "Innaŋ yawa gomste skyodkhanni gaston stsia thadkhan zhanyulpa
khyozhagunni naŋtshaŋssi naŋŋa yodkhanni butsha tshaŋmaa sunnad cogos. Tene
khoŋgun tennaru skyekhan Israelpa tsogs gyurte gastonni naŋŋa thusnaŋ dịgte
innog. Innaŋ sunnad macokhangunni te sha zaa michogs. 49Tenna kaŧhimsgun
teru skyeskhanni Israelpagun taŋ khyozhe tọa yodkhanni zhanyulli migunni phiaŋ
in."

50Mozes taŋ Aronla yawe ka salkhan naŋzhin Israelpa tshaŋme cos. 51Yaŋ
tenna zhagga yawe Israelpagun sde sde naŋŋa Ijibne phiŋte khyoŋŋa dzads.

Goskyes butshe phia kaŧhims.

13:1 ne 16

13 1Yawe Mozesla mols, 2 "Goskyes butsha tshaŋma ŋe phia phegos, Israelpa
mi taŋ semscan gunni goskyes butsha tshaŋma ŋe in.

3Tene Mozessi migunla zers, "Khyozhagun Ijibbi tsheyogne biŋste yoŋkhanni
i zhagpo tusgyun idtu bor ciazerna yawe khoŋraŋŋi khyud nyampo khyozhagun
tenaŋne phiŋste khyoŋŋa dzads. Skyur yodkhan zan mazaa. 4Diriŋ abib lzawe
gome zhagga khyozhagun Ijibne biŋste chen. 5Yawe khyozhe phamespogunla
oma taŋ raŋstsi gyugse Kenanpagun, hedpagun, amorpagun, hiwpagun taŋ
yebaspagunni sacha taŋcesla naa khurra dzadkhanboe naŋŋa khyerra dzaddacig
khyozhagunni lozhuŋ lzawa taŋpoe naŋŋa i gastonbo stsigos. 6Zhagpo rdun
khyozhagunni skyur medkhanni tagi zagos yaŋ zhagma rdunpe zhagga yawe
stsiwe naŋŋa gaston stsis. 7Te zhagma rdun khyozhaa skyur medkhanni tagi
zagos. Khyozhe sacha gaŋpoe naŋŋa skyur yodkhan cizhiggaŋ yoŋ magos."

8 "Te zhagga khyozhe khyozharaŋŋi tụgugunla shod, 'Ŋa Ijibne phiŋste khyoŋ
zane yawe dzadkhanbo idtu coin ŋe i gaston stsiad.' 9 I gaston stsicespo
khyozhagunni lagpa taŋ thodpeka stags tsogs in. Teboe khyozhagun yawe
khoŋraŋŋi khyudcan chaggi yogga Ijibne phiŋste khyoŋŋa dzadkhanbo shadcesla
idtu skulin. 10 I gastonbo lozhuŋ inna tusla stsigos.

11 "Yawe khyozhaa taŋ khyozhe phamespogunla naa khurra dzadkhan naŋzhin
khyozhaa Kenanpagunni sache naŋŋa khyoŋŋa dzadte stiŋne 12 khyozhagunni
butsha goskyes taŋ khyozhe semscangunni goskyes pho tshaŋma yawaa phulgos
ciazerna khoŋ tshaŋma yawe innog. 13 Innaŋ khyoraŋgunni khoŋŋi kane goskyes
buŋbu pho tshaŋma teboe tshabsla lugu zhig chodpa phulte logste nyonyan in.
Kaltes logste manyona teboe jiŋba cagste sod. Khyozhagunni goskyes tụgu butsha
tshaŋma logste nyogos."

14 "Yoŋcescanni tussi naŋŋa khyozhe tụgugunni i ton ci innog zerte tịna,
khyozhagunni khoŋgunla zer, 'Yawaa khyudcanni ŋadaŋgun Ijibbi tsheyogne
phiŋste khyoŋŋa dzadte innog. 15 Ijibbi gyalpoe snyiŋskyoŋpo gyurte ŋazhagun cha

macug zane yawe Ijibpagunni mi taŋ semscanni goskyes butsha tshaŋma sadda
dzad. Te gyuntshanni phia ŋazhe semscanni goskyes butsha tshaŋma yawaa
phullad innaŋ yawe kane ŋazhe ŋazharaŋŋi goskyes butshagun logste nyogos.'
16Yawe khoŋraŋŋi khyud nyampo ŋadaŋgun Ijibne phiŋste khyoŋŋa dzadkhanbo
idtu borcesla ibo ŋadaŋgunni lagpa taŋ thodpika stags tsogs innog."

Tsho marpo ghals.

13:17 ne 14:25
17 Ijibbi gyalpoe migun chacuggacig, Konchoggi khoŋgun philistipe sache

lamne ŧhidte khyerra madzads, zhan te lambo nyeshogpo inpin. Konchoggi mols,
"Mag taŋgosna migunni samba gyurte khoŋgun logste Ijibba chasịdces innog."
18Teboephia khoŋŋi khoŋgun thaŋstoŋ gyudte tsho marpo chogsla khyerra dzads.
Israelpagunni mag taŋcesla lagcha khurte yodpin. 19Mozessi Yosebbi ruspagun
khurs ciazerna Yosebbi Israelpagunla naa khurcugste zers, "Konchoggi rogs
dzadte khyozhaa tharcug zane khyozhe ŋe ruspagun khyozhaa nyampo i sachane
khyergos." 20Sukodne biŋte Israelpagunni thaŋstoŋŋi zurla itham zerse sacheka
kur tsugste dugs. 21Yawaa nyimaa lamstankhan sịnni kawa yaŋ tshanla od taŋkhan
mee kawa tsogsla khoŋgunni sŋunsŋunla skyods. Tene khoŋgun nyima taŋ tshan
nyisko dụlthub. 22Nyima sịn taŋ tshanla mee kawa tusgyun khoŋgun nyampo lus.

14 1Tene yawe Mozesla mols, 2 "Israelpagunla logste yoŋste migdol
taŋ tshoe parla pihahiroth dọŋkhyerri dunla kur tsugste dug zer kabo

Baalzephon dọŋkhyerri aŋo chogsla yodte innog. 3Gyalpoe samin, 'Israelpagun
thaŋstoŋŋi naŋŋa khadte kaŋoa chacen hamagoa khorraddọ.' 4Ŋe yaŋskyar khoe
snyiŋskyoŋpo coin yaŋ khoe khyozhagunla rdaste khyoŋin, innaŋ gyalpo taŋ khoe
magmigun gyudte ŋaa spal thobin yaŋ ŋa yawa inkhanbo Ijibpagunni shesin."
Israelpagunni khoŋŋi molkhanbo cos.

5 Ijibbi gyalpoa migun shortog zerte tshorracig, kho taŋ khoe sponbogunni samba
gyurte zers, "Ŋadaŋŋi ci coste innog? Ŋadaŋgunni Israelpagun chacugste ŋadaŋŋi
phia las cokhangun pudte innog." 6Teboephia gyalpoe khoraŋŋi starel dạldịg
cocugste magmigun ŧhidte soŋ. 7Khoe tshaŋmesaŋ gyalla starel dụggya taŋ Ijibbi
zhan starel tshaŋma khoraŋ nyampo khyers kagunni naŋŋa magspon taŋ zhan
magmigun yodpin. 8Yawe gyalpoe snyiŋskyoŋpo gyurcugga dzad pasaŋ khoe
Israelpagunla rdaste khyers kagun ma hampa nyampo dụlte chadpin. 9 Ijibpa starel
taŋ steka zhonkhan yaŋ mazhonkhanni gyalpoe magmi tshaŋme Israelpagunla
rdaste khyers yaŋ Baalzephon dọŋkhyerri aŋo chogsla tsho thama pihahiroth
dọŋkhyerri nyemoa kur taŋste dugte yodseka khoŋgun leb.

10 Israelpagunni gyalpo taŋ khoe magmigun khoŋgun chogsla yoŋŋa thoŋŋacig
khoŋgun sạntẹ jigs yaŋ yawaa rogs dzadcesla zhus. 11Khoŋgunni Mozesla zers,
"Ŋazhagun i thaŋstoŋŋi naŋŋa shicugga khyoŋste ci Ijibbi naŋŋa Romkhaŋ medte
innogga? Nyeraŋŋi ŋazhagun Ijibne phiŋste khyoŋste ci coste in? 12Ŋazhe zerra
meragga ŋazhaa Ijibpagunni yogpo coin dugcug. I thaŋstoŋŋi naŋŋa shiasaŋ
Ijibpagunla zhabstog coin dugspinna gyal."

13Mozessi khoŋgunla lantaŋs, "Jigs majigs, khyozhagunni semstobs coste,

diriŋ yawe khyozhagun kazuggi Ijibpagunni kane skyobba dzaddug ltos. Diriŋ
thoŋkhanni Ijibpagun khyozhagunni yaŋskyar mane mithoŋ. 14Yawe khyozhagunni
phia nolla dzadin. Khyozhagun cubcadte zhidee nyampo dug."

15Tene yawe Mozesla mols, "Khyoraŋŋi rogs cocesla cia zhuad? Migunla
dụlcesla zer. 16Khyoraŋŋi berka stagte raŋŋi lagpa tshoeka skyoŋ. Tene chu
bete Israelpagun tshoe skyilne saskampoe kane dụlte chen. 17Ŋe Ijibpagunni
snyiŋskyoŋpo gyurcugste khoŋgun khyozhe stiŋraŋne yoŋcugin, yaŋ gyalpo taŋ
khoe magmi, starel taŋ steka zhonkhan taŋ dụlkhan tshaŋma gyudte ŋaa spal
thobin. 18Gyalpo, khoe starel taŋ steka zhonkhan gun gyudte ŋaa spal thobbacig
Ijibpagunni ŋa yawa inkhanbo shesin."

19Tene Israelpagunni sŋunsŋunla skyodkhanni Konchoggi phonyabo khoŋgunni
jugga skyodpa sịnni kawa, dunne skyodte khoŋgunni jugga 20 Ijibpa magmigun taŋ
Israelpagunni parla zhugs. Ṣinboe tshan gaŋpo Israelpagun chogsla od sals yaŋ
Ijibpagun chogsla mundịg dzads. Teboephia ldaldo nyiskone suaŋ cig taŋ ciggi
nyemoa yoŋ manyan.

21Mozessi khoraŋŋi lagpa tshoeka sḳyaŋs yaŋ yawe tshan gaŋpo shar chogssi
luŋspo shedcan nyampo tshoe chu gyablogga khyerra dzads. Gyatsho bete
saskampo biŋ. 22Yaŋ Israelpagun saskampoe kane gyatsho ghalte soŋ, khoŋgunni
chogs nyiskoa chui stsigpa yodpin. 23 Ijibpagunni khoŋgunla rdaste khyoŋs,
gyalpoe magmi sta taŋ starel gunnika zhonkhan tshaŋmaa tshoe naŋŋa khoŋgunni
gyabne yoŋs. 24Nam laŋssi saŋ sŋunla yawe me taŋ sịnni kawe naŋne thurla
dzigste Ijibpagunni naŋŋa jigsnaŋ taŋ thetshoms skyecugga dzads. 25Khoŋŋi
khoŋgunni starelli khorlogun Gadcugga dzadspa khoŋgunla tegun sụlcesla sạntẹ
nags thoŋ. Ijibpagunni zers, "Ŋadaŋgun Israelpagunni kane shorin ciazerna
khoŋgunni phia ŋadaŋgunni gyabgalla yawe nolla dzaddug."

Gyalpoe magmigun chui naŋŋa nubte shi.

14:26 ne 31
26Yawe Mozesla mols, "Khyoraŋŋi lagpa tshoeka skyoŋ tene chu logste yoŋste

Ijibpagun, khoŋgunni starel taŋ steka zhonkhangun chui kabin." 27Mozessi
khoraŋŋi lagpa tshoeka sḳyaŋs yaŋ nyima shar zane chu sŋunni malla logste
soŋ. Ijibpagunni chune philogga shorcessi stsondụs cos innaŋ yawe chu gyabste
khoŋgun tshoe naŋŋa nub cugga dzads. 28Chu logste yoŋs yaŋ Israelpagunni
stiŋraŋne tshoe naŋŋa yoŋkhanni gyalpoe magmi, starel taŋ sta gunnika zhonkhan
yaŋ zhan tshaŋma chui naŋŋa nubte shi. Khoŋgunni naŋne ciggaŋ sontea malus.
29 Innaŋ tsho gyudte Israelpagun saskampoe kane dụlte soŋ, khoŋgunni chogs
nyiskoa chui stsigpa yodpin. 30Te zhagga yawe Israelpagun Ijibpagunni kane
skyobba dzads, yaŋ Israelpagunni Ijibpa shikhangunni ro tshoe thamaa thoŋ.
31 Israelpagunni yawe Ijibpagunni gyabgalla khoŋraŋŋi ŧagpo waŋ kolla thoŋte jigs
taŋ stsiwe naŋŋa khoŋ taŋ khoŋŋi zhabstogpa Mozessika tadpa cos.

DRAFT 26 December 2018 Copyright © Wycliffe



Exodus 15 22

Mozes taŋ Mirammi lu.

15:1 ne 21

15 1Tene Mozes taŋ Israelpagunni yawaa stodpa phulin lu taŋs:
"Ŋe yawaa stodpe lu taŋŋad
Ciazerna khoŋŋi gyalkha spalcan lens.

Khoŋŋi sta taŋ teka zhonkhan tshaŋma
Tshoe naŋŋa phaŋŋa dzads.

2Ŋe shed taŋ stodpe lu, yawa zhugste in,
Khoŋ ŋe tharpabo gyurra dzads,

Khoŋ ŋe Konchog yaŋ ŋe khoŋŋa stodpa phullad,
Ŋe abe Konchog, ŋe khoŋŋa stodpa phulin.

3Khoŋ magmi ŧagpo zhugste,
Khoŋŋi tshan yawa innog.

4Khoŋŋi gyalpoe magmi taŋ starel gun
Tshoe naŋŋa phaŋŋa dzads.

Gyalpoe magmi gyalla tshaŋma
Tsho marpoe naŋŋa nubcugga dzads.

5Tshoe chu tiŋcanni khoŋgun kabs,
Khoŋgun rdoa tsogsla thilla nub.

6Yawa nyeraŋŋi chag yaspa ma stobscan,
Yawa, nyeraŋŋi chag yaspe
Ḍao tshaŋma ŧhestor coa dzads.

7Nyeraŋŋi zirrjid ŧagpoe naŋŋa
Nyeraŋŋi gyabgalla nolkhangunla phamkalla dzads.

Nyeraŋŋi thugssọe khoŋgun sogma
Mea sạgga tsogsla medkhan coa dzads.

8Nyeraŋŋi ugs nyampo phu salte
Tshoe chu laŋste dug cugga dzads.

Tshoe chu gyugkhanbo stsigpa tsogsla laŋste dug cugga dzads,
Tsho tiŋcanni naŋŋa chu khyagspa tsogs sạntẹ gyur."

9 "Ḍaogunni phoso coste zers, 'Ŋadaŋ khoŋgunni stiŋraŋne soŋte
Khoŋgun zumin.

Ŋadaŋgunni khoŋgunni nor comste
Khoŋgun nyampo ŋadaŋ thadkhan coin.

Ŋadaŋŋi raigun phiŋste
Ŋadaŋŋi lagpe khoŋgun medkhan coin.'

10 Innaŋ yawa nyeraŋŋi ugs nyampo phu salte
Tshoe chua khoŋgun kab cugga dzads

Yaŋ khoŋgun gyatshoe thilla
Rdoa tsogsla nub.

11Konchoggunni tọne yawa nyeraŋ tsogs su yoddọ?

Dampe naŋŋa zirrjidcan, hamigocessi spalcan taŋ
Halasshessi dzadpa dzadkhan nyeraŋ tsogs suaŋ med.

12Nyeraŋŋi shedcan chag yaspa sḳyaŋŋa dzads
Yaŋ sakyaddi ŋadaŋŋi dạogun smidtaŋs.

13Nyeraŋŋi yasha stanpoe naŋŋa
Nyeraŋŋi nyoa dzadkhanni migun ŧhidda dzadin.

Stobsshugs nyampo nyeraŋŋi khoŋgunla lamstan dzadte
Nyeraŋŋi inkhanni dampa sache naŋŋa khyerra dzadin.

14Gyalkhamsgunni tegun tshorte jigste darin.
Philistipagun masạntẹ jigsin.

15 Idommi sponbogun sạntẹ jigsin.
Moabpe sponbogun jigste darin.

Kenanpagunni spospa storte munin.
16Yawa nyeraŋŋi shed gyudte khoŋgunnika jigspa taŋ

Tshabsshes lebin.
Nyeraŋŋi khyudcan chaggi khoŋgun rdoa tsogs ugsmed gyurcugin

Namtshogpa nyeraŋŋi mi,
Tsheyogne thar cugga dzadkhangun te gyalkhamsgun gyudte cha mitshar.
17Nyeraŋŋi inkhanni rika

Nyeraŋŋi khoŋgun khyoŋŋa dzadte tshugshugga dzadin,
Yawa, nyeraŋ nasshessi phia te sachabo coa dzadte inpin,

Nyeraŋŋi stsigga dzadkhanni dampe nassa zhig.
18Yawe tusgyunnegyun waŋ sụlla dzadin."
19 Israelpagun tshoe zhuŋne saskampoe kane dụlte soŋ, innaŋ gyalpoe starel

taŋ teka zhonkhangun tshoe naŋŋa chacig yawe chu mallika logste khyoŋŋa dzads
yaŋ khoŋgun chui naŋŋa nub. 20Aronni sịŋmo luŋstonma miriammi lagpe naŋŋa
dab khurs, zhan bumo tshaŋma khoe stiŋraŋne dab khurte stsein soŋ. 21Miriammi
lu taŋs,

"Yawe phia lu toŋ
Ciazerna khoŋŋi gyalkha spalcan lente innog.

Khoŋŋi starel taŋ teka zhonkhan tshaŋma
Tshoe naŋŋa phaŋŋa dzads."

Marah taŋ elimmi chu.

15:22 ne 27
22Tene Mozessi Israelpagun tsho marpone ŧhidte shur zerse thaŋstoŋŋi naŋŋa

soŋ. Khoŋgun thaŋstoŋŋi naŋŋa dụlin zhagpo sum soŋ innaŋ chumig ciggaŋ
mathoŋ. 23Marahf zerkhanni sacha lebbacig te nasse chugun khanŧe yodpa
khoŋgun thuŋ manyan. (Tennaboephia te sachaboa marah zerradpin.) 24Migunni
Mozesla skyonrjod coin zers, "Ŋazhagunni ci thuŋ?"

f15:23 ibripe skaddi naŋŋa marah ton khanŧe innog

25Mozessi yawaa moslam zhuspa yawe khoa berka zhig stanna dzads. Mozessi

tebo chui naŋŋa phaŋs yaŋ chui khanŧe medkhan soŋte thuŋnyan.
Teru yawe khoŋgunla kaŧhimsshig sals yaŋ khoŋgunla tshodlta dzads. 26Khoŋŋi

mols, "Kaltes khyozhagunni yawa Konchoggi molkhan tshaŋma khanyante ŧaŋpobo
coste, kagya taŋ kaŧhims tshaŋma naŋstag taŋna ŋe Ijibpagunnika khyoŋkhanni
nad ciggaŋ khyozhagunla yoŋ micug, ciazerna ŋa yawa, phancugga dzadkhanbo
in."

27Tene khoŋgun elimma leb, karu chumig rcugnyis taŋ khasorri lcaŋma rduncu
yodpin, teru khoŋgunni chui dunla kur tsugste dugs.

Manna taŋ chuŋun cipa.

16:1 ne 36

16 1Elimne Israelpe sde tshaŋma biŋte elim taŋ Sinai parla yodkhan sin zerse
thaŋstoŋŋa leb, yaŋ te zhagpo khoŋgun Ijibne biŋte lzawa nyispe zhagma

15 pabo inpin. 2Thaŋstoŋŋi naŋŋa khoŋ tshaŋme Mozes taŋ Aronla mabebs coste
3 zers, "Yawe ŋazhagun Ijibbi naŋŋa sadda dzadpinna gyal, teru ŋazhagunla sha
zaŋbu skaŋste dọdpa dạŋshessi tagi yodpin. Innaŋ khyozhe ŋazhagun i thaŋstoŋŋi
naŋŋa stogria shicugcessi phia ŧhidte khyoŋs."

4Tene yawe Mozesla mols, "Ŋe khyozhagunni phia namkhane charpa tsogsla
tagi phabin. Migun zhagtaŋ philogga soŋte tenna zhaggi phia tagi tuste khyoŋgos.
Innazuggi ŋe khoŋgunla tshodltaste ŋe zerkhanbo co dugga midug lten. 5 Innaŋ
zhagma dụgpi zhagga khoŋgunni nyildab tagi tuste khyoŋste zhag nyissi phia
kharji dạldịg cogos."

6Tene Mozes taŋ Aronni Israelpa tshaŋmala zers, "Yawe khyozhagun Ijibne
phiŋste khyoŋŋa dzadkhanbo inna phitog khyozhagunla hagoyin, 7 yaŋ ŋamo
khyozhagunni yawe zirrjidpo thoŋin ciazerna khyozhagunni khoŋŋi gyabgalla
mabebs cokhanbo khoŋŋi sanna dzadte innog. Ŋazhe gyabgalla mabebs coste
ŋazhaa su innog?" 8Tene Mozessi zers, "Phitog khyozhagunla zacessi phia sha
yaŋ ŋamo khyozhagunla goskhanni tagi sallacig khoŋ yawa inkhanbo hagoin
ciazerna khyozhe khoŋŋi gyabgalla mabebs cokhanbo khoŋŋi sanna dzads.
Ŋazhaa su innog? Khyozhagunni mabebs cokhanbo ŋazhaa manpa yawe
gyabgalla innog."

9Mozessi Aronla zers, "Israelli sde gaŋpoa yawe dunla yoŋcesla zer ciazerna
khoŋŋi khoŋgunni mabebs cokhanbo sante innog."

10Aronni Israelli sde gaŋpoa spera taŋ zane khoŋgunni thaŋstoŋ chogsla ltaspa
teru khoŋgunni sịnni naŋŋa yawe zirrjid jal.

11Tene yawe Mozesla mols, 12 "Ŋe Israelpagunni mabebs cokhanbo tshor.
Khoŋgunla zer, 'Zhagtaŋ phitog khyozhagunla zacessi phia sha yaŋ zhagtaŋ
ŋamo khyozhagunla ghosdom yodkhanni tagi thobin. Tene khyozhagunni ŋa yawa
khyozhe Konchog inkhanbo shesin.' "

13Te phitog cipa chuŋun maŋpo yoŋste khoŋgun dugse sacha gaŋs yaŋ ŋamo
khoŋgun dugse sacha gaŋpo zilpe kabs. 14Zilpa medkhan chacig thaŋstoŋŋika chu

Exodus 16 25

khyagskhan sạmo tsogsshig luste thoŋ. 15 Israelpagunni tebo thoŋŋacig cig taŋ
cigga tịs, "Ibo ci innog?" Ciazerna khoŋgunla tebo ci in mashes.
Mozessi khoŋgunla zers, "Ibo yawe khyozhaa zacesla salkhanni tagibo innog.

16Yawe i kabo sals, 'Khyozhaa reree ghosdom naŋzhin tebo tuste khyoŋ. Khyozhe
kurri naŋŋa dugkhan rere phia litạr nyis tuste khyoŋ.' "

17Yawe molkhanbo Israelpagunni cos, khaciggi maŋŋa yaŋ khaciggi nyuŋun
tus. 18Khoŋgunni tebo tabbacig maŋŋa tuskhangunni lagga maŋpo yaŋ nyuŋun
tuskhangunni lagga nyuŋun medpin. Mi reree lagga khoraŋŋi ghosdom dạndạ
yodpin.

19Mozessi khoŋgunla zers, "Suzhiggiaŋ i naŋne thore phia bor magos."
20 Innaŋ khaciggi Mozessi khaa manyanna teboe naŋne thente ŋamo tshodpa

borspa teboa butsig tabste teboe naŋne tịma yoŋŋadpin. Tene Mozesla
khoŋgunnika sọ yoŋs.

21Zhagtaŋ ŋatog mi reree khoraŋŋa ghosdom yodkhanbo tus yaŋ nyima tshante
chacig luste yodkhan tshaŋma zhuste soŋ. 22Zhagma dụgpi zhagga khoŋgunni
nyildab tus, mi rere phia litạr zhi. Sde tshaŋme uskyoŋgunni Mozesla tegunni
skorla shaddacig, 23Mozessi khoŋgunla zers, "Yawe ka sals, 'Thore ŋaltshoe zhag,
yawe shabbad dampa innog. Teboephia khyozhagunni diriŋ tagi maŋŋa sọg yaŋ
kharji maŋŋa skol. Luskhangun thore phia bor.' "

24Mozessi zerkhan naŋzhin khoŋgunni luskhangun thore phia thente bors
yaŋ tebo rulte tịma mayoŋs ya butsig ma tabs. 25Mozessi zers, "Tegun diriŋ
zoshig ciazerna diriŋ yawaa stsiwa cocessi shabbaddi ŋaltshoe zhag innog yaŋ
khyozhagunla philogga zaces mithob. 26Khyozhagunni zhagma dụg zaces tuste
khyoŋ chogin, innaŋ zhagma rdunpa, shabbaddi ŋaltshoe zhagga tegun mithob."

27Zhagma rdunpe zhagga mi khacig philogga zaces tucesla soŋ innaŋ khoŋgunla
caŋ mathob. 28Tene yawe Mozesla mols, "Taroŋ tsamshig khyozhagunni ŋe ka taŋ
labzhaa gunla minyan? 29 Idtu bor, ŋa yawe, khyozhagunla shabbaddi ŋaltshoe
zhag taŋste in tennaboephia zhag dụgpi zhagga ŋe khyozhagunla zhagma nyissi
bos zaces taŋin. Zhagma rdunpe zhagga khyozhaa tshaŋma karu yodnaŋ tennaru
duggos, suzhiggaŋ philogga chamagos." 30Teboephia migun zhagma rdunpe
zhagga ŋaltshoste dugs.

31 Israelpagunni te tagiboa manna zerradpin, ibo usui saon tsogs innaŋ karpo
yaŋ dọdpo raŋstsia coskhanni tagi sạmo tsogs yodpin. 32Mozessi zers, "Yawe ka
sals, 'Khyozhe purgyudgunla stancessi phia litạr nyissi manna thente borgos. Tene
ŋe Ijibne phiŋste thaŋstoŋŋi naŋŋa khyozhagunla zacesla taŋkhanni tagi khoŋgunni
thoŋin.' "

33Mozessi Aronla zers, "Nod zhig khyoŋste tenaŋŋa litạr nyissi manna gyoŋ yaŋ
ŋadaŋŋi purgyudgunni thoŋcessi phia lusshesla yawe dunla bor."

34Yawe Mozesla ka salkhan naŋzhin Aronni tebo stor mistorcesla chaddonni
ghammi dunla bors. 35Khoŋgun tshugste dugse sacha lebleb tshogpa Israelpagun
lo zhibcu manna zos. Kenan yulli santshamsla lebleb tshagpa khoŋgunni manna
zos.

Exodus 16–17 26
36Khoŋgunni tabcesla kolkhanni tshadpoe naŋŋa litạr nyishu chuddadpin.

Dạggi naŋne chu.

17:1 ne 7

17 1 Israelli sde gaŋpo sinni thaŋstoŋne biŋte yawe ka naŋzhin sacha cigne
cigga soŋ. Khoŋgun rephidim zerse sache naŋŋa kur tsugste dugs, innaŋ

teru migunla thuŋcessi phia chu medpin. 2Khoŋgunni Mozesla mabebs coste zers,
"Ŋazhagunla thuŋcessi phia chu toŋ."
Mozessi lantaŋs, "Cia khyozhagunni ŋaa mabebs coad? Cia khyozhagunni

yawaa tshod stad?"
3 Innaŋ migun sạntẹ skomste yodpin yaŋ Mozesla mabebs coste zers,

"Khyoraŋŋi ŋazhagun Ijibne phiŋste i thaŋstoŋŋi naŋŋa ŋazhaa, ŋazhe tụgugun taŋ
semscangun skomria saddala khyoŋspinna?"

4Mozessi yawaa moslam zhus, "I migun nyampo ŋe ci co? Khoŋgunni ŋaa rdoa
gyabste sadces dugle."

5Yawe Mozesla mols, "Israelpe sponbo khacig khyoraŋ nyampo ŧhidte migunni
saŋ sŋunsŋunla soŋ, khyoraŋŋi lagpe naŋŋa nel ltsaŋspoa gyabskhanni berkabo
khurte soŋ. 6Ŋa khyoraŋŋi dunla horebbi pholoŋssika dugin. Te pholoŋspoa
berkabo gyob yaŋ tenaŋne migun thuŋcessi phia chu biŋin."
Mozessi Israelli sponbogunni dunla tenna zug cos. 7Mozessi te sachaboa

masahg taŋ meribahh miŋ tags ciazerna Israelpagunni Mozesla dziŋmo taŋs yaŋ
yawaa tshodltaste zers, "Yawa ŋadaŋgun nyampo zhugste yodda he?"

Israelpagunni amalikpagunla phamkals.

17:8 ne 16
8Rephidimmi sacheka amalikpagunni Israelpagunnika spuŋgol cos. 9Mozessi

Yoshua zers, "Ŋadaŋŋi tọne mi khacig ldamste amalikpagunla nolla soŋ. Thore ŋa
dạggi goeka laŋste Konchoggi berkabo ŋaraŋŋi lagpe naŋŋa khurte dugin."

10Tene yoshue Mozessi zerkhan naŋzhin amalikpagunla nolla soŋ yaŋ Mozes,
Aron taŋ hur dạggi goa dzagste soŋ. 11Mozessi lagpa kenla stagste bors zane
Israelpagunla gyalkha thob, innaŋ khoe lagpa phabbacig amalikpagunla gyalkha
thobbadpin. 12Mozessi lagpa ŋallacig Aron taŋ hurri kho dugcessi phia rdoa
zhig khyoŋs yaŋ khoŋgun Mozessi ldoa dugste khoe lagpa nyima skyodskyod
tshogpa stanpo stagste lusshesla thamste bors. 13Tennazuggi yoshue rai nyampo
amalikpagunla phamkals.

14Tene yawe Mozesla mols, "I gyalkha thobkhanbo idtu lusshesla speche
naŋŋa Griis yaŋ Yoshua tshorcugste sil. Ŋe amalikpe mirgyud i jigstenni kane pad
medkhan coin."

g17:7 ibripe skaddi naŋŋa masah ton tshodlta innog.
h17:7 ibripe skaddi naŋŋa meribah ton dziŋmo innog.

Exodus 17–18 27
15Mozessi chodŧhizhig stsigs yaŋ teboa "Ŋaa gyalkhaa salkhan yawa in" zerte

miŋŋa tags. 16Khoe zers "Yawe ŧhis chogsla lagpagun kenla stags pasaŋ Mirabsne
Mirabs yawe amalikpagunni gyabgalla nolla dzadin."

Yethro Mozesla thugcesla soŋ.

18:1 ne 27

18 1Midianpa lama, Mozessi name aba yethroa Konchoggi Mozes taŋ
Israelpagunla dzadkhan tshaŋma taŋ yawe khoŋgun Ijibne phiŋste khyoŋŋa

dzadkhanbo tshor. 2Mozessi khoraŋŋi nama zipora taŋ butsha nyisko yethro, khoe
name aba yodsa logste lamcugste inpin. 3Mozessi butsha ciggi miŋ gershomi tags
ciazerna khoe zers, "Ŋa zhanyulli mi zhanme nasse naŋŋa innog." 4Khoe zhan
butshaboe miŋŋa Eliazarj tags ciazerna khoe zers, "Ŋe abe Konchog, ŋaa rogs
dzadkhanbo in, khoŋŋi ŋa Ijibbi gyalpoe rai ne skyobba dzads."

5Mozessi name aba yethro, Mozessi nama taŋ butsha nyisko kho yodsa
thaŋstoŋŋi naŋŋa yoŋs karu khoŋgun dampe rika kur tsugste dugste yodpin.
6Yethroe Mozesla lon kals, "Ŋa khyoraŋŋi name aba khyoraŋŋi nama taŋ
butshagun nyampo yoŋŋad."

7Mozes, khoraŋŋi name abaa thuggala soŋte khoe dunla ghuste khoa pug
taŋs. Khoŋgunni cig taŋ cigga khamzaŋ inna zerte tịs yaŋ kurri naŋŋa soŋ.
8Mozessi khoe name abaa Israelpagunni phia yawe Ijibbi gyalpo taŋ khoe migunla
dzadskhan tshaŋma yaŋ khoŋgunla lamma bardo thoŋkhan innaŋ yawe khoŋgun
skyobba dzadkhan tshaŋma shads.

9Yawe Israelpagun Ijibpagunni kane skyobste khoŋgunla gyalla dzadkhan
tshaŋma tshorracig yethro masạntẹ thadte 10 zers, "Yawaa stodpa phul, khoŋŋi
khyozhaa gyalpo taŋ Ijibpagunni kane skyobba dzadte innog. Yawe khoŋraŋŋi
migun Ijibpagunni tsheyogne phiŋŋa dzads. 11Ta ŋa hago, yawa zhan Konchog
tshaŋme saŋ ŧagshog zhugste innog ciazerna khoŋŋi phosocanni Ijibpagunni waŋŋi
yogne Israelpagun skyobba dzads." 12Tene yethroe Konchogga phulcesla mea
sạgcessi chodpa taŋ zhanyaŋ chodpa gun khyoŋs yaŋ Konchoggi skundunla,
yethro nyampo zan zacesla Aron taŋ Israelpe sponbo tshaŋma yoŋs.

13Stiŋmazhagpo Mozes migunni dziŋmoa shags cocesla dugs yaŋ ŋamone
phitog tshogpa migun khoa khorte thagcaddi phia sụŋs. 14Yethroe Mozessi
migunni phia cokhanbo thoŋŋacig khoa tịs, "Khyoraŋŋi migunla cokhanbo ci in?
Cia khyoraŋ cigpoe i tshaŋma coad? Migun ŋamone phitog tshogpa khyoraŋŋi
thagcaddi phia sụŋste dugdug."

15Mozessi lantaŋs, "Ŋe tebo coad ciazerna migun ŋaa yodsa Konchoggi
thugsdod hagocessi phia yoŋŋanog. 16Dziŋmo chana khoŋgun ŋaa yodsa galkhan
taŋ magalkhan phecessi thagcad nyanna yoŋŋanog yaŋ ŋe khoŋgunla Konchoggi
ka taŋ ŧhims gun shaddad."

i18:3 ibripe skaddi naŋŋa gershommi ton zhanyulli mi innog.
j18:4 ibripe skaddi naŋŋa Eliezerri ton ŋe Konchog rogs dzadkhan innog.

Exodus 18–19 28
17Tene yethroe zers, "Khyoraŋŋi i las cotshulbo sambacan shig midug. 18Tus

maŋpo gorcespoe khyoraŋŋi raŋ taŋ migun uthug shugdug. I laspo maŋsteaŋ
lcintẹ yodcespoe khyoraŋ cigpoe co nyances manog. 19Ta ŋa nyon ŋe khyoraŋŋa
labzha taŋin yaŋ Konchog khyoraŋ nyampo zhugsshig. Khyoraŋ Konchoggi dunla
migunni tshabs coste khoŋgunni dziŋmogun khoŋŋika khyoŋgos. 20Khoŋgunla
Konchoggi ka taŋ ŧhims gun yaŋ khoŋgunla mitshe kazuggi phudces taŋ khoŋgunni
lassi khaggun lob. 21 Innaŋ mi tshaŋme tọne khyoraŋŋi jonpo mi, Konchogga
jigskhan, idshescan yaŋ phagsubba naphrad cokhan gun ldamste khoŋgun stoŋ,
gya, sŋ̣abcu, yaŋ rcu misde gunnika sponboa skos. 22Nam ghosdom chanaŋ
thagcad cocesla khoŋgun ŧhimsponla skos. Khoŋgunla dziŋmo chuŋun tshaŋmaa
khoraŋgunla thagcad taŋcug, innaŋ dziŋmo chenmogun khyoraŋŋika khyoŋcug.
Teboe khyoraŋŋi las lamo chen ciazerna khoŋgunni khyoraŋŋi lassi lcidpo goin.
23Konchoggi ka naŋzhin khyoraŋŋi tebo cona khyoraŋŋa semstobs nyampo las
conyanin yaŋ mi tshaŋma semssi naŋŋa zhide nyampo khoraŋgunni khaŋpa chen."

24Mozessi yethroe labzhagun nyante laglen cos. 25 Israelpa tshaŋme naŋne mi
jonpogun ldamste khoŋgun stoŋ, gya, sŋ̣abcu taŋ rcu misde gunnika sponboa skos.
26Nam ghosdom chanaŋ khoŋgunni mitshaŋme phia ŧhimsponni las cos. Dziŋmo
chenmogun Mozessika khyoŋs innaŋ dziŋmo chuŋungun khoŋraŋgunni thagcad
taŋs. 27Mozessi name aba yethro khoŋraŋŋi khaŋpa logste chacig Mozessi khoa ju
zhuste lamcugs.

Sinai ri.

19:1 ne 25

19 1 Israelpagun Ijibbi yulne biŋste stiŋne lzawa sumpe gome zhagga khoŋgun
Sinai thaŋstoŋŋa leb. 2 Israelpagun raphidimne biŋte Sinai thaŋstoŋŋa leb

yaŋ teru khoŋgunni Sinai rii dunla kur tsugste dugs.
3Mozes riika kenla Konchogga thuggala soŋ. Yawe khoa rigone bodda dzadte

mols, "Khyoraŋŋi Israelpa, Yakobbi purgyudgunla ibo zer, 4 'Ŋe Ijibpagunla
cokhangun khyozhe thoŋte innog. Laggi shogpe naŋŋa tụgu khurte urra tsogsla
ŋe khyozhagun khurte ŋaraŋŋika khyoŋspin. 5Ta kaltes khyozhe ŋe khanyante
ŋadaŋŋi parla chaddon cokhangun borna, jigsten gaŋpoe mi ŋe inkhangunni naŋne
khyozhaa tshaŋmesaŋ maŋŋa rincanbo gyurin. 6Yaŋ khyozhaa ŋe lamagunni
gyalsịd taŋ dampa gyalkhamspo gyurin. I speragun khyoraŋŋi Israelpagunla shod."

7Tene Mozes logste soŋ yaŋ sponbogunla bodte yawe shod molkhan tshaŋma
khoŋgunla shads. 8Mitshaŋma cig soŋte lantaŋs, "Yawe molkhan tshaŋma
ŋazhagunni coin" yaŋ Mozessi i lonbo yawaa zhus.

9Yawe Mozesla mols, "Migunni ŋe khyoraŋ nyampo spera taŋkhanbo tshorcessi
phia sịn thugmozhiggi naŋŋa ŋa khyoraŋŋika yoŋin. Tene khoŋgunni khyoraŋŋika
idshes coin." Tene migunni zerkhangun Mozessi yawaa zhus.

10Yawe Mozesla mols, "Migun yodsa soŋ yaŋ diriŋ taŋ thore khoraŋgun
stsaŋma cocugste Koslaggun ŧhu zer. 11Zhag sumpe zhagga khoŋgun dạldịg
yoŋgos ciazerna te zhagga mi tshaŋme dunla ŋa babste Sinai riika yoŋin. 12Rii

ldan kyirskorte stags toŋ yaŋ 'Migunla tebo gomste riika michaces ya ria lagpa
mistsecesla' zer. Kaltes suzhiggi ria lagpa stsena kho sadgos. 13Suzhiggiaŋ khoa
lagpa stse magos, khoa rdoa gyabste ya daa taŋste sadgos. Mi indọ ya semscan
ria lagpa stseskhanbo sadgos.' Tuŋbo riŋmo shedcan phuacig migun riika yoŋnaŋ
dịg."

14Tene Mozes rine babste soŋ yaŋ migunla khoraŋgun stsaŋma coste khoŋgunni
Koslaggun ŧhucugs. 15Yaŋ Mozessi migunla zers, "Khyoraŋgun zhag sumpe phia
dạldịg cos yaŋ i tusla zhidmad nyampo lusdẹl co magos."

16Zhagma sumpe ŋamo dụgldir yaŋ skamlag bar, rika sịn thugmo babs yaŋ ma
shedcan tuŋ skad tshor. Kur tsugse nasse naŋŋa yodkhan mi tshaŋma jigste dar.
17Tene Mozessi migun kur tsugse nassane phiŋste Konchog nyampo thuggala
khyers. Yaŋ khoŋgun rii ldannika laŋste dugs. 18Sinai ri tudpe kabste yodpin
ciazerna yawa mee naŋŋa teka babste skyods. Me ŧagpo barkhanni tudpa tsogsla
tudpa kenla chadpin yaŋ ri gaŋpo masạntẹ skulla dzads. 19Tuŋŋi skadpo maŋne
maŋŋa shedcan soŋ. Tene Mozessi spera taŋs yaŋ Konchoggi dụgldir tsogs
shedcan skaddi naŋŋa lansals.

20Yawa Sinai ri goeka babste skyods yaŋ Mozesla rigoa yoŋcesla mols. Mozes
rika kenla soŋ. 21Yawe khoa mols, "Thurla babste soŋ yaŋ migunla spaŋ phudte
zer, 'Yawa Konchog ltacesla stags taŋkhanbo gomste mayoŋ, kaltes yoŋna
khyozhaa maŋpo shiin. 22Ŋa yawe dunla yoŋcescanni lamagunnaŋ stsaŋma
cogos, te mane ŋe khoŋgunla chadpa taŋin.' "

23Mozessi yawaa zers, "Migun rika yoŋ michogs ciazhuna nyeraŋŋi ŋazhaa ribo
dampa stsiste stags taŋces yaŋ tesaŋ thalte mi yoŋcesla ka sals."

24Yawe lansals, "Yogga soŋ yaŋ Aron ŧhidte khyoŋ. Innaŋ lamagun ya migun,
stags taŋkhanbo gomste yawa yodsaa yoŋces co magos tezug cona ŋe khoŋgunla
chadpa taŋin."

25Tene Mozes yogga migun yodsa soŋ yaŋ khoŋgunla yawe molkhangun shads.

Kagya rcu.

20:1 ne 26

20 1Konchoggi i zhalta tshaŋma sals,

2 "Khyozhagun, Ijibbi nasse naŋŋa tsheyogga yodkhanboe naŋne phiŋste
khyoŋkhan ŋa yawa khyozhagunni Konchog in."

3 "Khyozhe, ŋa cigpo mane zhan suaŋ Konchog stsiste col magos."
4 "Khyozhagunni namkhe naŋŋa ya jigstennika ya sakyaddi yogga ya tshoe

naŋŋa yodkhangunni zoste naŋŋa skundạ co magos. 5Tegunni dunla
go maghu ya tegunla macol ciazerna ŋa yawa khyozhagunni Konchog
tshigrican Konchog in. Ŋa phaŋste sdigpa cokhangunni tụgugunla ŋe
Mirabs sumpa taŋ zhipa tshagpa chadpa taŋin. 6 Innaŋ ŋaa camspa
coste ŋe ŧhimsgunla khaa nyankhangunni Mirabs stoŋ tshagpa ŋe
gyurja medkhanni camspa stanin."

Exodus 20–21 30
7 "Khyozhagunni, yawa khyozhe Konchoggi tshan tonmedla kol magos ciazerna

yawe tshan tonmedla kolkhangunla khoŋŋi skyonmed thea midzad."
8 "Shabbaddi ŋaltshoe zhag idtu coste tebo dampa bor. 9Khyozhagunni zhag

dụgpoe naŋŋa las tshaŋma cogos, 10 innaŋ zhag rdunpabo ŋaltshoe
zhag innog kabo yawa khyozhe Konchogga taŋgos. Te zhagga
suzhiggiaŋ las co magos. Khyozha, khyozhe butsha ya bumo, khyozhe
tsheyog butsha ya bumogun, khyozhe semscangun ya zhanyulli mi
khyozhagunni yulla dugkhan tshaŋme las co magos. 11Zhag dụggi
naŋŋa yawe namkhaa, jigsten, tsho taŋ tegunni naŋŋa yodkhan
tshaŋma coa dzads innaŋ zhag rdunpe zhagga khoŋ ŋaltshoa dzads.
Tennaboephia yawe shabbaddi zhagpoa cinlabs salte dampa dzads."

12 "Raŋŋi aba taŋ amaa stsiwa cos. Tene ŋa yawa khyozhe Konchoggi
taŋcescanni sachaboe naŋŋa khyozhagunni mitshe riŋmo phud thubin."

13Mi masad."
14 "Raŋŋi zhidmad manpa zhanma nyampo lusdẹlk maco."
15 "Ṣkunma masḳu."
16 "Suzhiggi gyabgalla spaŋpo zunba mataŋ.
17 "Zhanme khaŋpe phia dodpa maco. Zhanme nama, butsha ya bumo tsheyog,

laŋto ya buŋbu, ya zhanme inkhan cizhiggi phia dodpa maco."
18Migunni, dụgldir taŋ skamlag yaŋ tuŋŋi skad ŧagpo taŋ rine tudpa biŋŋa

thoŋŋacig khoŋgun jigste darin thagriŋŋa laŋste dugs 19migunni Mozesla zers,
"Nyeraŋŋi ŋazhagunla spera salna ŋazhe nyanin. Innaŋ Konchogga ŋazhaa zhalta
misalcesla zhuwa phul, temanna ŋazhagun shianog."

20Mozessi lantaŋs, "Jigs majigs. Konchoggi jigssi naŋŋa khyozhagunni sdigpa
micocessi phia khoŋ khyozhagunla tshodlta lennala skyodte innog."

21 " 'Innaŋ migun thagriŋŋa dugs yaŋ Mozes sịn thugmo nagpoe dunla soŋ
karu Konchog zhugste yodpin. 22Yawe Mozesla mols, "Israelpagunla zer, 'Ŋe
khyozhaa namkhane spera taŋkhanbo khyozhe thoŋte innog. 23Ŋe tshabsla
colcesla khyozhagunni mul taŋ serri skundạgun co magos.' "

24 " 'Ŋe phia kalaggi chodŧhi stsig yaŋ teka ralug taŋ Baalaŋ mea sọgskhanni
chodpa taŋ zhide chodpa phul. Ŋe col zersse nasseka ŋaa colgos, teka ŋa yoŋste
khyozhagunla cinlabs taŋin. 25Kaltes khyozhagunni ŋe phia rdoe chodŧhi stsigna
rdoa ldemo cagskhan makol ciazerna khyozhe rdoa caggala lagcha kollacig tebo
dampa mi lus. 26 Ṣeska yodkhanni chodŧhi yoŋ magos ciazerna teka dzags zane
migunni lame zugspoe khag ma kabkhanbo thoŋsịdces innog.' "

Ibripa tsheyog.

21:1 ne 11

21 1Yawe Mozesla mols, "I ŧhimsgun Israelpagunla toŋ."
2 "Kaltes khyozhe ibripa tsheyog nyona khoe khyozhe phia lo dụg las

cogos. Innaŋ lo rdunpe naŋŋa caŋ bulon medpa khoa raŋwaŋ taŋgos. 3Kaltes

k20:14 yaŋna logyem.

tsheyoggi las gozug zane kho nama macokhan inna khoraŋ cigpoa raŋwaŋ toŋ
innaŋ las gozug zane khoa nama yodna khoŋ nyiskoa raŋwaŋ taŋgos. 4Kaltes
khoe sponboe khoa nama cocugste khoa tụgu jorna, khoraŋ cigpo mane raŋwaŋ
mi thob, khoe nama taŋ tụgugun sponboe phia las coin dugs gos."

5 "Innaŋ tsheyoggi, 'Ŋe sponbo, ŋaraŋŋi nama taŋ tụgu gunla camspa coad yaŋ
ŋa raŋwaŋ gossa med' zerna 6 tene khoe sponboe kho dampa kurri dunla khyerte
ghoeka dugcugste lcags tsebtseb shig nyampo khoe namcogga biyaŋ phudgos.
Tene kho mitshe gaŋpoe phia khoe tsheyog gyurin."

7 "Kaltes mizhiggi khoraŋŋi bumobo tsheyogga tsoŋna, tsheyog butshagun
tsogsla khoa raŋwaŋ mataŋ. 8Kaltes sponbo te bumo borcesla thadda medna
kho khoraŋŋi aba logste tsoŋgos. Sponboe khoe aba nyampo cokhanni chaddon
cagste bumobo zhanmizhigga tsoŋ michog. 9Kaltes sponboe bumo nyokhanbo
khoraŋŋi butsha taŋna khoe te bumoboa raŋŋi bumo tsogs thobtaŋ taŋgos.
10Kaltes sponboe zhanyaŋ nama khyoŋna tene khoe gome namaa, sŋunla
taŋkhan tsogs zaces, Koslag taŋ thobtaŋgun taŋgos. 11Kaltes khoe bumoboa te
sumko mataŋna tene pene ciggaŋ shalgos medpa khoe bumoboa raŋwaŋ taŋgos."

Maskyon cona ŧhims.

21:12 ne 36
12 "Mia rduŋste sadkhanni mibo sadgos. 13 Innaŋ tebo miŋnaŋ macoa Konchoggi

cuŋcugste inna tene kho ŋe ldamskhanni sachaa shorte chagos. 14 Innaŋ suzhiggi
cusŋan ldiŋste suzhig miŋnaŋ sadna, ŋe chodŧhii kane kho dụdte khyer yaŋ sod."

15 "Aba ya ama rduŋkhanni mibo sadgos."
16 "Suzhiggi saŋwe naŋŋa mizhig sḳuste kho tsoŋ tshar ya matsharra yodna,

sḳunmabo thobbacig kho sadgos."
17 "Aba ya ama rŋan tabkhanni mibo sadgos."
18 "Kaltes dziŋmo taŋ zane cigpoe cigpoa rdoa ya mulŧhug gyabna innaŋ mibo

shi mashia maltseka luste 19 stiŋne kho gyalte philogga berka stente dụlnyanna
rduŋkhanboa chadpa miphog innaŋ phogkhanboe tus godla chakhanboe phia khoe
rin shalgos yaŋ kho siŋ gyalgyal tshagpa khoe stastog cogos."

20 "Kaltes suzhiggi khoraŋŋi butsha ya bumo tsheyogga berka nyampo rduŋste
kho shina tene dagpoboa chadpa phoggos. 21 Innaŋ tsheyogpo zhagpo cig ya nyis
sontea lusna dagpoboa chadpa miphog ciazerna yogpo dagpoe gyunor innog yaŋ
tebo khoe phia kodka innog."

22 "Kaltes butsha nyissi nolin yod zane bumo skyecesma zhigga phogte khoe
tụgu shigste innaŋ sạntẹ maskyon soŋte medna, bumoe magpe toŋ zerkhanni
pene, khoe ŧhimsponni thagcadkhan naŋzhin taŋgos. 23 Innaŋ maskyon sạntẹ
chana tene chadpabo maskyonbonaŋ zobs gos, sọggi tshabsla sọg, 24miggi
tshabsla mig, so tshabsla so, lagpe tshabsla lagpa, kaŋpe tshabsla kaŋpa,
25mea tsigkhanni tshabsla mea tsigcugces, makhe tshabsla makhaa, phogkhanni
tshabsla phogcugces."

26 "Kaltes suzhiggi khoraŋŋi butsha ya bumo tsheyoggi migga phog cugste zhara

gyurna teboe tshabsla khoe tsheyogpoa raŋwaŋ taŋgos. 27Kaltes khoe butsha ya
bumo tsheyoggi so phudte yodna teboe tshabsla khoe yogpoboa raŋwaŋ taŋgos."

28 "Kaltes laŋtoe suzhigga raco gyabste sadna te laŋtoa rdoa gyabste sadgos
yaŋ teboe sha zaa magos innaŋ teboe dagpoa chadpa miphog. 29 Innaŋ laŋtoa
rduŋcessi lobs yodna yaŋ dagpoa spaŋpudteaŋ laŋto ldamste maborra teboe
mi sadna laŋtoboa rdoa gyabste sod yaŋ dagpoboaŋ sadgos. 30 Innaŋ laŋtoe
sadkhanni nyendụŋgunni khoe sọggi tshabsla pene toŋ zerna tene dagpoe toŋ
zerkhanni pene taŋste khoraŋŋi sọg nyogos. 31Tenna laŋtoe suzhiggi tụgu sadna
dagpoboa tenna tsogs chadpa phoggos. 32Tenna laŋtoe butsha ya bumo tsheyog
shig sadna, laŋtoe dagpoe tsheyoggi dagpoa mulli pene sumcu shalgos yaŋ laŋtoa
rdoa gyabste sadgos."

33 "Suzhiggi sadoŋŋa kabkhanbo thenna ya khoe sadoŋ dụste khaa
makabkhanboe naŋŋa laŋto ya buŋbu budna, 34 sadoŋŋi dagpoe semscanboe
tshabsla teboe dagpoa pene taŋgos, yaŋ semscan shikhanni shabo khoe gyurin."

35 "Suzhiggi laŋtoe zhanzhiggi laŋto sadna, sontea yodkhanni laŋto tsoŋste
dagpo nyiskoe pene taŋ semscan shikhanni sha dạndạa gogos. 36 Innaŋ laŋtoboa
rduŋcessi lobs yodteaŋ dagpoe tebo ldamste maborra inna, laŋto shikhanni dagpoa
khoe zhan laŋtozhig taŋgos. Innaŋ semscan shikhanni shaa khoe gyurin.

Gyunor skorla ŧhims

22:1 ne 15

22 1Yawe Mozesla mols, "Kaltes suzhiggi laŋto ya lug sḳuste tebo tsoŋ ya
sadna, khoe laŋto ciggi tshabsla laŋto sŋ̣a yaŋ lug ciggi tshabsla lug zhi

taŋgos. 2Tshanla sḳunma yoŋŋa tshorte sḳunmaboa berka gyabste sadna, mi
sadkhanboe phia kho noŋscan themagos. 3 Innaŋ tebo nyima sharte stiŋne cuŋna
tene mi sadkhanboe phia kho noŋscan thegos. Ṣkunma mashina khoe sḳukhanni
nor tshaŋma ya rin gaŋpo logste shalgos. Innaŋ khoa nor ya rin logste shalgyu
medna khoe khoraŋ tsheyogga tsoŋste rin shalgos. 4Laŋto ya lug ya buŋbu,
sḳukhanbo sontea thobna, khoe teboeka nanma teboe nyildabbo logte shalgos."

5 "Mizhiggi khoraŋŋi zhiŋŋika ya rguntshassi naŋŋa tsa zala phudkhan
semscangun biŋte zhanme stonthoggun zana, khoe khoraŋŋi zhiŋ ya rguntshassi
stonthog gyalshogpo te miboa tshabsla taŋgos."
. 6 "Suzhiggi khoraŋŋi zhiŋŋi tsaŋan mea tug zane tebo zhanme zhiŋŋa khyebste

zhiŋ rŋaskhan ya skyein yodkhan gun mea zhenna, me gozug cokhanni miboe
kodka chakhanni miboa rin gaŋpo shalgos."

7 "Suzhiggi khoraŋŋi khyimtshespeka pene ya rincan calag colte borkhanboa
sḳunma shorte sḳunmabo thobna khoe teboe nyildab logste shalgos. 8 Innaŋ
sḳunmabo mathobna khoe te norbo khoraŋŋi khyimtshespaboe sḳustogga
masḳustog thagcadcesla ŧhimspongunni dunla khoe khyoŋgos. 9Laŋto, buŋbu,
lug, Koslag, ya cizhig storkhanboe dagpo ŋa in zerte dziŋmo taŋkhanni migun

ŧhimspongunni dunla khyergos. Galcan thea dzadkhanboe zhanmaboa nyildab
shalgos."

10 "Suzhiggi khoraŋŋi khyimtshespa buŋbu, laŋto, lug ya zhanyaŋ semscan
stastog cocesla taŋkhanbo shina ya maskyon chana ya suaŋ mathoŋŋa sḳuste
khyerna, 11 khyimtshespabo yawe skundunla soŋte te semscangun khoe ma
sḳuspin zerte naa khurte stiŋne dagpoe teboa idshes cogos yaŋ khyimtshespa
teboe rin shal migos. 12 Innaŋ semscanbo sḳuste inna, stastog cocessi khachad
cokhanboe semscanni dagpoa rin shalgos. 13Rii semscanni sadte inna stastog
cocessi khachad cokhanboe luskhanni shaa spaŋpoe tshulla khyoŋgos yaŋ teboe
rin shal migos."

14 "Raŋŋi khyimtshespe semscan skyiste khyoŋkhanboe dagpo dunla med
zane teboa maskyon ya shina, khoe dagpoa teboe rin gaŋpo shalgos. 15 Innaŋ
semscanni dagpo yodsa tezug chana khoa teboe rin shal migos. Tebo skyi zane la
taŋkhanbo shikhan ya maskyon chakhanni rin innog.

Mitshee scodlammi ŧhims.

22:16 ne 31
16 "Kaltes mizhiggi nama matịskhanni bumo lagpa mathugkhan zhigga lusdẹl

cocessi dodpa skyecugste lusdẹl cona khoe te bumoboa name rinthaŋ shalte kho
nyampo nama cogos. 17 Innaŋ bumoe aba khoa bumo taŋcesla mathadnaŋ khoe
name rinthaŋ lagpa mathugkhanni bumozhigga shalkhan dạndạ shalgos."

18 "Jadu cokhanni bumogun sontea dug michog."
19 "Semscan nyampo lusdẹl borkhangun sadgos."
20 "Yawa manpa zhanyaŋ Konchoggunla chodpa phulkhangun medkhan cogos."
21 "Zhanyulli migunla ŋanpa ya gobnon maco. Idtu cos, khyozhagunnaŋ Ijibbi

naŋŋa zhanyulli mi inpin."
22 "Magpa shikhanni bumo ya phama medkhanni tụgu gunla ŋanpa maco."

23Kaltes ŋanpa coste khoŋgunni rogssi phia ŋaa zhuna ŋe tantan khoŋgunni
moslamgun nyanin, 24 yaŋ ŋe sọ me tsogsla barte khyozhagun rai nyampo sad
cugin. Tene khyozhagunni nama magpa medkhan yaŋ tụgu gun aba medkhan
gyurin."

25 "Kaltes khyozhagunni ghosdom yodkhanni ŋe migunla pene skyiste taŋna,
pene skyiste taŋkhangun tsogsla khoŋgunni kane phar malen. 26Kaltes khyozhe
khoŋgunni Kospo damche tshulla khyerna nyima skyoddi saŋ sŋunla tebo
khoŋgunla logste taŋgos, 27 ciazerna zugspo kabcesla khoa tenna Kospo mane
medte innog. Tene nyidtaŋ zane kho ci gonin? Kaltes khoa nags thoŋte ŋaa bodna
ŋe khoe moslam nyanin, ŋa ni snyiŋrjecan in."

28 "Khyozhe Konchogga dadlog maco ya raŋŋi migunni sponboa rŋan matab."
29 "Khyoraŋgunni tụnas, chaŋ taŋ oliwwi marnag gunni chodpa phulgoshessi

tuspoeka ŋaa phul."
"Khyozhagunni goskyes butshagun ŋaa toŋ. 30Tenna tsogs khyozhe Baalaŋ

taŋ lug gunni goskyes nyampo cos. Tegun khoraŋŋi ama nyampo zhagma rdun

dugcug innaŋ zhagma gyadpe zhagga tebo ŋaa chodpa phul. 31Khyozhaa ŋe mi
dampagun in pasaŋ rii semscanni sadkhanni sha khyozhagunni zaa magos, tebo
khyigunla zaa toŋ."

Snyiŋrje taŋ ospa.

23:1 ne 9

23 1Yawe Mozesla mols, "Zunjan speragun khyebs macug yaŋ ŋanpa mia rogs
coste zusme spaŋpo mataŋ. 2Ŋanpa cokhanni mitshogssi stiŋraŋne macha.

Ŧhimskhuŋŋa spaŋpo taŋ zane mitshogs nyampo khachamste ŧhimsponla ospa
mankhanni thagcad taŋ macug. 3Ŧhimskhuŋŋi naŋŋa nyalbacan zhiggi shagssi
thagcad taŋ zane nyalbacan incespoe khoa chogs maco."

4Kaltes khyozhe dạoe laŋto ya buŋbu dọlte khorin thoŋna tebo logste khoe
khaŋpa khyergos. 5Kaltes khyozhaa naphrad cokhanboe buŋbu ghalli nante gyelte
thoŋna teboa naŋmed macoa, buŋbu laŋcesla khoa rogs cogos."

6 "Ŧhimskhuŋŋi naŋŋa nyalbacanni shagspoa ospe thagcad thobces tantan
cogos. 7Zusma skyon mane mikalces tantan cos, yaŋ noŋsmed ya ŧaŋpo mizhigga
shicessi ŧhimscad mataŋ. Tetsogs ŋanpa cokhanboa ŋe shagspa mitaŋ."

8 "Phagsub malen, ciazerna teboe khyoraŋŋa thoŋkhanbo naŋmed cocugste
ŧaŋpo spaŋpo taŋcespoe naŋŋa gyurja khyoŋ cugganog."

9 "Zhanyulli migunla gobnon mataŋ, tezug cona kazugshig yoŋcen khyozhagunla
gyus innog ciazerna Ijibpagunni khyozhaa tetsogs coste inpin."

Shabbaddi ŋaltsho.

23:10 ne 13
10 "Lo dụg khyozhagunni sakyadgun badte stonthog ldum, 11 innaŋ lo rdunpe

naŋŋa tegun mabadda bor tene teka skyeskhangun nyalbacangunni zala khyerte
lagluspo rii semscangunni zanyanin. Tenna tsogs khyozhagunni rguntshas taŋ
oliwwi lcaŋmagun nyampoaŋ cos."

12 "Rdunzhaggi zhagma dụgpo las cos innaŋ zhagma rdunpe zhagga las macoa
ŋaltsho gos. Tene khyozhe tsheyoggun, lasla kolkhanni semscangun taŋ zhanyulli
migun ŋaltshoste stobsgun so thubin."

13 "Ŋa yawe khyozhagunla zerkhan tshaŋma cos. Zhan Konchoggunla moslam
mazhu, tegunni miŋŋaŋ mazer."

Tuschen sum.

23:14 ne 19
14 Lo ciggi naŋŋa ŋaa stsiwa cocesla tuschen sum stsis. 15Taŋpo, ŋe ka taŋkhan

naŋzhin khyozhagun Ijibne biŋte yoŋkhanni abibbi lzawe naŋŋa ldamskhanni
tuspoeka skyur medkhanni tagi tuschen stsis. I tus zhag rdun skyur medkhanni tagi
zo."
"Lagpa stoŋpa suzhiggaŋ ŋe dunla mayoŋ."

16 "Nyispa; stonthog rŋacessi tuschen stsis, tetus khyozhagunni gome stonthog

rŋakhanni khagshig ŋaa phulgos."
"Sumpa; loe stiŋjuggi stonthog tshaŋma naŋŋa ldumste khyoŋcessi tuschen

stsis, kaboe naŋŋa rgun taŋ zhan shiŋtog gunnaŋ theste in."
17 Loe naŋŋa lan sum khyozhe butsha tshaŋma yawa Konchoggi dunla khoŋŋa

colcesla dzomgos."
18 "Ŋaa semscan sọgchodla phul zane tebo nyampo skyurcanni tagi maphul.

Semscanni tshil chodpa phulkhangun stiŋmazhaggi ŋamo tshogpa bor magos.
19Khyozhe tabkhanni stonthoggi gome dạsbu gyalshogpo yawa khyozhagunni

Konchoggi chodkhaŋŋa khyoŋ."
"Rigui sha teboe ame ome naŋŋa ma skol."

Konchoggi phonye lam dạldịg dzadin.

23:20 ne 33
20 "Ŋe khyozhagunni sŋunsŋunla phonya kalin, khoe bessi naŋŋa khyozhagun

skyobste ŋe dạldịg cokhanni nasse naŋŋa khyerin. 21Naŋstag taŋste khoe
khanyon. Khoe gyabgalla ŋolog maco ciazerna kho ŋe tshabs in yaŋ khoe khyozhe
ŋolog cokhangunla shagspa mitaŋ. 22Kaltes khyozhagunni khoe khanyante ŋe
ka taŋkhan tshaŋma cona, ŋaa khyozhe dạogunni dạo yaŋ khyozhaa gyabgal
cokhangunla ŋe gyabgal coin. 23Ŋe phonya khyozhagunni sŋunsŋunla chen yaŋ
khyozhagun amorpa, hedpa, perizpa, Kenanpa, hiwpa, yaŋ yebaspa gunni sache
naŋŋa khyerin yaŋ ŋe khoŋgun medkhan coin. 24Khoŋŋi skundạgunni dunla go
maghu ya tegunla col macol yaŋ khoŋgunni chos co tshulgun len malen. Khoŋgunni
skundạgun ŧhestor cogos yaŋ khoŋgunni rdoe kawa dampa thekhangun tumpa
tumpe naŋŋa cog. 25Ŋa yawa khyozhe Konchogga col yaŋ ŋe khyozhe zaces taŋ
thuŋces gunnika cinlabs taŋin yaŋ khyozhagunla zumo yoŋ micug. 26Khyozhe
yulla bumo suzhiggiaŋ tụgu mizhig ya tụgu majorra milus. Ŋe khyozhagunla mitshe
riŋmo taŋin.

27Ŋe khyozhe sŋunla jigsnaŋ kalte khyozhagunni gyabgalla nolkhanni migunni
naŋŋa thetshoms skyecugin yaŋ ŋe khyozhe dạogun logste shor cugin. 28Ŋe
khyozhagunni dạo hiwpa, Kenanpa, hedpa gunla jigsnaŋ sạntẹ stante khyozhe
dunla khoŋgun te sache naŋne phiŋin. 29Ŋe khoŋ tshaŋma lo ciggi naŋŋa phiŋste
mitaŋ, kaltes taŋna sachabo thaŋstoŋ gyurte rii semscan maŋpo phelte khyozhaa
jigsnaŋ chen. 30Khyozhagun phelte i sacha khyozhe gyurgyur tshagpa ŋe khoŋgun
nyuŋun nyuŋun coste phiŋin.

31Ŋe khyozhe santshamsgun tsho marpone medịŧerianni tsho tshogpa yaŋ
ristoŋne yuphreŧassi ltsaŋspo tshogpa phel cugin. Ŋe khyozhe lagga te sache
naŋŋa naskhanni migun taŋin yaŋ khyozhaa te nasse naŋŋa yoŋ zane khyozhe
khoŋgun phiŋste taŋin. 32Khyozhe khoŋgun ya khoŋgunni Konchoggun nyampo
chaddon co magos. 33Khoŋgun khyozhe yulli naŋŋa dug macug, kaltes dugcugna
khyozhaa khoŋgunni Konchoggunla colcessi naŋŋa khadcugste khyozhaa ŋe
gyabgalla sdigpa cocugin."

Israelpagun nyampo yawe chaddon dzads.

24:1 ne 18

24 1Yawe Mozesla mols, "Khyoraŋ, Aron, nadab, abihu taŋ Israelli sponbo
rduncu ŋa yodsa riika kenla yoŋ. Khyozhagun thagriŋŋa dugste ŋaa colgos.

2Mozes khyoraŋ cigpo ŋa yawe nyemoa yoŋnaŋ dịg innaŋ zhangun ŋe nyemoa
yoŋ magos. Ri yogga yodkhan zhan migun riika kenla yoŋ michogs."

3Mozes thurla yoŋste migunla yawe molkhan tshaŋma taŋ ŧhimsgun shads.
Tene mi tshaŋme skad ciggi naŋŋa lantaŋs, "Ŋazhe yawe molkhan tshaŋma coin."
4Mozessi yawe molkhan tshaŋma Griis. Thorezugpo ŋamone khoe rii dunla
chodŧhizhig stsigs yaŋ Israelli misde rcugnyissi phia rdoa rcugnyis kawa tsogsla
laŋs. 5Tene khoe zhonnu khacig ldams yaŋ khoŋgunni mea sạgkhanni chodpa taŋ
zhide thundẹlli phia lo chuŋun laŋtogun yawaa chodpa phuls. 6Mozessi semscanni
ŧhag phedpo noddi naŋŋa bors yaŋ phedpo chodŧhika yogs. 7Tene khoe chaddonni
specha khurte migunni dunla sils. Khoŋgunni zers, "Ŋazhagunni yawe khaa nyante
khoŋŋi molkhan tshaŋma coin."

8Tene Mozessi noddi naŋŋa yodkhanni ŧhagpo khurte migunnika thorma taŋs
yaŋ zers, "I ŧhagpo, chaddon stanpo cokhanni thetse in kabo yawe i labzhagun
salte khyozhagun nyampo coa dzadte in."

9Mozes, Aron, nadab, abihu taŋ Israelli sponbo rduncu kenla riika soŋ 10 yaŋ
khoŋgunni Israelpe Konchog jal. Khoŋŋi zhabssi yogga rincan rdoa ŋonpo nilim
tiŋkhan tsogs kabo nam tsogs salpo dugpin. 11 Israelli sponbogunni Konchog jal
innaŋ khoŋŋi khoŋgunla nodpa skyalla madzads yaŋ khoŋgun zen, thuŋin yod zane
khoŋ khoŋgun nyampo zhugste yodpin.

12Yawe Mozesla mols, "Ŋa yodsa riika kenla yoŋste teka dug, ŋe khyoraŋŋa
rdoa lebleb nyissika migunla labzha taŋkhanni ka taŋ ŧhimsgun Griiste taŋin."

13Mozessi khoa rogscokhan Yoshua ŧhidte kenla Konchoggi rika soŋ. 14Mozessi
sponbogunla zers, "Ŋazhaa logste yoŋyoŋ tshogpa khyozhagun ika sụŋste dug.
Aron taŋ hur khyozhaa nyampo innog yaŋ dziŋmo chana khoŋ nyiskoa thagcad
taŋcug."

15Mozes kenla rika soŋ yaŋ ribo sịnni kabs, 16 yaŋ yawe zirrjid Sinai rika babssa
dzadte zhag dụg tebo sịnni kabste lus yaŋ zhag rdunpe zhagga sịnni naŋne yawe
Mozesla bodda dzads. 17 Israelpagunla yawe zirrjidpo rigoa me zhenkhan tsogs
thoŋŋadpin. 18Mozes kenla rika sịnni naŋŋa soŋ yaŋ teru kho nyima zhibcu taŋ
tshan zhibcu dugs.

Konchoggi kurri phia chodpa.

25:1 ne 9

25 1Yawe Mozesla mols, 2 "Israelpagunla 'Ŋaa chodpa phulces khyoŋ' zer.
Thadpo nyampo chodpa phulcesla khyoŋkhan tshaŋma len. 3Migunni kane

i chodpagun len: ser, mul taŋ ragan, 4 ŋonpo, sŋomar yaŋ marpo nasma yaŋ gyalla
kuspo ras taŋ Rame Baal, 5 raŋ marpo taŋkhanni lugphoe pagspa taŋ koa gyalla,

akashie shiŋ, 6 oddi phia oliwwi marnag, ŧhustaŋcessi marnag taŋ tịzhimcanni
spossi phia masalagun, 7ephodl taŋ ŧaŋŋa kabcessika tagcesla oneks taŋ zhan
ŧhardoa rincangun."

8 "Migunla ŋe phia dampe kur tsemcug, tene ŋa khoŋgun nyampo dugin. 9Kur taŋ
te naŋŋa yoŋgoshessi calag tshaŋma ŋe khyoraŋŋa stancescan naŋzhin cogos."

Chaddonni gham.

25:10 ne 22
10 "Khoŋgunla akashie shiŋŋi ghamzhig cocug kaboe riŋbo senŧimiŧar 110, zhaŋ

taŋ thonbo senŧimiŧar 66 yoŋgos. 11Teboe naŋkug taŋ philog nyisko ser nyampo
tum yaŋ teboe thama tshaŋma kir skorte caŋ madẹskhan serri tharil toŋ. 12Serri
kyildir zhi coste teboe kaŋ zhikoa taggos, iŋo chogsla nyis yaŋ aŋo chogsla
nyis. 13Akashie shiŋŋi ŧalu khyoŋste tegun serri tum, 14 yaŋ ghambo khurcesla
ŧalugun teboe chogs nyiskoa yodkhanni kyildir gunni naŋŋa gyud. 15Ŧalugun
kyildirgunni naŋne maphiŋŋa tegunni naŋŋa gyudte borgos. 16Tene ŋe kagya rcu
rdoa lebleb gunnika Griiste taŋcescanbo te ghammi naŋŋa bor. 17Ghamboa caŋ
madẹskhan serri khacod cos kaboe riŋbo senŧimiŧar 110 taŋ zhaŋbo senŧimiŧar 66
yoŋgos. Te khalebpoeka migunni sdigpaa shagspe phia rin shalin. 18Ghammi
thugrje khalebpoe khethoggi thama nyiskoeka ser rduŋste cherabemm nyis cos.
19 Iŋo thama cig yaŋ aŋo thama cig, tegun thugrje khalebpoa thudte cig yoŋgos.
20Cherabemgunni shogpa kenla sḳyaŋste thugrje khalebpo kabgos. Tegun cig taŋ
cigga ltaste thugrje khaleb chogsla go ghuste yoŋgos. 21Te ghammi naŋŋa ŋe
kagya Griiste taŋcescanni rdoa lebgun borte thugrje khalebpo kob. 22Te khethogga
khyoraŋŋa ŋa thugin yaŋ thugrje khalebpoeka yodkhanni cherabem nyiskoe parne
ŋe khyoraŋŋa Israelpagunni phia ŋaraŋŋi kaŧhims tshaŋma taŋin."

Dampe cogtse.

25:23 ne 30
23 "Akashie shiŋŋi cogtse zhig cos, kaboe riŋ senŧimiŧar 88, zhaŋ senŧimiŧar 66

taŋ thon senŧimiŧar 99 yoŋgos. 24Tebo caŋ madẹskhanni ser nyampo tum yaŋ
thama gunla serri tharil toŋ. 25Teboa kir skorte senŧimiŧar 7 zhaŋŋi skyorra toŋ
yaŋ teboe thama serri tharil toŋ. 26Serri kyildir zhi cos yaŋ tegun kaŋgun yodse
ŧu zhikoa tog. 27Te kyildirgun skyorre nyemoa cogtse khurcessi phia ŧalugun
gyudcesla taggos. 28Ŧalugun akashie shiŋŋi yoŋgos yaŋ tegunla ser tumste tegun
cogtse khurcesla kolgos. 29Ŋaa rgunchaŋŋi chodpa phulcessi phia thalli, kore,
gormo taŋ zhan nod gun caŋ madẹskhan serri cogos. 30Chaddonni ghammi dunla
cogtseka tusgyun ŋa phulkhanni dampe tagibo borgos.

l25:7 ephod ni studtuŋ riŋmo tsogs innog.
m25:18 namkhe naŋŋa Konchoggi zhabstogpa mi taŋ semscan dẹskhanni zoste naŋŋa shogpa
yodkhan

Serri odstags.

25:31 ne 40
31 "Caŋ madẹskhan serri odstags cos, teboe thil, kaŋgun, mentog tsogs koregun,

patumgun yaŋ lomagun ser cigcig rduŋste cogos. 32Teboa kaŋ dụg yoŋgos, chog
nyiskoa sumsum. 33Kaŋ rereka badammi mentog barkhan tsogs sumsum yaŋ
patum taŋ tebo kabskhanni loma yoŋgos. Tenna tsogs odstaggi kaŋ dụgkoeka
yoŋgos. 34Odstaggi zhuŋskyilli kaŋboeka badammi mentog barkhan tsogs zhi,
patum taŋ tebo kabskhanni loma nyampo yoŋgos. 35Zhuŋŋi kaŋŋika zhan kaŋgun
thudte yodsa rere yogga patum yoŋgos. Teboephia zhuŋŋi kaŋŋi kane zhankaŋ
dụg sḳyaŋste yodte innog, ldaldo nyiskoeka sumsum. 36Patum taŋ yalga tshaŋma
theste odstags gaŋpo, caŋ madẹskhanni ser dọgdọg cigcig rduŋste cogos."

37 "Odstaggika marnag lugste od tugse kore rdun cos kagunni teboe dunchogsla
od taŋin. 38Oddi sar cadcessi cabstse taŋ bokhangun lducessi taogun caŋ
madẹskhan serri cogos. 39Odstags taŋ teka kolcessi calaggun cocesla caŋ
madẹskhanni ser kilo 35 kolgos. 40Tegun ŋe khyoraŋŋa rika labzhaa taŋkhan
naŋzhin co cugces tantan cos.

Dampa kur.

26:1 ne 37

26 1Yawe Mozesla mols, "Dampa kurbo ras kuspo thagskhanni yola rcua cos.
Ŋonpo, sŋomar taŋ marpo nasma nyampo tegunnika lagpa khaspa migunla

cherabemmi par sụlcug. 2Yola tshaŋma dạndạ, riŋbo miŧar 12 yaŋ zhaŋbo miŧar 2
zamshig yoŋgos. 3Yola sŋ̣asŋ̣a thudte cha nyis cos. 4Ras ŋonpoe gug coste cha
nyiskoe juggi yole zurgunnika tog. 5Yole cha cigpoeka gug sŋ̣abcu taŋ zhan cha
cigpoekaŋ gug sŋ̣abcu cos. Guggun cig taŋ cigga ltaste yoŋgos. 6Serkug sŋ̣abcu
coste yola nyiskoe guggun ldom tene dampa kurbo khagcig gyurin."

7 "Dampa kur kabcessi phia Rame spua thagskhanni yola 11 cos. 8Te tshaŋma
dạndạ, riŋbo miŧar 13 taŋ zhaŋbo miŧar 2 zamshig yoŋgos. 9Yola sŋ̣abo cig coste
thud, zhan yola dụgko yaŋ khag ciggi naŋŋa thud. Khag dụgpoe yolabo kurri
dunla nyiltab coste bor. 10Cha cigpoe juggi yole zurrika gug sŋ̣abcu cos yaŋ zhan
cha cigpoe juggi yole zurrikaŋ gug sŋ̣abcu cos. 11Raganni kugkug sŋ̣abcu coste
guggunni naŋŋa gyud yaŋ kurri khag nyispo cig coste thud. 12Kabces theba
luskhanbo dampa kurri gyabpoeka charcharla bor. 13Chog nyiskoa yola miŧar phed
theba luskhanbo kur kabcesla charcharla bor. 14Teboa kabces lugphoe pagspa raŋ
marpo taŋkhan nyampo yaŋ teboe khethogga zhan kabcesshig semscanni gyalla
pagspaa cocug."

15 "Dampa kur laŋcesla akashie shiŋŋi ribzhi cocug. 16Ribzhi reree riŋbo miŧar 4
taŋ zhaŋ miŧar phed zamshig yoŋgos. 17Ribzhi reree khadcesla jugpo zhogste zer
tsogs nyis yoŋgos. Dampa kurri ribzhi tshaŋma tsogs cogos. 18Kurri lo chogsla
ribzhi 20 cos, 19 yaŋ ribzhigun laŋcesla mulli thil zhibcu cocug. Ribzhi rerea thilnyis,
zer rere yogga thil rere. 20Kurri caŋ chogslaŋ ribzhi 20 cos, 21 yaŋ mulli thil zhibcu,

ribzhi rere yogga thil nyisnyis. 22Kurri gyab, yaŋna nub chogsla ribzhi 6 cos, 23 yaŋ
dampa kurri gyab chogssi ŧu nyiskoe phia theba ribzhi nyis cos. 24Ŧui ribzhigunni,
yogpo bete innaŋ khethogpo serri kyildir nyampo naŋkuggi ribzhia thudte yoŋgos.
Tenna tsogs zhan ŧui ribzhii nyampo cos. 25Tene ribzhi 8 taŋ mulli thil 16 yoŋgos,
ribzhi rerea thilnyis."

26 "Parakha taŋcesla akashie shiŋ kol. Dampa kurri chogs ciggi ribzhii phia
sŋ̣a, 27 zhanchogs ciggi phia sŋ̣a yaŋ nub chogssi ribzhii phia sŋ̣a kabo dampa
kurri gyabbo in. 28Zhuŋskyilli parkhe ŧalubo kurri gone jug tshagpa lebgos kabo
ribzhi zhuŋskyillika yodte innog. 29Ribzhigun serri kob yaŋ parkhe ŧalu gyudcessi
kyildirgun serri yoŋgos. Yaŋ parakha taŋcessi ŧalugunlaŋ ser tum."

30 "Ŋe rika khyoraŋŋa stankhan naŋzhin dampa kurbo tsug."
31 "Ŋonpo, sŋomar taŋ marpo nasma yaŋ ras thagskhan kuspoe yola cos

kaboeka lagshes khaspagunla cherabemmi par sụlcug. 32Akashie shiŋŋi kawa
serri tumkhan zhi, raŋraŋŋi mulli thillika laŋste serkug nyampo tegunnika yolabo
tog. 33Kurri thoggika yodkhan serkuggunnika yolabo charla toŋ yaŋ yole gyabba
chaddonni ghambo bor. Yolaboe dampe nassabo, tshaŋme saŋ dampe nassane
soso phein. 34Tshaŋmesaŋ dampa nasse naŋŋa yodkhan chaddonni ghamboa
thugrje khalebpo kob. 35Yole dun chogs, dampe nasse caŋ chogsla cogtse yaŋ lo
chogsla odstagpo bor."

36 "Kurri naŋŋa zhugse ghoa kabcesla yola ras kuspo nyampo tsemste teboeka
mi lagshes khaspagunla ŋonpo, sŋomar taŋ marpo nasma sụlte ldemo cocug. 37Te
yola akashie shiŋŋa zhogkhanni kawa serri tumkhan sŋ̣eka serkug nyampo charla
toŋ yaŋ kawagun laŋcesla raganni thil sŋ̣a cos.

Chodŧhi.

27:1 ne 8

27 1Yawe Mozesla mols, "Akashie shiŋŋi chodŧhizhig cos, tebo ŧubzhi, rin
taŋ zhaŋ miŧar 2 yaŋ thonbo miŧar cig taŋ phed zamshig yoŋgos. 2Ŧu zhiko

zhogste raco tsogs tsebtseb cos. Chodŧhi taŋ racogun shiŋ ciggi kane skoste
yoŋgos yaŋ chodŧhi gaŋpo ragan nyampo tum. 3Teka kolcessi calag tshaŋma
raganni cos, kabo kogthal gyaŋcessi nodgun, khyemgun, ghormogun, sha logcessi
melengun taŋ me tugcessi taogun innog. 4Shiŋ taŋ solla barin yodkhangun
khadcesla raganni ŧamig cos yaŋ teboe ŧugunnika raganni kyildir zhi tagste 5 tebo
naŋlogga chodŧhia kyirskorte koŋŋa tagste yodkhanni yogga bor, phed zhiggika
tebo khadin. 6Chodŧhibo khurcesla akashie shiŋŋi ŧalu zhogste cos yaŋ teboa
ragan tum. 7Tegun chodŧhi ldo nyiskoa yodkhanni kyildirgunni naŋŋa khurcesla
gyud. 8Chodŧhibo shiŋleb nyampo stoŋpa gham tsogs cos. Khyoraŋŋa riika
stankhan naŋzhin tebo cos."

Dampe kurri naŋskor.

27:9 ne 19
9 "Dampa kurla naŋskor cos. Lo chogsla thagskhanni ras kuspoe yola miŧar 46

riŋmo cos. 10Kawa nyishu taŋ tegun laŋcesla raganni thil nyishu yaŋ mulkug taŋ
kawagunnika mulli kyildir cos. 11Tenna tsogs caŋ chogssi skyorre phiaŋ kawa
nyishu, raganni thil nyishu, mulkuggun, mulli kyildirgun taŋ miŧar 44 riŋŋi yola cos."

12 "Nub chogssi skyorre phia miŧar 22 riŋŋi yola cos, kabo thil rcuika laŋskhanni
kawa rcuika charla toŋ. 13Shar chogssi skyorra karu naŋkugga zhugse gho yod,
tebo miŧar 22 zhaŋcan yoŋgos. 14Ghoe chogs cigpoeka thil summika kawa sum
laŋste miŧar dụg taŋ phed zamshig riŋŋi yola charla toŋ. 15Ghoe aŋo chogspoaŋ
thil summika kawa sum laŋste miŧar dụg taŋ phed zamshig riŋŋi yola charla toŋ.
16Zhugse ghoa miŧar 9 riŋŋi yola kabo kuspo rassika ŋonpo, sŋomar taŋ marpo
nasma nyampo rimo sụlte yoŋgos. Yaŋ tebo thil zhika laŋskhanni kawa zhika
charla toŋ. 17Naŋskorri skyorre kawa tshaŋmeka mulli kyildir, mulkuggun yaŋ kawa
laŋcessi thilgun raganni yoŋgos. 18Skyorrabo miŧar 44 riŋ, miŧar 22 zhaŋ taŋ miŧar
2 zamshig thonpo yoŋgos. Yolagun thagskhanni kuspo rassi yaŋ thilgun raganni
yoŋgos. 19Dampa kurri naŋŋa kolkhanni lagcha tshaŋma yaŋ kur taŋ skyorre
purcha tshaŋma raganni cogos."

Oddi phia marnag.

27:20 ne 21
20 "Odgun tusgyun sparte borcessi phia Israelpagunla oliw tsirkhanni marnag

lagmo khyoŋcesla ka toŋ. 21Yawaa thugse kurri naŋŋa, chaddonni ghammi dunla
yodkhanni yole dun chogsla odstagpo bor. Aron taŋ khoe butshagunni yawe
skundunla te odgun phitogne ŋamo tshogpa sparte borgos. Israelpagun taŋ
khoŋgunni purgyud tshaŋme tusgyun i ŧhimspo khanyan gos."

Lame Koslag.

28:1 ne 5

28 1Yawe Mozesla mols, "Israelpagunni tọne khyoraŋŋi aco Aron taŋ khoe
butsha nadab, abihu, Eliazar taŋ ithamar gun bodte ŋaa lame tshulla

zhabstog zhucesla, khoŋgun ldom. 2Khyoraŋŋi aco Aronni phia lame dampa
Koslaggun tsemcug, teboe khoa spal taŋ stsiwa khyoŋin. 3Ŋe rigpa taŋkhanni
lagkhaspagunla Aronni phia Koslag tsem zer teboe kho ŋe phia lame tshulla
zhabstog zhua ldamste inkhanbo stanin. 4Khoŋgunni i Koslaggun tsemgos, ŧaŋŋa
kabces, ephodn , Kos phutuŋ medkhan, thagskhanni Kos, goa sịlces taŋ skyerags
gun. Aron taŋ khoe butshagunni phia khoŋgunni te dampa Koslag tshaŋma
tsemgos, khoŋgunni lame tshulla ŋaa zhabstog zhu zane tegun gonin. 5Khoŋgunni
serkud, ŋonpo, sŋomar taŋ marpo nasma yaŋ ras kuspo gun kolgos."

n28:6 ephod ni studtuŋ riŋmo tsogs innog.

Dampe studtuŋ riŋmo (Ephod).

28:6 ne 14
6 "Ras kuspoeka serkud yaŋ ŋonpo, sŋomar, marpo nasma nyampo

lagkhaspagunla lagsụl taŋcugste ephod cos. 7Teboe gyab taŋ dunbo thudcesla
spuŋpa nyiskoeka rassi thud toŋ. 8Skyeragpo ephod taŋ tsogs kuspo rassika
serkud yaŋ ŋonpo, sŋomar taŋ marpo nasma sụlte ephod nyampo thudgos."

9 "Oneks zerkhanni ŧhardoa rincan nyissika Israellio butshagunni miŋ skoste
Griis. 10Miŋgun skye tshirla, ŧhardoa cigpoeka dụg taŋ yaŋ cigpoeka dụg Griis.
11Ŧha tsogkhangunni thetse skoa tsogsla ŧhardoa nyiskoeka miŋgun skoste tebo
serri ribzhi naŋŋa cug. 12 Israelli sde rcugnyispo idtu lusshesla tegun ephoddi
spuŋpe rassika tagcug. Aronni te miŋgun khoraŋŋi spuŋpeka khurte khoŋgun idtu
borra dzadcespo yawaa idtu skulin. 13Ŧhagun cugcesla serri ribzhi nyis cos 14 yaŋ
ser lcuste nyagthag thuŋun nyis coste tegun ŧha cugkhan serri ribzhigunla thudcug.

Ŧaŋŋa kabces

28:15 ne 30
15 "Lagkhaspagunla ŧaŋŋa kabces cocug kabo thagcad taŋcesla kolin. Tebo

ephod tsogs kuspo rassika serkud yaŋ ŋonpo, sŋomar taŋ marpo nasma sụlte cos.
16Tebo ŧubzhi, ldo rere senŧimiŧar 22 yaŋ nyildab gigu tsogs yoŋgos. 17Teboeka
ŧhardoa rincangunni ŧalzhi cos yaŋ gome ŧalli naŋŋa rubi, topaz taŋ yu; 18 ŧal nyispe
naŋŋa tarkoes, nilim taŋ imarald; 19 ŧal sumpe naŋŋa jesinth, agat taŋ amethist;
20 ŧal zhipe naŋŋa risolet, oneks taŋ jaspar gun yoŋgos. Te tshaŋma serri naŋŋa
cugste yoŋgos. 21Ŧha tsogkhangunla te ŧhardoagunnika Yakobbi butshagunni miŋ
thetse tsogsla skocug, kagun Israelpe sde rcugnyispo innog."

22 "Ŧaŋŋa kabcespo ephod nyampo thudcesla ser lcuste nyagthag cos. 23Serri
kyildir nyis cos yaŋ tegun ŧaŋŋa kabcespoe staggi ŧu nyiskoeka tog. 24Yaŋ
serri nyagthag nyiskoe jug rere dạŋŋa gyabcessi ŧui kyildir rereka tog. 25Serri
nyagthaggi zhan jugpo ephoddi dun chogssi spuŋpeka ŧha cugkhanni serri ribzhika
tog. 26Serri kyildir yaŋ nyis coste ŧaŋŋa kabcespoe yoggi ŧu nyiskoe thilla ephod
chogsla tog. 27Serri kyildir yaŋ nyis coste ephoddi dun chogsla spuŋpe rassi
jugpoeka ephod taŋ skyerags thudse stagpoeka tog. 28Ŧaŋŋa kabcessi kyildirgun
taŋ ephoddi skyeraggi khethogga yodkhanni kyildirgun ŋonpo rassi skyerag ŧhamo
nyampo ldom. Tene ŧaŋŋa kabcespo dụl madụlla ephod nyampo stanpo lusin."

29 "Aron khoraŋŋi snyiŋŋika Israelpe sdegunni miŋ skoskhanni ŧaŋŋa kabcespo
gonte dampa nasse naŋŋa chacig ŋa yawaa khoŋgun mirjedcespo idtu skulin.
30Ŧaŋŋa kabcespoe naŋkugga yurim taŋ thumim gun gyoŋ. Aron yawe dunla
dampe nasse naŋŋa cha zane tegun khoe snyiŋŋi dunla lusin. Tene Aronni tegun
kolte Israelpagunni phia ŋe thuggoŋspo sŋoncugin."

o28:9 yawa Konchoggi Yakobbi miŋ sposte Israel tagga dzads.

Lamagunni zhan Koslaggun.

28:31 ne 43
31 "Ephoddi yogga goncessi Kos gaŋpo ŋonpo yoŋgos, 32 goe phia biyaŋ yoŋgos

yaŋ micadcessi phia teboe thama ltabste tsem. 33Serri ŧilu taŋ ŋonpo, sŋomar taŋ
marpo nasma nyampo anarri zosta coste Kossi juggi zurrika tog. 34Ŧalu taŋ anar
gun spelte (Anar cig ŧilu cig) Kossi juggi zur kyirskorte tog. 35 Lame tshulla yawa
zhabstog zhu zane Aronni tebo gongos. Yawe skundunla dampe nasse naŋŋa cha
ya biŋ zane ŧalui skadpo sante kho sadda midzad."

36 "Caŋ madẹskhanni ser rduŋste lebleb ŧubzhi cos yaŋ teboeka 'Yawe khoŋraŋŋi
phia kho dampa dzads' skoste Griis. 37Tebo thoddip dunchogsla zurrika ŋonpo
rassi skyerags ŧhamo nyampo ldom. 38Tebo Aronni thodpeka gongos tene khoe
Israelpagunni yawaa phulkhanni chodpe naŋŋa norŧhul chakhanni skyongun khoe
lenin yaŋ ŋa yawe khoŋgunni chodpa phulkhangun thadpo nyampo lenin."

39 "Aronni naŋkuggi Kos taŋ thod gun thagskhanni kuspo rassi yoŋgos yaŋ
skyeragpoaŋ lagsụl taŋste yoŋgos. 40Aronni butshagunni phia naŋkuggi Kos,
skyerags taŋ tibi gun cos kaboe khoŋgunla spal taŋ stsiwa khyoŋin. 41 I Koslaggun
khyoraŋŋi aco Aron taŋ khoe butsha gunla skon yaŋ khoŋgunni goeka oliwwi
marnag lugste lame lassi phia skos. Lame tshulla ŋa zhabstog zhucesla khoŋgun
soso phes."

42 "Khoŋgun jaŋstoŋ medcessi phia naŋkuggi kaŋtse, kuspo rassi tsem kabo
skyedpane jaŋbar tshogpa yoŋgos. 43Yawaa thugse kurri naŋŋa cha zane ya
chodŧhii dunla dampe nasse naŋŋa zhabstog zhu zane Aron taŋ khoe butshagunni
te Koslaggun gongos. Tezug cona khoŋgunla skyon phogste shi mishi. Te ŧhimspo
Aron taŋ khoe purgyudgunni tusgyun khanyan gos."

Lamagun dampa coces.

29:1 ne 46

29 1Yawe Mozesla mols, "Aron taŋ khoe butshagun dampa cocesla igun
cos, tene khoŋgunni lame tshulla ŋaa zhabstog zhuin. Laŋto lo chuŋun cig

taŋ lugpho nyis khyoŋ, tegun skyonmedkhan yoŋgos. 2Pagphe gyalshog kolte
skyur medkhanni tagi sna sum cos kagun mar yodkhan, mar medkhan taŋ mar
skuskhanni tagi sạmo. 3Tegun pagtse naŋŋa gyoŋ yaŋ laŋto taŋ lugpho nyisko
nyampo ŋa chodpa phul. 4Aron taŋ khoe butshagun yawaa thugse kurri ghoeka
khyoŋste chu nyampo ŧhus. 5Tene Aronla lame Koslag, naŋkuggi Kos, ephoddi
yoggi Kos, ephod taŋ ŧaŋŋa kabces gun skon. Ephoddi skyerag lagsụl taŋkhanbo
nyampo tebo ldom. 6Khoe goeka thod skon yaŋ teboeka thorshog dampabo
thodpoeka tog. 7Tene khoe goeka mar lugste kho lame lassi phia skos. 8Khoe
butshagun khyoŋ yaŋ khoŋgunlaŋ naŋkuggi Kospo skon. 9Khoŋgunni skyedpeka
skyerags ldom yaŋ goeka tibi skons. Tene ŧhims naŋzhin tusgyunni phia zhabstog

p28:37 goa sịlkhanni ras.

Exodus 29 43

zhucessi lame laspo khoŋgunni gyurin. Tennazuggi khyoraŋŋi Aron taŋ khoe
butshagun skogos."

10 "Yawaa thugse kurri ghoe dunla laŋto khyoŋste Aron taŋ khoe butshagunla
teboe goeka lagpa borcug. 11Yawe dunla ghoeka laŋtoe ske cadte sod. 12 Laŋtoe
ŧhag tsapigzhig khyoraŋŋi dzigu nyampo chodŧhi ŧui ricogunla skus yaŋ luskhanni
ŧhagpo chodŧhii magldannika lug. 13Tene naŋchagun kabskhanni tshil tshaŋma,
chinpe khag gyalshogpo yaŋ khalma nyisko tshil nyampo sọgchod phulse
chodŧhika mea sọg. 14 Innaŋ laŋtoe sha, pagspa taŋ gyumagun lca nyampo kur
tsugste yodse philogga mea sọg. Tebo sdigpe phia chodpa in."

15 "Lugpho cigpo khyoŋ yaŋ Aron taŋ khoe butshagunla teboe goeka lagpa
borcug. 16Tebo sod yaŋ teboe ŧhaggi thorma chodŧhii chogs zhikoeka toŋ. 17 Luggi
sha tumpatumpa coste naŋcha taŋ yanlag tshaŋma ŧhus yaŋ tegun go taŋ zhan
khaggun nyampo bor. 18 Lug gaŋpo chodŧhika mea sọg. Tebo yawe phia mea
sạgkhanni chodpa yaŋ teboe tịme ŋa yawa thad cugin."

19 "Zhan lugpho cigpo khyoŋ yaŋ Aron taŋ khoe butshagunla teboe goeka lagpa
borcug. 20Tebo sod yaŋ teboe ŧhag tsapigzhig khurte Aron taŋ khoe butshagunni
namcog yaspa, lagpa taŋ kaŋpa yaspe thepo gunnika skus yaŋ chodŧhii chogs
zhikoeka luskhanni ŧhaggi thorma toŋ. 21Chodŧhika yodkhanni ŧhag tsapig taŋ
marnag tsapig khurte Aron taŋ khoe butshagun taŋ khoŋ tshaŋme Koslaggunnika
thorma toŋ. Tene kho, khoe butshagun yaŋ khoŋgunni Koslaggun dampa gyurin."

22 "I lugpho Aron taŋ khoe butshagun lamaa skoskhanboe phia in pasaŋ teboe
rŋama taŋ naŋchagunni tshil, chinpe khag gyalshog, khalma nyisko tshil nyampo
yaŋ kaŋpa yaspe sha khur. 23Tene ŋa yawaa phulkhanni skyur medkhanni tagi
pagtse naŋne mar yodkhan cig, mar medkhan cig taŋ mar skuskhanni tagi sạmo
cig khur. 24Te tshaŋma Aron taŋ khoe butshagunni lagpe naŋŋa toŋ yaŋ tebo
yawe skundunla lan khacig stagste phabcug. Tebo ŋe phia yugkhanni chodpa
gyurin. 25Tene tegun khoŋgunni lagne khyerte chodŧhika zhan mea sạgkhanni
chodpa nyampo mea sọg. Teboe tịme ŋa yawa thad cugin yaŋ tebo ŋe phia mea
sạgkhanni chodpa innog. 26Chodpa phulkhan lugpho nyispaboe ŧaŋsha khur yaŋ
yawe skundunla lan khacig stagste phabste yugkhanni chodpa phul. Tene she te
khagpo khyozhe gyurin."

27 "Aron taŋ khoe butshagun lame lassi phia sko zane lugphoe sha phulkhangun
pheste bor, kaboe naŋŋa yawe skundunla yugkhanni luggi ŧaŋ taŋ stagkhanni
kaŋpe sha gun theste innog. 28Konchog nyampo zhide dẹlli phia Israelpagunni
yawaa chodpa phulkhanni she khagpo Aron taŋ khoe butshagunla tusgyun taŋgos."

29 "Aron shite stiŋne dampe Koslaggun khoe butshagunla stadgos. Khoŋgunla
tegun skonte khoŋgunni goeka mar lugste lame tshulla zhabstog zhucesla skos.
30Aronni tshabsla lama gyurkhanni khoe butsha, yawaa thugse kurri dampa nasse
naŋŋa lugsọlgun coin zhagma rdun dug zane te Koslaggun gongos."

31 "Aron taŋ khoe butshagun sko zane lugphoe sha chodpa phulkhanbo dampa
kurri naŋskorri nassa zhiggika khyerte skol. 32Aron taŋ khoe butshagunni lugphoe
sha taŋ pagtse naŋŋa yodkhanni tagi dampa gun kurri ghoe dunla zagos. 33 Lame

lassi phia sko zane khoŋgunni sdigpagunni shagspe phia chodpa taŋkhanni sha
zagos. Lamagun manpa zhansuiŋ tegun zaa michog ciazerna tegun dampa innog.
34Kaltes chodpa phulkhanni sha ya tagi ŋamo tshagpa lusna tegun mea sạggos.
Tegun zaa michog ciazerna tebo dampa innog."

35 "Ŋe khyoraŋŋa ka taŋkhan tshaŋma Aron taŋ khoe butshagunla cos. Khoŋgun
lame lasla skocessi lugsọlgun cocesla zhagpo rdun gorin. 36Te rdunzhagpoe
naŋŋa sdigpagunni shagspe phia zhagtaŋ laŋto cig chodpa phul, chodŧhi stsaŋma
cos yaŋ oliwwi mar lugste tebo dampa cos. 37Chodŧhi dampa cocesla zhagma
rdun chodpa phul. Tene tebo tezam dampa gyurin teboa lagpa stsekhan ya
thugkhanboaŋ dampa gyurin."

38 "Zhagtaŋ chodŧhika lo cigpa lugu nyis chodpa phul. 39Cigpo ŋamo, yaŋ cigpo
phitog. 40 Lugu taŋpo nyampo kyilo cig gyalla pagphe naŋŋa liŧar ciggi oliwwi
marnag sẹskhan yaŋ rgunchaŋ liŧar cig chodpaa phul. 41 Lugu nyispabo phitog
chodpa phul yaŋ tebo nyampo ŋatog phulkhan zamzhiggi pagphe, oliwwi marnag
taŋ rgunchaŋ gun phul. Tegun ŋa yawe phia chodpa measạgskhan yaŋ teboe tịme
ŋa yawa thad cugin."

42 "Mirabsne Mirabs i mea sạgkhanni chodpabo kurri ghoeka yawe dunla
cadmacugga phulgos. Teka ŋa khyozhaa nyampo thugste khyoraŋŋa spera taŋin.
43Teka ŋa Israelpagun nyampo thugin yaŋ ŋe spal teka yodcespe te nassabo
dampa coin. 44Ŋe kur taŋ chodŧhi dampa coin yaŋ ŋe Aron taŋ khoe butshagun
dampa coste lame tshulla ŋaa zhabstog zhucesla skoin. 45Ŋa Israelpagunni tọa
dugste khoŋgunni Konchog gyurin. 46Ŋa khoŋgunni tọa dugces yaŋ khoŋgun Ijibne
phiŋste khyoŋkhan ŋa yawa khoŋgunni Konchog inkhanbo khoŋgunni hagoin. Ŋa
yawa khoŋgunni Konchog in."

Spos tugse chodŧhi.

30:1 ne 10

30 1Yawe Mozesla mols, "Spos tugcessii phia akashie shiŋŋi chodŧhi cos.
2Tebo ŧubzhi, ldogun senŧimiŧar 45 yaŋ thonbo senŧimiŧar 90 yoŋgos. Teboe

ŧu zhiko raco tsogs tsebtseb cogos yaŋ tegun chodŧhi nyampo shiŋcigga zhoggos.
3Chodŧhi gaŋpo yaŋna teboe thog, chog zhiko taŋ raco gun caŋ madẹskhanni ser
nyampo tum yaŋ teboe thama kyirskorte serri tharil toŋ. 4Serri kyildir coste chogs
nyiskoeka serri tharil taŋkhanni yogga tog, tene tebo khurcessi ŧalu gun tenaŋŋa
gyud nyanin. 5Te ŧalugun akashie shiŋ, ser nyampo tumste yoŋgos. 6Chodŧhibo
chaddonni gham taŋ migunni sdigpaa shagspa taŋse ghammi khaleb, ŋa khyoraŋ
nyampo thugse dun chogsla yodkhanni yole nyemoa dampe nasse naŋŋa bor."

7 "Zhagtaŋ ŋamo Aron odstaggi odgunni stastog coa cha zane khoe te chodŧhika
tịzhimcanni spos duggos. 8Phitog odstaggunni od sparra cha zane yawe
skundunla khoe chodŧhika spos duggos. Mirabsne Mirabs tebo cogos. 9 I chodŧhika
dampa mankhanni spos ya zhan mea sạgkhanni chodpa ya ŧonassi chodpa gun
maphul yaŋ teka rgunchaŋŋi chodpaŋ maphul. 10 Loe naŋŋa lancig Aronni chodŧhi
stsaŋma cocesla migunni sdigpe shagspe phia chodpa phulkhanni ŧhag teboe

racogunnika skugos. Ibo Mirabsne Mirabs cogos. Yawe i chodŧhibo tshaŋmesaŋ
dampa theadzads."

Dampe kurri phia pene.

30:11 ne 21
11Yawe Mozesla mols, 12 "Khyoraŋŋi Israelpagunni ŧaŋska len zane mi reree

khoraŋŋi mitshe phia yawaa rin shalgos. Tene miŋ cug zane khoŋgunnika
caŋ nodskyal miyoŋ. 13Mi ŧaŋssi naŋŋa miŋchudkhan reree mul gasm 5.5
zamshig yawaa chodpe tshulla taŋgos, tebo dampe kurri naŋŋa kolkhanni tshad
naŋzhin yoŋgos. 14 Lo nyishu yaŋ tesaŋ maŋŋa inkhanni mitshaŋma, mi ŧaŋssi
naŋŋa stsigos yaŋ khoŋgunni yawaa chodpabo phulgos. 15Mitshe skyobcesla
rin shalte yawaa chodpa phul zane chugpogunni mul gasm 5.5 saŋ maŋŋa
yaŋ nyalbacangunni tesaŋ nyuŋun taŋ magos. 16 Israelpagunni kane chodpa
phulkhanni pene dampa kurri zobskyor taŋ zhan lasgunni phia kolgos. Teboe yawe
skundunla khoŋgunni mitshee phia rin shalkhanbo khoŋgunla idtu skulin."

17Yawe Mozesla mols, 18 "Raganni lagpa ŧhucessi zhoŋpa yaŋ tebo borcespoaŋ
raganni cos. Tebo dampa kur taŋ chodpa mea sạgse chodŧhi parla borte chu
skoŋ. 19Te chu nyampo Aron taŋ khoe butshagunla lagpa taŋ kaŋpa gun ŧhucug.
20Shicugga midzadcesla yawaa thugse kurri naŋŋa chesaŋ sŋunla yaŋ yawe phia
chodŧhika chodpa phulte mea sạggisaŋ sŋunla khoŋgunni te chu nyampo lagpa
ŧhugos. 21Shicugga midzadcessi phia khoŋgunni lagpa taŋ kaŋpa gun ŧhugos. I
ŧhimspo Mirabsne Mirabs Aron taŋ khoe purgyudgunni sụŋgos."

Marnag taŋ spos.

30:22 ne 38
22Yawe Mozesla mols, 23 "I masala gyallagun khyoŋ, mer zerkhanni mar kyilo

6, tịzhimcanni dalcinni kyilo 3 taŋ tịzhimcanni ldambu kyilo 3, 24 kasia zerkhan
tịzhimcanni shiŋ kyilo 6 yaŋ oliwwi marnag liŧar zhi. Tegun dampe kurri naŋŋa
kolkhanni tshad naŋzhin yoŋgos. 25Tịzhim cokhan khaspa mi tsogsla tegun
sẹste ŧhustaŋcessi dampe marnag cos. 26Tebo yawaa thugse kur taŋ chaddonni
ghammika, 27 cogtse taŋ teka kolcessi calag tshaŋma, odstags taŋ teka kolcessi
calag tshaŋma taŋ spos dugse chodŧhi, 28 chodpa mea sạgse chodŧhi taŋ teka
kolcessi calag tshaŋma yaŋ lagpa ŧhucessi zhoŋpa taŋ tebo borsa gun dampa
cocesla yog. 29Khyoraŋŋi calag tshaŋma tezuggi stsaŋma cos tene tegun tezam
dampa gyurin, tegunla thugkhan gun dampa gyurin."

30 "Lame tshulla ŋaa zhabstog zhucessi phia Aron taŋ khoe butshagunla marnag
lugste ŧhustoŋ. 31 Israelpagunla zer, 'I ŧhustaŋcessi dampe marbo yoŋcescanni
Mirabsgunni ŋaa zhabstog zhucessi naŋŋa kolgos. 32 Ibo am mi zugspoa lug
magos yaŋ khyozhe te masalagun sẹste tenna tsogs mar co magos. Tebo dampa
innog yaŋ khyozheaŋ tebo dampa stsigos. 33Suzhiggi te tsogs tịzhimmi mar cona
ya tebo lama mankhanni mia ŧhustaŋcesla kolna te mibo ŋe migunni tọne phiŋstoŋ.'
"

Exodus 30–31 46
34Yawe Mozesla mols, "I tịzhimcanni masala, yaŋna sŧagŧe, onica, galbanam

taŋ caŋ madẹskhanni pharŋkensens gun khyoŋ, te tshaŋma dạndạa yoŋgos.
35Tịzhim cokhan khaspa mi tsogsla tegun sẹs yaŋ tsha tabste tebo lagmo taŋ
dampa cos. 36Teboe naŋne tsapigshig jampo ŧalte ŋa khyoraŋ nyampo thugse
dampa kurri naŋŋa chaddonni ghammi dunla bor. Khyozhe tebo tshaŋmesaŋ
dampa stsigos. 37Khyozharaŋŋi phia i tsogs spos co magos. Yawe phia tebo
dampa stsis. 38Suzhiggi te tsogs tịzhim coste khoraŋŋi phia kolna kho ŋe migunni
tọne phiŋstoŋ."

Bezalel taŋ oholiab lagpa khaspagun.

31:1 ne 11

31 1Yawe Mozesla mols, 2 "Ŋe yahude sde naŋne uri butsha, hurri tshao
bezalel ldamste in 3 yaŋ khoe naŋŋa ŋe thugnyid skaŋste kho zolassi rigs

tshaŋme naŋŋa khaspa, yaŋ khoa khyud taŋ rigpa taŋste in. 4Ser, mul taŋ ragan
nyampo ma khaspa rimo sụlkhan, 5 ŧhardoa cadte serri naŋŋa cugces yaŋ shiŋ skos
taŋ zolassi rigs tshaŋme naŋŋa khaspa coste in. 6Ŋe danni sde naŋne ahisamaggi
butsha oholiab khoa yato cocesla ldamste in, yaŋ ŋe ka taŋkhan naŋzhin cocesla
ŋe zhan lagshes tshaŋmaa khaspa las cocessi khyud taŋste in. 7Yawaa thugse
kur, chaddonni gham taŋ tebo kabskhanni thugrje khaleb yaŋ kurri naŋkugga
yodkhanni calag tshaŋma ŋe ka taŋkhan naŋzhin cogos: 8 yaŋna cogtse taŋ teka
kolkhan tshaŋma, caŋ madẹskhanni serri odstags taŋ teboe lagcha tshaŋma, spos
dugcessi chodŧhi, 9 chodpa mea sạgcessi chodŧhi taŋ teboe lagcha tshaŋma, yaŋ
lagpa ŧhucessi zhoŋpa taŋ tebo borsa, 10Koslag tsemskhan ldemogun yaŋna Aron
lame phia dampa Koslag taŋ khoe butshagunni lame tshulla zhabstog zhu zane
goncessi Koslaggun, 11dampa nasse phia ŧhustaŋcessi marnag taŋ tịzhimcanni
spos. I tshaŋma ŋe ka taŋkhan naŋzhin cogos."

Shabbaddi ŋaltshoe zhag.

31:12 ne 18
12Yawe Mozesla mols, 13 "Israelpagunla zer, 'Khyozhe ŋe shabbad, ŋaltshoe

zhagpo sụŋgos. Yoŋcescanni Mirabsgunni phia ibo khyozhaa taŋ ŋe parla
stagsshig in, tene ŋa yawe khyozhaa dampa cocespo khyozhe shesin.' "

14 "Khyozhe shabbaddi ŋaltshoe zhag sụŋgos ciazerna te zhagpo khyozhe
phia dampa in. Te zhagpo dampa mastsikhanni mibo sadgos, yaŋ te zhagga las
cokhangun ŋe migunni tọne phiŋgos. 15Zhag dụg khyozhagunni las cos innaŋ zhag
rdunpabo yawe phia dampa, shabbad ŋaltshoe zhag in. Te zhagga las cokhanni
mibo sadgos. 16 Israelpagunni Mirabsne Mirabs i shabbaddi zhagpo sụŋgos. I
chaddonbo khyozhe tusgyun borgos. 17 Ibo Israelpagun taŋ ŋe parla tusgyun
lusshescanni stagsshig in ciazerna ŋa yawe zhagpo dụggi naŋŋa namkhaa taŋ
jigsten cospin, yaŋ zhag rdunpe zhagga las macoa ŋaltshospa ŋe naŋŋa yaŋskyar
stobs some gaŋ."

18Yawe Sinai rika Mozes nyampo zhalta sal tsharracig, khoŋŋi khoa rdoe lebleb

nyis sals kaboeka yawa khoŋraŋŋi chag nyampo kagyagun dịa dzadte yodpin.

Serri betso.

32:1 ne 33:11

32 1Mozes ri kane logste yoŋŋa tus maŋpo gorpa migun Aron yodsa dzomste
zers, "Yoŋ, ŋadaŋgunla lamstankhanni Konchog shig cos. Te mi Mozes,

ŋadaŋ Ijibne phiŋte khyoŋkhanboa ci soŋ ŋazhaa gyusmed."
2Aronni khoŋgunla zers, "Khyozhe namagun, butshagun taŋ bumogunni

namcoggi serri aloŋgun phudte ŋaa khyoŋ." 3Tene mi tshaŋme namcoggi serri
aloŋgun phudte Aronnika khyoŋs. 4Khoe khyoŋkhanni sergun zhu cugste betsoe
zoste parri naŋŋa lugste skundạ zhig cos. Tene migunni zers, "Israelpagun, ibo
ŋadaŋgun Ijibbi yulne phiŋste khyoŋkhanni Konchog innog."

5Aronni tebo thoŋŋacig serri betsoe dunla chodŧhizhig stsigste zers, "Thore
yawaa stsiwa phulcessi phia gaston stsiin." 6Thore zugpo ŋatogne migunni mea
sạgkhanni chodpa taŋ zhide chodpa gun phuls. Migun zaces taŋ chaŋ thuŋcesla
seka dugs yaŋ laŋste scodpa ŋanpa taŋ ŧhelmeddi las coces gozug.

7Yawe Mozesla mols, "Dagsaraŋ yogga babste soŋ ciazerna khyoraŋŋi Ijibne
phiŋste khyoŋkhanni migun ŋanpa gyurte sdigpa corug. 8Khoŋgunni ŋe ka
taŋkhanbo izam gyogspa rjedte khoraŋgunni phia betsoe zoste naŋŋa serri skundạ
coste coldug yaŋ teboa chodpa phulte 'Ibo ŋadaŋgun Ijibne phiŋste khyoŋkhanni
Konchog in' zerdug."

9Tene yawe Mozesla mols, "I migunni snyiŋ tsamshiggi skyoŋpo inkhanbo
ŋe thoŋ. 10Ta ŋe dunne soŋ, ŋa khoŋgunnika sọ sạntẹ yoŋte rag, ŋe khoŋgun
medkhan coin. Tene ŋe khyoraŋŋi purgyudgun gyalkhams ŧagpo zhig gyurcugin."

11 Innaŋ Mozessi khoraŋŋi Konchog yawe thugssọ zhucugcessi stsondụs coste
zers, "Yawale, nyeraŋŋi stobs taŋ waŋ ŧagpo nyampo Ijibne phiŋste khyoŋŋa
dzadkhanni nyeraŋŋi migunnika cia thugssọ skyoddad? 12Cia Ijibpagunla zercugga
dzaddad, 'Ŋanpa thabs coste khoe khoraŋŋi migun Ijibne phiŋte ristoŋŋi naŋŋa
sadte medkhan coala khyerte innog? Juju thugssọ skyodda madzad. Nyeraŋŋi
thugssam gyurra dzadte nyeraŋŋi migunla chadpa salla madzad. 13Nyeraŋŋi
zhabstogpa Abraham, Isak, taŋ Yakob gunla zhalchad taŋ naa khurra dzadte,
'Khyozhe mirgyud namkhe skarma tsogs maŋpo yaŋ i sakyad tshaŋma khyozhe
purgyudgunla salla dzadte tusgyunni phia khoŋgunni norskal gyurin' molkhanbo
idtu dzad.' " 14Tene yawe khoŋraŋŋi thugssam gyurra dzadte khoŋraŋŋi migunla
jigsnaŋcanni chadpa salin molkhanbo coa madzads.

15Mozessi kagya dịadzadkhanni rdoe lebleb nyisko lagpe naŋŋa khurte rine
babste yoŋs. Tegunni dun taŋ gyab nyiskoeka dịadzadte yodpin. 16Rdoa lebleb
gun Konchoggi chaglas yaŋ dịa dzadkhanbo Konchoggi chagdịs rdoeka skoa
dzadte inpin.

17Yoshua migunni kuco taŋin tshorracig khoe Mozesla zers, "Kur tsugste
yodsane maggi skad tshorrarag."

18Mozessi lantaŋs, "Ibo gyalkhaa thobkhanni ya mag phamskhanni skad manog.

Ŋe tshorkhanbo ni lu taŋkhanni skad inrag."
19Mozes kur tsugste yodse nyemoa lebste betsoe skundạ taŋ migun stsea

thoŋpa khoa sọ sạntẹ yoŋs yaŋ lagpe naŋŋa khurte yodkhanni rdoa leblebgun ri
kane yogga gyabs taŋs yaŋ tegun cag. 20Tene khoe betsoe skundạ me naŋŋa
phaŋste zhu cugs. Stiŋne tebo thagste chui naŋŋa sẹs yaŋ Israelpagunla thuŋcugs.

21Khoe Aronla zers, "Khyoraŋŋi i migunla izam ŋanpa sdigpa cocugste
khoŋgunni khyoraŋŋa ci cos?

22Aronni lantaŋs, "Ŋeka sọ mayoŋ. I migunla tusgyun ŋanpa cocessi dodpa
yodkhanbo khyoraŋŋa gyusinnog. 23Khoŋgunni ŋa zerrarag, 'Ŋadaŋgunla
lamstankhanni Konchog shig cos. Te mi Mozes, ŋadaŋ Ijibne phiŋte khyoŋkhanboa
ci soŋ ŋazhaa gyusmed.' 24Tene ŋe khoŋgunla zerpin, 'Khyoraŋgunni serri
gyanchagun phudte khyoŋ' yaŋ khoŋgunni khyoŋkhan tshaŋma ŋe mee naŋŋa
phaŋspa i serri betsobo biŋ."

25Aronla migun cun manyanna nyonba tsogs, dạogunni phia stanmo gyurte
yodkhanbo Mozesla thoŋ. 26Teboephia kho khoŋgun tshugste yodse ghoeka laŋste
zers, "Yawe chogsla inkhangun ŋa yodsa yoŋ" yaŋ Livipa tshaŋma kho yodsa
dzom.

27Tene khoe khoŋgunla zers, "Yawa Israelpe Konchoggi mols, 'Khyozha rere
raigun ldoa tagste ŋadaŋ tshugste yodse gone jug tshagpa soŋte raŋŋi spun,
dzao taŋ khyimtshes gun sod.' " 28 Livipagunni Mozessi ka taŋkhanbo cos yaŋ te
zhagga mi halam stoŋsum shi. 29Mozessi Livipagunla zers, "Diriŋ khyoraŋgunni
khyozharaŋ yawe zhabstogssi ospa coste innog ciazerna khyozhagunni raŋŋi
butshagun taŋ spunlagun sads yaŋ yawe khyozhagunla diriŋ cinlabs sals."

30Stiŋmazhagpo Mozessi migunla zers, "Khyozhagunni sdigpa chenmo coste
innog. Innaŋ ŋa rika yawa yodsa shagspa zhua chen, cigyus khoŋŋi thugssam
gyurte khyozhe sdigpa shagspa salsịdces innog."

31Tene Mozes rika yawa yodsa logste soŋ yaŋ zers, "I migunni serri skundạ cos
yaŋ teboa colte sdigpa chenmo coste innog. 32 Juju khoŋgunni sdigpa shagspa
salla dzad. Innaŋ ma salna tene nyeraŋŋi migunni miŋ dịa dzadkhanni speche
naŋne ŋe miŋ thenna dzad."

33Yawe lansals, "Ŋe gyabgalla sdigpa cokhangunni miŋ ŋe speche naŋne thenin.
34Ta soŋ yaŋ migun ŋe shadkhanni nasse naŋŋa ŧhid yaŋ ŋe phonya khyoraŋŋi
sŋunla chen. Innaŋ tuspo lebbacig ŋe khoŋgunni sdigpa cokhanboa chadpa taŋin."

35Yaŋ yawe ma sadkhanni migunla nad stsogpo yoŋ cugga dzads ciazerna
khoŋgunni Aronla serri betsoe skundạ cocugste inpin.

33 1Yawe Mozesla mols, "Khyoraŋ taŋ khyoraŋŋi Ijibne phiŋste khyoŋkhan
tshaŋma i sachane biŋte ŋe Abraham, Isak, Yakob gunla 'Ŋe khyoraŋŋi

purgyudgunla tebo taŋin' zerte khachad cokhanni sachaboa soŋ. 2Ŋe khyoraŋŋi
saŋ sŋunla phonya lamcugste Kenanpa, amorpa, hedpa, perizpa, hiwpa yaŋ
yebaspa gun phiŋin. 3Khyozhagun oma taŋ raŋstsi gyugse sacha soŋ. Innaŋ ŋa

khyozhagun nyampo miyoŋ, khyozhagun mi maskyoŋpo in pasaŋ ŋe lambarla
khyozhaa medkhan cosịdces innog."

4Migunni te spera skyoŋpo tshorracig khoŋgunni nyaŋan coste gyanchagun
matags 5 ciazerna yawe Mozesla molte inpin, "Israelpagunla zer, 'Khyozhagun mi
maskyoŋpo innog. Kaltes ŋa khyoraŋgun nyampo tus tsapigshiggi phia chanaŋ ŋe
khyozhagun medkhan cosịdces innog. Ta khyozhagunni gyanchagun phud yaŋ
khyoraŋgun nyampo ci cogoshespo ŋe thagcadin.' " 6 tennaboephia Sinai rika
Israelpagunni gyanchagun phudte yaŋskyar mane matags.

7Tusgyun Mozessi kurtsugste dugse sache banshig thagriŋŋa kurzhig tsugste
teboa yawaa thugse kur zerradpin. Yaŋ yawaa tịwa tịnyin yodkhangun kurtsugste
yodse philogga dampa kurrika chadpin. 8Mozes te kurri naŋŋa cha zane migun
raŋraŋŋi kurri ghoeka laŋste Mozes tenaŋkugga zhugs zhugs tshogpa stadpin.
9Mozes tenaŋŋa zhugs tsharracig sịnni kawa babste kurri ghoeka duggadpin
yaŋ yawe Mozesla zhalta salladpin. 10Migunni kurri ghoeka sịnni kawa thoŋŋacig
khoŋ tshaŋme raŋraŋŋi kurri ghoe dunla chagphulte yawaa colladpin. 11Dzao
dunla yodte spera taŋkhan tsogsla yawe Mozes nyampo zhalta salladpin. Te stiŋne
Mozes zhan kurgun tsugste yodsaa logste yoŋŋadpin, innaŋ khoa rogscokhan
Yoshua nunni butsha yawa thugse kurri naŋne biŋste mayoŋs.

Mozessi yawe zirrjid jal.

33:12 ne 23
12Mozessi yawaa zers, "Nyeraŋŋi ŋaa mols, 'I migun ŋe khachad cokhanni

sacha khyer. Ŋe khyoraŋ gyalla coste shessad yaŋ khyoraŋ nyampo ŋa thadpo in.'
Innaŋ nyeraŋŋi su ŋaa rogs coala kalla dzadcespo sŋoncugga madzads. 13Kaltes
nyeraŋ ŋa nyampo denba thadpo inna nyeraŋŋi lammika ŋaa ŧhidda dzad tene ŋe
nyeraŋŋi thuggoŋs sheste ŋe tusgyun nyeraŋ thugsthadcug nyanin. Idtu dzaddaŋ, i
gyalkhamspo nyeraŋŋi mi innog."

14Yawe mols, "Ŋa khyoraŋ nyampo chen yaŋ ŋe khyoraŋŋi snyiŋŋi naŋŋa zhide
taŋin."

15Mozessi lantaŋs, "Kaltes nyeraŋ ŋazhagun nyampo maskyodna ŋazhaa, i
sacha borte chacugga madzad. 16Kaltes nyeraŋ ŋazhagun nyampo maskyodna
nyeraŋ ŋa taŋ nyeraŋŋi migun nyampo thugnyeskhan jigstenpagunla kazuggi
hagoin. Nyeraŋ ŋazhagun nyampo skyodna, ŋazhaa jigstenni zhan mi tshaŋme
saŋ soso inkhanbo hagoin."

17Yawe Mozesla mols, "Ŋe khyoraŋŋi zerkhanbo coin ciazerna ŋe khyoraŋ
gyalla coste shessad yaŋ ŋa khyoraŋ nyampo thadpo in."

18Tene Mozessi zhuwa phuls, "Nyeraŋŋi spal ŋaa stanna dzaddaŋ."
19Yawe lansals, "Ŋe ŋaraŋŋi zaŋpo tshaŋma khyoraŋŋi dunne chacugin yaŋ

salpo coste khyoraŋŋa ŋe miŋ yawa inkhanbo zerin. Snyiŋrje stanna thadkhangunla
ŋe snyiŋrje stanin thugrje stanna thadkhangunla ŋe thugrje stanin. 20 Innaŋ
khyoraŋŋi ŋe ldoŋŋa lta michog ciazerna suzhiggaŋ ŋe ldoŋ thoŋte stiŋne sontea
milus."

21Yawe mols, "Ika ŋe dunla yodkhanni dạggika khyoraŋ laŋste dug. 22Ŋe zirrjid

khyoraŋŋi dunne chacig ŋe khyoraŋ dạggi parla borte ŋa tekane cha tshartshar
tshagpa ŋaraŋŋi lagpa khyoraŋŋi ldoŋŋa kabin. 23Cha tsharte stiŋne ŋe lagpabo
thenin yaŋ khyoraŋŋi ŋe gyabpo thoŋin innaŋ ŋe ldoŋ mithoŋ."

Rdoa lebleb somagun.

34:1 ne 28

34 1Yawe Mozesla mols, "Gome tsogs rdoa lebleb nyis scot, yaŋ khyoraŋŋi
cagkhan sŋonni rdoa leblebgunnika Griiskhanni tshigsgun ŋe igunnika

dịin. 2Thore ŋamone dạldịg coste kenla Sinai rii goeka ŋa nyampo thuggala yoŋ.
3Suzhiggaŋ khyoraŋ nyampo rika ya rii dunla yoŋ magos, yaŋ lug taŋ Baalaŋ gun ri
dunla tshoala khyoŋ magos."

4Tene Mozessi sŋunma tsogs rdoa lebleb nyis cads yaŋ yawe ka salkhan
naŋzhin thorezugpo ŋamone tegun khurte kho Sinai rika soŋ. 5Yawa sịnni naŋŋa
babste skyods, yaŋ kho nyampo teru zhaŋste khoŋraŋŋi tshan yawa inkhanbo khoa
shadda dzads. 6Mozessi dunne skyodin yawe mols, "Yawa, yawa, snyiŋrje taŋ
thugrje gaŋskhan Konchog, sọ gyogspa ma yoŋkhan, gyurja medkhanni camspa
stankhan taŋ idshescan. 7Ŋe Mirabs stoŋ tshagpa camspa stanin yaŋ ŋanpa, ŋolog
taŋ sdigpa cokhangunla shagspa taŋin. Innaŋ noŋscangunla chadpa mataŋŋa
mibor, khoŋgun cigpoa manpa khoŋgunni tụgugun taŋ tshao tshamo gun, Mirabs
sum yaŋ zhi tshagpa khoŋgunni phame cokhanni sdigpe zhaste chadpa phogin."

8Mozessi gyogspa seka go ghuste khoŋŋa cols 9 yaŋ zers, "Yawale kaltes
nyeraŋ ŋeka thugnyessa dzaddadna, nyeraŋ ŋazhaa nyampo skyodda dzad. I
migun skyoŋpo innaŋ ŋazhagunni ŋanpa taŋ sdigpagunla shagspa salla dzadte
ŋazhaa nyeraŋŋi migsalli migunni tshulla lenna dzad."

10Yawe Mozesla mols, "Ŋe khyozhaa nyampo chaddon coad. Jigsten ya
gyalkhams tshaŋme naŋŋa suzhiggiaŋ macokhan halasshessi ltas rig ŋe
Israelpagunni dunla coin. Ŋa yawe khyozhe phia cokhanni lasgun tezam
halasshes yodkhanbo mitshaŋme thoŋin kagunni tọa khyozhaa duggad. 11Diriŋ ŋe
khyozhagunla ka taŋkhangun cos yaŋ ŋe khyozhe dunla i nasse naŋŋa dugkhan
amorpa, Kenanpa, hedpa, perizpa, hiwpa yaŋ yebaspa gun phiŋin. 12Khyozhaa
chacescanni nasse migun nyampo zhidee chaddon maco, kaltes cona khoŋgunni
ŋanpa mitshe phudin yodkhanboe naŋŋa khyozhagun khaddanog. 13Khoŋgunni
chodŧhigun shig, khoŋŋi dampa kawagun cog yaŋ Asherah zerkhanni khoŋgunni
lamoe rduŋma laŋskhangun medkhan cos. 14Zhan Konchog in zerkhangunla col
macol ciazerna ŋa yawa cigpo mane suzhiggaŋ te spalli ospa man."

15 "Te yulli migun nyampo zhidee chaddon maco ciazerna khoŋgunni
khoŋraŋgunni Konchoggunla colte sọgchod taŋkhanni kharji khyozhaa zala
bodna khyozhaa tebo zala chasịdces innog 16 yaŋ khyozhe butshagunni te yulli
bumogun nyampo bagma coste khoŋgunni khyozhe butshagunni sems gyurcugste
khoŋgunni Konchoggunla col cugin."

17 "Khyozhagunni khyozharaŋŋi phia ser ya mul ya zhan lcags rigsgunni skundạ

co magos."
18 "Skyur medkhanni tagi tuschen stsis. Ŋe khyozhagunla ka taŋkhan naŋzhin

abibbi lzawe naŋŋa zhagma rdun skyur medkhanni tagi zo ciazerna i lzawe naŋŋa
khyozhaa Ijibne biŋste yoŋste inpin."

19 "Goskyes butsha tshaŋma ŋe in, tenaŋŋa khyozhe sạlkhanni semscan
tshaŋme goskyes phogunnaŋ theste in. 20 Luguzhig tshabsla taŋste goskyes buŋbu
logste nyonyanin. Kaltes logste manyona teboe jiŋba cagste sadtoŋ. Khyozhe
goskyes butsha tshaŋma logste nyogos."
"Lagpa stoŋpa suzhiggaŋ ŋe dunla mayoŋ."
21 "Khyozhe zhagma dụg las cos innaŋ zhagma rdunpe zhagga las macoa

ŋaltshogos. Stonthog tabces taŋ rŋacessi tuslaŋ te kaŧhimspo sụŋgos. 22Khyozhe
gome ŧoe stonthogpo rŋacig sụble tuschen yaŋ stonla khyozhe khazasgun
ldum tsharracig stonthog naŋŋa khyoŋcessi tuschen stsigos. 23 Loe naŋŋa
lan sum khyozhe butsha tshaŋma yawa Israelpe Konchoggi dunla khoŋŋa
colcesla dzomgos. 24Ŋe khyozhe dunla zhan yulli migun thente khyozhe sache
santshams skyedin yaŋ yawe dunla lozhuŋ lan sum tuschen stsea cha zane zhan
gyalkhamsgunni khyozhe sachaa kogste mikhyer."

25 "Ŋaa semscan sọgchodla phul zane tebo nyampo skyurcanni tagi maphul
yaŋ pesaggi tuschenni phia sadkhanni semscanni shaa thore ŋamo tshagpa bor
magosq."

26 "Khyozhe tabkhanni stonthoggi gome dạsbu gyalshogpo yawa khyozhagunni
Konchoggi chodkhaŋŋa khyoŋ."
"Rigui sha teboe ame ome naŋŋa ma skol."
27Yawe Mozesla mols, "I tshigsgun Griis ciazerna i kaŧhimsgun gyudte ŋe

khyoraŋ taŋ Israelpagun nyampo chaddon coad." 28Zaces ya thuŋces medda
nyima zhibcu taŋ tshan zhibcu Mozes rika yawa nyampo dugs. Khoe rdoa
leblebgunnika chaddonni tshigsgun Griis yaŋna kagya rcu.

Mozessi ldoŋ od tsogs ldaŋshan.

34:29 ne 35
29Mozes kagya rcu dịadzadkhanni rdoa lebleb nyisko khurte Sinai rine babste

yoŋ zane, yawa nyampo spera taŋ pasaŋ khoe ldoŋ od tsogs ldaŋshan yodkhanbo
khoa gyus medpin. 30Aron taŋ mitshaŋme Mozesla ltacig khoe ldoŋ od tsogs
ldaŋshan thoŋpa khoŋgun khoe dunla chacesla jigs. 31 Innaŋ Mozessi khoŋgunla
bodspa Aron taŋ Israelpe sponbo tshaŋma kho yodsa soŋ yaŋ Mozessi khoŋgunla
spera taŋs. 32Te stiŋne Israelpa tshaŋma khoe dunla dzom yaŋ yawe Sinai rika
khoa salla dzadkhanni kaŧhims tshaŋma Mozessi khoŋgunla taŋs. 33Mozessi
khoŋgun nyampo spera taŋ tsharracig khoe khoraŋŋi ldoŋbo rasshig nyampo kabs.
34Mozes yawa thugse kurri naŋŋa khoŋ nyampo spera taŋŋa cha zane khoe

q34:25 ŋaa, semscanni ŧhag nyampo skyur yodkhanni tagii chodpa maphul. Semscanni tshil chodpa
phulkhangun stiŋmazhaggi ŋamo tshogpa bor magos.

ldoŋ kabskhanni raspo thennadpin. Philogga yoŋste khoe Israelpagunla yawe ka
salkhan tshaŋma shaddadpin 35 yaŋ khoe ldoŋ ldaŋshanbo khoŋgunni thoŋŋadpin,
tene Mozes yaŋskyar yawa nyampo spera taŋŋa chacha tshagpa khoe ldoŋ kabste
borradpin.

Shabbaddi ŋaltshoe zhaggi ŧhims.

35:1 ne 3

35 1Mozessi Israelpa tshaŋmaa dzomcesla bods yaŋ zers, "Yawe khyozhaa,
igun cocesla ka sals. 2Khyozhagunni zhagma dụg las cos innaŋ zhagma

rdunpe zhagga las macoa ŋaltshos ciazerna te zhagpo dampa in yaŋ tebo yawe
phia taŋgos. Te zhagga las cokhangun sadgos. 3Shabbaddi zhagga khyozhagunni
khaŋpe naŋŋa me tug magos."

Dampa kurri phia chodpa phul.

35:4 ne 29
4Mozessi Israelpa tshaŋmala mols, "Yawe ka salkhanbo igun in. 5Khyozhaa

yodkhangunni naŋne khyozhe yawe phia chodpa phul. Taŋŋa thadkhangunni yawe
phia ser, mul, taŋ raganni chodpa khyoŋ, 6ŋonpo, sŋomar taŋ marpo nasma, gyalla
kuspo ras taŋ Rame Baal, 7 raŋ marpo taŋkhanni lugphoe pagspa taŋ koa gyalla,
akashie shiŋ, 8 oddi phia oliwwi marnag, ŧhustaŋcessi marnag taŋ tịzhimcanni
spossi phia masalagun, 9 ephodr taŋ ŧaŋŋa kabcessika tagcesla oneks taŋ zhan
ŧhardoa rincangun khyoŋ."

10 "Khyozhagunni tọne lagkhaspagun yoŋste yawe ka salkhan naŋzhin citshaŋma
cos, 11 tegun ni dampa kur, teboa kabces, teboe lcagkuggun taŋ ribzhigun, parakha
taŋcessi ŧalugun, kawagun taŋ tegun tsugcessi thilgun, 12 chaddonni gham taŋ tebo
khurcessi ŧalugun, thugrje khaleb yaŋ par phecesla yola, 13 cogtse, tebo khurcessi
ŧalugun taŋ teka kolcessi nod tshaŋma, Konchogga phulkhanni dampa tagi, 14 oddi
phia odstags yaŋ teboe lagchagun, odgun taŋ tegunni phia marnag, 15 spos dugse
chodŧhi yaŋ tebo khurcessi ŧalu, ŧhustaŋcessi marnag, tịzhimcanni spos, dampe
kurri naŋŋa zhugse ghoe phia yola, 16 chodpa mea sạgcessi phia chodŧhi, teboe
raganni ŧamig, tebo khurcessi ŧalu taŋ teboe lagcha tshaŋma yaŋ lagpa ŧhucessi
zhoŋpa taŋ tebo borse thil, 17 naŋskorri phia yola, teboe kawa taŋ thil gun, tenaŋŋa
zhugse ghoe phia yola. 18Dampe kur taŋ naŋskorri phia phurcagun taŋ thagpagun.
19Dampe kurri naŋŋa lame tshulla zhabstog zhu zane Aron taŋ khoe butshagun
goncessi Koslag dampa gun."

20Mozessi spera zer tsharracig, Israelpa tshaŋma khoe dunne soŋ 21 yaŋ semssi
thilne thadkhangunni yawaa chodpa phuls yaŋna dampa kur, tenaŋŋa ghosdom
yodkhan taŋ lamagunni dampa Koslag, te tshaŋma cocessi phia chodpa phuls.
22Taŋŋa thadkhan butsha taŋ bumo tshaŋme serri gyancha snatshogs; namcoggi
ali, skyecha, serdub, ŧaŋŋika tagces taŋ zhangun khyoŋs. Khoŋgunni raŋŋi sergun
yawe skundunla lan khacig stags yaŋ phabs. 23Ŋonpo, ya sŋomar ya marpo

r35:9 ephod ni studtuŋ riŋmo tsogs innog.

nasma ya kuspo ras ya Rame spu ya raŋ marpo taŋkhan lugphoe pagspa ya koa
gyalla yodkhangunni tegun khyoŋs. 24Taŋ nyankhangunni mul ya raganni chodpa
yawaa phuls, yaŋ akashie shiŋ yodkhangunni tegun te lassi naŋŋa kolcesla phuls.
25 Lagshes khaspa bumogunni ras thagskhan kuspo yaŋ ŋonpo, sŋomar taŋ marpo
nasma khalte khyoŋs. 26Khaspa yaŋ snyiŋne coala thadkhan bumogunni Rame
spu khalte nasma cos. 27Sponbogunni oneks taŋ zhan ŧhardoa gun ephod taŋ
ŧaŋŋa kabcessika cugcesla khyoŋs. 28Khoŋgunni od, ŧhustaŋces taŋ tịzhimcanni
spossi phia oliwwi marnag taŋ masalagun khyoŋs. 29Yawe Mozes gyudte ka
salkhanni lasgun cocessi phia Israelpa tshaŋme raŋraŋ thadkhanni chodpa thadpo
nyampo khyoŋs.

Bezalel taŋ oholiab.

35:30 ne 36:7
30Tene Mozessi Israelpagunla zers, "Yawe yahude sde naŋne uri butsha, hurri

tshao bezalel ldamma dzads, 31 yaŋ Konchoggi khoe naŋŋa khoŋraŋŋi thugnyid
skaŋŋa dzadte khoa zolas tshaŋme naŋŋa khaspa, rigpa taŋ khyud sals, 32 tegun
ser, mul taŋ ragan nyampo khaspa rimo sụlces, 33 ŧhardoa cadces, shiŋ skostaŋces
yaŋ zolassi las snatshogs coces. 34Yawe kho taŋ danni sde naŋne ahisamaggi
butsha oholiab nyiskoa, zhanyaŋ zolaspagunla labcessi khyud sals. 35Yawe
khoŋgunla, zolas snatshogs cokhan, rimo sụlkhan, kuspo rassika nasma ŋonpo,
sŋomar taŋ marpo nyampo rimo sụlkhan yaŋ thagsthagkhan gunni cokhanni las
rigs tshaŋma cocessi khyud sals. Khoŋ nyisko zolas taŋ rimo sụlcessi naŋŋa ma
khaspa yodpin."

36 1Mozessi migunla zers, "Yawe bezalel, oholiab taŋ zhan zolaspagunla
dampe kur cocessi naŋŋa ghosdommi lasgun cocesla hago taŋ khyud salte

innog yaŋ khoŋgunni yawe ka naŋzhin las cogos."
2Mozessi bezalel taŋ oholiab yaŋ yawe khyud salte las coala thadpo yodkhan

tshaŋmala bodte las gozug cocessi phia zers. 3Dampe kur cocessi phia
Israelpagunni khyoŋskhanni chodpa tshaŋma Mozessi kane khoŋgunni lens.
Migunni chadmacugga zhagtaŋ ŋamo chodpagun phulcesla khyoŋŋadpin. 4Tene
zolassi las snatshogs coin yodkhanni khaspa mi tshaŋma soŋte 5Mozesla
zers, "Yawe ka salkhanni lassi naŋŋa ghosdom yodkhanni saŋ maŋŋa migunni
khyoŋdug."

6Teboephia Mozessi mitshaŋmala lon kalte zers, "Butsha taŋ bumo gun dampe
kurri phia chodpa makhyoŋshig." Tene migunla chodpa khyoŋ tsharkhanboesaŋ
maŋŋa khyoŋ macugs, 7 ciazerna khyoŋtsharkhanni chodpagun, las tshaŋma
cocesla ghosdom yodkhanni saŋ maŋŋa yodpin.

Dampa kur.

36:8 ne 38
8Zolasla khaspa tshaŋme dampe kurbo thagskhanni ras kuspoeka ŋonpo,

sŋomar taŋ marpo nasma nyampo cherabemmis par sụlte yola rcu nyampo cos.
9Te yola tshaŋma dạndạ, riŋbo miŧar 12 yaŋ zhaŋbo miŧar 2 zamshig yodpin.
10Khoŋgunni yola sŋ̣abo tsemste chacig cos, tenna tsogs zhan sŋ̣abo nyampoaŋ
cos. 11Khoŋgunni yole cha nyiskoe zurgunnika ras ŋonpoe gug cos. 12Yole cha
cigpoeka gug sŋ̣abcu, yaŋ zhan cha cigpoekaŋ gug sŋ̣abcu cos. Guggun cig taŋ
cigga ltaste yodpin. 13Khoŋgunni serkug sŋ̣abcu coste yole cha nyisko thudcessi
phia kols. Tennazuggi kurbo khagcig gyur.

14Tene khoŋgunni dampe kurla kabces Rame spue yola cugshig cos. 15Te
tshaŋma dạndạ, riŋbo miŧar 13.5 yaŋ zhaŋbo miŧar 2 zamshig yodpin. 16Khoŋgunni
te sŋ̣abo tsemste chacig cos. Tenna tsogs zhan dụgpo tsemste chacig cos.
17Khoŋgunni cha ciggi zurrika gug sŋ̣abcu yaŋ cha cigpoe zurrikaŋ gug sŋ̣abcu
cos. 18Khoŋgunni te cha nyisko thudcessi phia raganni kugkug sŋ̣abcu cos,
tennazuggi kabcespo khagcig gyur. 19Khoŋgunni kurla kabcespo lugphoe pagspa
raŋ marpo taŋkhan nyampo yaŋ teboe khethogga zhan kabcesshig semscanni
gyalla pagspaa cos.

20Khoŋgunni dampe kur laŋcesla akashie shiŋŋi ribzhi cos. 21Ribzhi rere riŋbo
miŧar 4.5 yaŋ zhaŋbo senŧimiŧar 66 yodpin. 22Ribzhi reree khadcesla jugpo zhogste
zer tsogs nyis cos. Dampa kurri ribzhi tshaŋma tsogs cos. 23Khoŋgunni dampe
kurri lo chogssi phia ribzhi nyishu cos 24 yaŋ tegun laŋcesla mulli thil zhibcu, ribzhi
cigga thil nyis, zer ciggi yogga thil cig. 25Khoŋgunni dampe kurri caŋ chogsla ribzhi
nyishu 26 yaŋ mulli thil zhibcu cos, ribzhi reree yogga thil nyis. 27Dampe kurri gyab,
nub chogsla khoŋgunni ribzhi dụg cos, 28 yaŋ ribzhi theba nyis dampe kurri gyabbi
ŧugunni phia cos. 29Ŧui ribzhigun yogne bete innaŋ khethogpo serri kyildir nyampo
thuds, te ribzhii nyisko tsogs cos. 30Ta ribzhi 8 yaŋ mulli thil 16 yodpin, ribzhi reree
yogga thil nyis.

31Khoŋgunni parakha taŋcesgun akashie shiŋŋi cos, dampe kurri iŋo chogssi
ribzhi phia sŋ̣a, 32 aŋo chogssi ribzhi phia sŋ̣a yaŋ dampa kurri gyab nub chogssi
ribzhi phia sŋ̣a. 33Zhuŋskyilli parkhe ŧalubo kurri gone jug tshagpa lebces cos
kabo ribzhi zhuŋskyillika yodpin. 34Khoŋgunni ribzhigun serri tums yaŋ tegunnika
parakha taŋcessi shiŋgun gyudcesla serri kyildir cos. Parakha taŋcessi shiŋgunnaŋ
serri tums.

35Khoŋgunni ŋonpo, sŋomar taŋ marpo nasma yaŋ ras thagskhan kuspoe yola
cos kaboeka lagshes khaspagunni cherabemmi par sụlte yodpin. 36Khoŋgunni
yole phia serkug taŋ akashie shiŋŋi kawa zhi coste serri tums yaŋ tegun laŋcesla
mulli thil zhi cos. 37Kurri naŋŋa chacessi ghoa yola ras thagskhan kuspoeka
ŋonpo, sŋomar taŋ marpo nasme rimo sụlte cos. 38Teboe phia kawa sŋ̣a taŋ

s36:8 namkhe naŋŋa Konchoggi zhabstogpa mi taŋ semscan dẹskhanni zoste naŋŋa shogpa
yodkhan

tegunni lcagkuggun cos yaŋ te kawagunni khethogpo taŋ tegunni kyildirgun serri
ldum aŋ tegun laŋcesla raganni thil sŋ̣a cos.

Chaddonni gham.

37:1 ne 9

37 1Bezalelli akashie shiŋŋa chaddonni ghambo cos kaboe riŋbo senŧimiŧar
110, zhaŋ taŋ thon dạndạa senŧimiŧar 66 yodpin. 2Khoe teboe naŋkug taŋ

philog nyisko serri tums yaŋ philoggi zurla serri tharil taŋs. 3Khoe serri kyildir zhi
cos yaŋ tegun teboe kaŋ zhikoeka tags, chog rereka kyildir nyis. 4Khoe ghambo
khurcesla akashie shiŋŋi ŧalua ser tumste 5 teboe ldaldo nyiskoa yodkhanni
kyildirgunni naŋŋa tegun gyud.

6Khoe te ghamma migunni sdigpaa shagspa salkhan serri khaleb cos, teboe
riŋbo senŧimiŧar 110 yaŋ zhaŋbo senŧimiŧar 66 yodpin. 7Khoe teboe thama nyiskoa
ser rduŋste cherabem nyis cos. 8 Iŋo chogssi thama cig yaŋ aŋo chogssi thama cig,
tegun thugrje khaleb nyampo thudte ser cigcigga coste yodpin. 9Cherabemgunni
shogpa kenla sḳyaŋste thugrje khalebpo kabste yodpin. Tegun cig taŋ cigga ltaste
thugrje khaleb chogsla go ghuste yodpin.

Cogtse.

37:10 ne 16
10Bezalelli akashie shiŋŋi cogtse cos kaboe riŋbo senŧimiŧar 88, zhaŋbo

senŧimiŧar 44 taŋ thonbo senŧimiŧar 66 yodpin. 11Khoe tebo caŋ madẹskhanni ser
nyampo tums yaŋ thama gunla serri tharil taŋs. 12Teboa kir skorte senŧimiŧar 7
zhaŋŋi skyorra taŋs yaŋ teboe thama serri tharil taŋs. 13Serri kyildir zhi cos yaŋ
tegun ŧu zhikoe kaŋŋika tags. 14Cogtse khurcessi ŧalugun gyudcesla kyildirgun
teboe thoggi zurri dunla yodpin. 15Ŧalugun akashie shiŋŋa ser tumste inpin.
16Cogtseka kolcessi calaggun caŋ madẹskhanni serla cos. Tegun thalli, kore,
ghormo yaŋ rgunchaŋŋi chodpa lugcessi nod gun innog.

Odstags.

37:17 ne 24
17Khoe caŋ madẹskhan serri odstags cos, teboe thil, kaŋgun, mentog tsogs

koregun, patumgun yaŋ lomagun ser cigcig rduŋste cos. 18Teboa kaŋ dụg cos, ldo
rerea kaŋ sumsum. 19Kaŋ rereka badammi mentog barkhan tsogs sumsum yaŋ
patum taŋ tebo kabskhanni loma gun cos. Tenna tsogs odstaggi kaŋ dụgpoeka
cos. 20Odstaggi zhuŋskyilli kaŋŋika badammi metog barkhan tsogs zhi yaŋ patum
taŋ tebo kabskhanni loma gun cos. 21Zhuŋŋi kaŋŋika zhan kaŋ cha sumko thudte
yodsa rere yogga patum cos, te tshaŋma khoe ser cig rduŋste cos, 22 patum taŋ
kaŋ tshaŋma odstags nyampo ser cigcig rduŋste cos.

23Khoe odstaggi phia marnag skaŋcesla kore rdun, sar ŧumces taŋ teboe tabag
tshaŋma caŋ madẹskhanni serla cos. 24Odstags taŋ teboe lagcha tshaŋma
cocesla khoe caŋ madẹskhanni ser kilo 35 kols.

Spos tugcessi phia chodŧhi.

37:25 ne 29
25Khoe spos tugcessi phia akashie shiŋŋi chodŧhi cos. Thonbo senŧimiŧar 90 yaŋ

teboe thogpo ŧubzhi, riŋ taŋ zhaŋ senŧimiŧar 45 yodpin. Ŧu zhiko tsebtseb raco
tsogs, chodŧhi nyampo akashie shiŋ cigcigga cos. 26Khoe chodŧhi gaŋpo yaŋna
teboe thog, chog zhiko taŋ raco gun caŋ madẹskhanni ser nyampo tums yaŋ teboe
thama kyirskorte serri tharil taŋs. 27Zurri yogga chogs nyiskoeka serri kyildir
nyisnyis tebo khurcessi ŧalugun gyudcesla tags. 28Khoe ŧalugun akashie shiŋŋa
coste ser tums. 29Tịzhim cokhanni las tsogs, khoŋgunni ŧhustaŋcessi marnag yaŋ
tịzhimcanni spos gun cos.

Chodpa mea sạgcessi chodŧhi.

38:1 ne 7

38 1Bezalel taŋ khoa yato cokhangunni chodpa mea sạgcessi phia akashie
shiŋŋi chodŧhi cos. Tebo ŧubzhi, ldo rere zhaŋ miŧar 2 taŋ thonbo miŧar 1.5

zamshig yodpin. 2Khoŋgunni ŧu zhiko tsebtseb raco tsogs cos. Chodŧhi taŋ raco
gun shiŋcigga cos yaŋ chodŧhi gaŋpoa ragan tums. 3Chodŧhika kolkhanni calag:
kogthal gyaŋcessi nodgun, khyemgun, thorma taŋcessi ghormogun, sha logcessi
melengun yaŋ me phiŋcessi taogun raganni cos. 4Khoe raganni ŧamig coste tebo
chodŧhii naŋkugga phed zod cigga tags. 5Tebo khurcessi ŧalugun gyudcesla khoe
raganni kyildir zhi coste ŧamiggi ŧu zhikoeka philog chogsla tags. 6Tegun akashie
shiŋŋa ŧalu ragan tumste yodpin. 7Chodŧhi khurcesla ŧalugun kyildirgunni naŋŋa
gyuds, chodŧhibo spaŋlebba coste khogstoŋ yodpin.

Lagpa ŧhucessi zhoŋpa.

38:8
8Yawa thugse kurri ghoeka las cokhan bumogunni raganni meloŋ phulkhangun

nyampo bezalelli lagpa ŧhucessi zhoŋpa taŋ tebo borcespo cos.

Dampe kurri naŋskor.

38:9 ne 20
9Tene bezalel taŋ khoa yato cokhangunni kurri naŋskorri phia kuspo thagskhanni

yola cos. Lo chogssi yola miŧar 46 riŋmo yodpin, 10 tegun carcesla raganni kawa
nyishu taŋ thil nyishu yaŋ mulkuggun taŋ mulli kyildirgun cos. 11Caŋ chogssi phiaŋ
tenna tsogs yola miŧar 46 riŋmo, raganni kawa nyishu taŋ thil nyishu yaŋ mulkug
taŋ mulli kyildir gun cos.

12Khoŋgunni nub chogssi yola miŧar 23 riŋmo, kawa rcu taŋ thil rcu yaŋ
kawagunnika mulkug taŋ mulli kyildirgun cos. 13Dun yaŋna shar chogssi yola
miŧar 22 riŋmo yaŋ naŋkugga zhugse gho cos. 14Ghoe yas chogssi yola miŧar 6.5
zamshig riŋmo yaŋ kawa sum taŋ thil sum cos. 15Ghoe yoma chogssi yola miŧar
6.5 zamshig riŋmo yaŋ kawa sum taŋ thil sum cos. 16Naŋskorri yola tshaŋma

thagskhanni ras rincanla cos. 17Kawa laŋcessi thilgun raganla yaŋ kawagunni
cakuggun taŋ kyildirgun mulla cos. Kawagunni khethogpo mul tums yaŋ teka mulli
kyildirgun tags.

18Naŋskorri naŋŋa zhugse yola thagskhanni rasrincannika ŋonpo, sŋomar
taŋ marpo nasma sụlte cos. Teboe riŋbo miŧar 9 yaŋ thonbo miŧar 2 zamshig,
kazug naŋskorri zhan yolagun yodpin. 19Teboa kawa zhi taŋ raganni thil zhi
yaŋ mulkuggun taŋ mulli kyildirgun, kawagunni khethogpo mulli tumste yodpin.
20Dampa kur taŋ naŋskorri yolagunni purcha tshaŋma raganni cos.

Dampa kur cocesla kolkhanni gyu.

38:21 ne 31
21Mozessi ka taŋspa, dampa kur cocesla kolkhanni gyu tshaŋme tho lama

Aronni butsha ithmarri lamstan naŋzhin Livipagunni cos. 22Yahude sde naŋne
hurri tshao uri butsha bezalelli, yawe Mozesla ka taŋkhan naŋzhin citshaŋma cos.
23Khoa rogscokhan ahisamaggi butsha oholiab, danni sde naŋne inpin, kho rimo,
zolasla yaŋ ras kuspoeka ŋonpo, sŋomar taŋ marpo nasma sụlkhan khaspa zhig
inpin. 24Yawaa migsalli chodpa phulkhanni naŋne ser kilo 1,000 dampe kur cocessi
lassi naŋŋa kols, tebo skarcesla dampe kurri naŋŋa kolkhanni tshadpo kols.

25Miŧaŋs stsi zane migunni kane mul kilo 3,400 ldus, tebo skarcesla dampe kurri
naŋŋa kolkhanni tshadpo kols. 26 Lo nyishu yaŋ nyishui saŋ maŋŋa inkhan mi reree
kane dampe kurri naŋŋa kolkhanni tshadpo naŋzhin mul gasm 5.5 lens. Khoŋgunni
ŧaŋska 6,03,550 yodpin. 27Dampe kurri yole phia kawa laŋcessi thil rere cocesla
dampe kurri naŋŋa kolkhanni tshadpo naŋzhin mul kilo 34 kols. Kawa gye phia
mul kilo 3,400 kols. 28 Luskhanni mul kilo 30 cakuggun, kyildirgun taŋ kawagunni
khethogpo tumcesla kols.

29Yawe phia phulkhanni ragan kilo 2,425 yodpin. 30Tebo khoŋgunni yawa thugse
kurri naŋŋa zhugse ghoe thil, chodŧhi, teboe ŧamig taŋ chodŧhika kolcessi calag
tshaŋma, 31 naŋskor taŋ teboe ghoe thilgun yaŋ dampe kur taŋ naŋskorri purcha
tshaŋma cocesla kols.

Lame Koslag

39:1

39 1Khoŋgunni, lamagunni dampe kurri naŋŋa zhabstog zhu zane gonces,
ŋonpo, sŋomar taŋ marpo nasma thagskhanni Kosgun cos. Yawe Mozesla

ka salkhan naŋzhin khoŋgunni Aronni phia lame Kospo cos.

Ephod.

39:2 ne 21
2Khoŋgunni ephodt, ras rincannika ser yaŋ ŋonpo, sŋomar taŋ marpo nasma

sụlte cos. 3Khoŋgunni lagshes khaspe las, ser sạmo rduŋste tebo skudpa tsogs
ŧhamo cadte ras rincannika ser taŋ ŋonpo, sŋomar, marpo nasma sụlte cos.

t39:2 ephod ni studtuŋ riŋmo tsogs innog.

4Khoŋgunni ephoddi gyab taŋ dun thudcesla spuŋpe raspo cos. 5Khoŋgunni
ephoddi skyeragpoaŋ tenna tsogs ras rincannika ser taŋ ŋonpo, sŋomar, marpo
nasma sụlte cos, kazug yawe Mozesla ka salte inpin.

6Khoŋgunni oneks ŧhardogunnika Yakobbi butsha rcugnyissi miŋgun skoste serri
ribzhi naŋŋa cugs. 7 Israelli misde rcugnyis idtu borcesla tebo ephoddi spuŋpe
rassika tags, kazug yawe Mozesla ka salte inpin.

8Khoŋgunni ŧaŋŋa kabces cos, lagshes khaspe las tsogs. Tebo ephod tsogs ras
rincannika ser taŋ ŋonpo, sŋomar, marpo nasma sụlte cos. 9Tebo ŧubzhi, riŋ taŋ
zhaŋ senŧimiŧar 22 yaŋ nyiltab cos. 10Khoŋgunni teboeka ŧhardoa rincangunni
ŧalzhi cos yaŋ gome ŧalli naŋŋa rubi, topaz taŋ yu; 11 ŧal nyispe naŋŋa tarkoes,
nilim taŋ imarald; 12 ŧal sumpe naŋŋa jesinth, agat taŋ amethist; 13 ŧal zhipe naŋŋa
risolet, oneks taŋ jaspar gun. Te tshaŋma serri ribzhi naŋŋa cugs. 14Ŧhardoa
rcugnyispoeka Yakobbi butsha rcugnyissi miŋgun thetse tsogsla skos kagun Israelli
misde rcugnyis innog.

15Ŧaŋŋa kabcespo ephod nyampo thudcesla caŋ madẹskhanni ser, ŧhamo
lcuste nyagthag cos. 16Khoŋgunni serri ribzhi taŋ kyildir nyis cos yaŋ kyildirgun
ŧaŋŋa kabcespoe staggi ŧu nyiskoeka tags. 17Serri nyagthaggunni jugcigpo ŧaŋŋa
kabcessi kyildir nyiskoeka tags. 18Nyagthaggi zhan jugpo ephoddi dun chogssi
spuŋpeka ŧha cugkhan serri ribzhika tags. 19Serri kyildir yaŋ nyis coste ŧaŋŋa
kabcespoe yoggi ŧu nyiskoe thilla ephod chogsla tags. 20Khoŋgunni serri kyildir yaŋ
nyis coste ephoddi dun chogsla spuŋpe rassi jugpoeka, ephod taŋ skyerag thudse
stagpoeka tags. 21Ŧaŋŋa kabcessi kyildirgun taŋ ephoddi skyeraggi khethogga
yodkhanni kyildirgun ŋonpo ras ŧhamo nyampo ldams. Tene ŧaŋŋa kabcespo dụl
madụlla ephod nyampo stanpo lus, kazug yawe Mozesla ka salte inpin.

Lame zhan Koslag.

39:22 ne 31
22Ephoddi yogga goncessi Kospo thagskhanni ras ŋonpoa tsems, 23 go

phiŋcessi phia teboe skyilla bigaŋ coste mi chadcesla tharil taŋs. 24Teboe yoggi
zurrika ŋonpo, sŋomar taŋ marpo nasma nyampo anarri zosta tsogs coste tags.
25Yaŋ khoŋgunni caŋ madẹskhan serri ŧilu coste Kossi yoggi zurrika anargunni
parla tags. 26Zhabstog zhu zane lama gonces, te Kossi zurla ŧilu taŋ anar gun
spelte tags, kazug yawe Mozesla ka salte inpin.

27Khoŋgunni Aron taŋ khoe butshagunla thagskhanni ras gyalla nyampo
naŋkuggi Kos, 28 ras rincan nyampo goa sịlcessi thod, tibigun taŋ naŋkugga
goncesgun tsems. 29Yaŋ lagshes khaspagunni kuspo rassika ser taŋ ŋonpo,
sŋomar, marpo nasma sụlte skyeragsgun cos, kazug yawe Mozesla ka sals.

30Khoŋgunni caŋ madẹskhanni ser rduŋste lebleb ŧubzhi, thorshog dampa coste
teka "Yawe khoŋraŋŋi phia kho dampa dzads" skoste Griis. 31Tebo thoddi dunla
skyerags ŧhamo ŋonpozhig nyampo ldams, kazug yawe Mozesla ka salte inpin.

Mozessi dampa kur dụbkhanboe stastog cos.

39:32 ne 41
32Ta yawaa thugse, dampa kur cocessi las tshaŋma dụb. Israelpagunni

citshaŋma yawe Mozesla ka salkhan naŋzhin cos. 33Tene khoŋgunni dampe kurbo
Mozessi dunla khyoŋs, kur taŋ teboe calag tshaŋma; cakuggun, ribzhigun, parakha
taŋcessi ŧalugun, kawagun yaŋ teboe thilgun, 34 lugphoe pagspa marpoe kabces,
gyalla koe kabces, yola, 35 ŧalugun nyampo chaddonni gham taŋ thugrje khaleb,
36 cogtse taŋ teboe calag tshaŋma yaŋ Konchogga phulkhanni tagi, 37 skyoŋtsegun
nyampo caŋ madẹskhanni serri odstags taŋ teboe calag tshaŋma yaŋ oddi phia
marnag, 38 serri chodŧhi, ŧhustaŋcessi marnag, tịzhimcanni spos, kurri naŋŋa
zhugse ghoe yola, 39 raganni ŧamig nyampo raganni chodŧhi, teboe ŧalugun yaŋ
chodŧhii calag tshaŋma, lagpa ŧhucessi zhoŋpa taŋ tebo borsa, 40 naŋskorri yola,
teboe kawa taŋ thil gun, tenaŋŋa chase ghoe yola, teboe thagpa taŋ purcha gun,
yawa thugse, dampa kurri naŋŋa kolcessi calag tshaŋma, 41 yaŋ dampe kurri
naŋŋa lame tshulla zhabstog zhu zane Aron taŋ khoe butshagun goncessi Koslag
dampa gun.

42Yawe Mozesla ka salkhan naŋzhin Israelpagunni las tshaŋma cos.
43Khoŋgunni te tshaŋma yawe ka salkhan naŋzhin cokhanbo Mozessi thoŋpa khoe
khoŋgunla cinlabs taŋs.

Dampa kurbo tsugs.

40:1 ne 33

40 1Tene yawe Mozesla mols, 2 "Lzawa ŧaŋpoe zhagtaŋpoe zhagga yawa
thugse, dampa kurbo tsug. 3Kagya rcu Griiskhanni rdoa lebleb gyaŋste

yodkhanni chaddonni ghambo te naŋŋa bor yaŋ teboe dunla yola toŋ. 4Tene
cogtse taŋ teka kolcessi calag tshaŋma khyoŋste kurri dampa nasse naŋŋa bor,
yaŋ odstags khyoŋste teka skyoŋtse gun rig. 5Chaddonni ghammi yole dunla spos
dugcessi serri chodŧhi bor yaŋ dampe kurri naŋŋa chase ghoeka yola toŋ."

6 "Yawa thugse dampa kurri naŋŋa chase gho dunla chodpa mea sạgse
chodŧhibo bor, 7 lagpa ŧhucessi zhoŋpa kur taŋ te chodŧhi parla borte chu skoŋ.
8Kurri naŋskorri yolagun tog yaŋ tenaŋŋa chase ghoa yola toŋ."

9 "Tene dampe kur taŋ tenaŋŋa yodkhanni calag tshaŋma ŧhustaŋcessi marnag
lugste stsaŋma cos. Tene te tshaŋma dampa gyurin. 10Te stiŋne chodpa mea
sạgse chodŧhi taŋ teka kolcessi calag gunnika mar lugste stsaŋma cos, tene tegun
ma dampa gyurin. 11Yaŋ lagpa ŧhucessi zhoŋpa taŋ tebo borcespoaŋ mar lugste
stsaŋma cos."

12 "Aron taŋ khoe butshagun yawa thugse kurri ghoeka khyoŋste khoŋgun
chu nyampo ŧhus. 13Tene Aronla lame Koslag dampa skon yaŋ lame tshulla
ŋaa zhabzhi zhucesla khoa mar lugste soso phes. 14Khoe butshagun khyoŋste
khoŋgunla naŋkuggi Kos dampa skon. 15Yaŋ lame tshulla ŋaa zhabzhi zhucessi
phia khoŋgunni aba tsogsla mar lugste khoŋgunla ŧhustoŋ. Mar lugste ŧhus

taŋcespoe khoŋgunni mirgyud tshaŋme, lame tshulla zhabstog zhuin." 16Yawe ka
salkhan naŋzhin Mozessi ci tshaŋma cos.

17Tene Ijibne biŋste lo nyispe lzawa taŋpoe, zhag taŋpoe zhagga khoŋgunni
dampa kurbo tsugs. 18Mozessi dampe kur laŋ zane teboe thilgun tiŋs, ribzhigun
laŋs, parakhagun thuds yaŋ kawagun tsugs. 19Tene thil taŋ khethoggi kabcesgun
kyaŋste dampe kurla kabs, kazug Mozesla yawe ka salte inpin.

20Tene khoe kagya rcu Griiskhanni rdaa leblebgun chaddonni ghammi naŋŋa
borte ŧalugun kyildirri naŋŋa cugs yaŋ thugrje khalebpo kabs. 21Khoe ghambo
dampe kurri naŋŋa khyoŋs yaŋ ghambo mithoŋcesla yola taŋs, kazug yawe
Mozesla ka salte inpin.

22Khoe cogtse yawa thugse, dampa kurri naŋŋa caŋ chogsla yole philogga bors,
23 yaŋ teboeka yawaa phulkhanni tagi bors, kazug yawe khoa ka salte inpin.

24Khoe odstagpo yawa thugse, dampa kurri naŋŋa lo chogsla cogtsee aŋo
chogspoeka bors 25 yaŋ yawe dunla khoe skyoŋtsegun tugs, kazug yawe khoa ka
salte inpin.

26Mozessi serri chodŧhi yawa thugse kurri naŋŋa yole dunla bors 27 yaŋ teka
tịzhimcanni spos tugs, kazug yawe khoa ka salte inpin. 28Khoe dampa kurri naŋŋa
chase ghoe yola charla tags.

29Khoe dampa kurri philogga ghoe nyemoa chodpa mea sạgse chodŧhibo bors,
yaŋ teboeka khoe mea sạgces taŋ ŧonassi chodpa phuls, kazug yawe khoa ka
salte inpin.

30Khoe lagpa ŧhucessi zhoŋpa dampa kur taŋ chodŧhi parla bors yaŋ tebo
chui skaŋs. 31Mozes, Aron taŋ khoe butshagunni lagpa taŋ kaŋpa gun te naŋŋa
ŧhuadpin. 32Yawa thugse kurri naŋŋa ya chodŧhika cha zane khoŋgunni lagpa taŋ
kaŋpa gun ŧhuadpin, kazug yawe Mozesla ka salte inpin.

33Mozessi dampa kurri naŋskorri ribzhigun tsugste tenaŋŋa chodŧhi bors yaŋ
naŋkugga chase ghoeka yola tags. Tene khoe lasgun dụb.

Yawe zirrjid.

40:34 ne 38
34Tene yawa thugse, dampa kurbo sịnni kabs yaŋ yawe zirrjid teboe naŋŋa

gaŋs. 35Mozes yawa thugse kurri naŋŋa cha manyan ciazerna dampe kur sịnni
kabste yawe zirrjid teboe naŋŋa gaŋste yodpin.

36Dampa kurri kane sịn thenna dzaddacig Israelpagun te nassane besla
biŋŋadpin. 37Kaltes sịn thenna madzadna khoŋgun sịn thenthen tshogpa tenna
nasseka duggadpin. 38 Israelpagunni bes gaŋpoe naŋŋa khoŋ tshaŋme miggi
dunla, nyime tusla yawe sịn dampe kurla kabste yaŋ tshanni tusla sịnni naŋŋa me
barradpin.

